
2024-жылы мамлекет жергиликтүү өз алдынча башкаруу органдарынын 
(ЖӨБО) социалдык-экономикалык өнүгүү программаларын иштеп 
чыгуунун жаңы методологиясын бекитти. Бул методология бирдиктүү 
форматты, маалыматтарды кеңири колдонууну, иштеп чыгуу 
алгоритмин жана болжолдоого жана жарандардын катышуусуна 
коюлган талаптарды камтыган бир катар жаңылыктарды камтыйт. Жаңы 
методология бекитилгенден кийин бардык ЖӨБ органдары жаңы 
пландоо инструментин колдонуу боюнча окуудан өтүштү. Окутуунун 
жүрүшүндө катышуучулар СЭӨПтү иштеп чыгуу процессин жана 
натыйжасын тактоочу көптөгөн суроолорду беришти, алардын ичинен 
маалымат алуу булактарына байланыштуу суроолор өзгөчө орунду 
ээледи. Окутууну жүргүзгөн тренерлер жана методологияны иштеп 
чыгууга жардам берген эксперттер бул суроолорду иштеп чыгып, ЖӨБ 
органдарына өнүктүрүү программаларын иштеп чыгуу процессинде 
жардам берүүгө багытталган жооптордун жыйнагын даярдашты. Бул 
жыйнак өнүктүрүү программаларын иштеп чыгуу процессинин бардык 
катышуучуларына – ЖӨБ органдарынын жетекчилерине жана 
кызматкерлерине, жергиликтүү кеңештердин депутаттарына, 
жергиликтүү активисттерге, ишкерлерге жана башка кызыкдар 
тараптарга арналган. Жыйнак бардык суроолорго жооп бербеши 
мүмкүн, пландоо жана болжолдоо боюнча жаңы методологияны 
киргизүү процессинде толукталып жана кайра иштелип чыгат. 2025-
жылы пландоо жана болжолдоо модулу иштелип жаткандыктан 
«Санарип Аймак» ААКсы мындан ары да өркүндөтүлөөр күтүлүүдө, 
андыктан жооптор башкарууну санариптештирүүнүн таасири астында 
да өзгөрөт. Ошондой эле жергиликтүү өнүгүү жөнүндө маалыматтарды 
чогултуу жана талдоо системасы трансформация процессинде калууда, 
андагы өзгөрүүлөр пландоо методологиясына жана аны колдонуу 
практикасына да таасирин тийгизет. Авторлор суроолорду чогултууну 
жана аларга жоопторду даярдоону улантышат. 

иштелип чыккан. Бул материалда камтылган пикирлер жана көз 
караштар Британия өкмөтүнүн жана Дүйнөлүк банктын расмий көз 
карашын чагылдырбайт. 

экономикалык саясаттын натыйжалуулугун жакшыртууга 

жакшыртууга көмөктөшөт, бул башкаруунун натыйжалуулугун 
жана жоопкерчилигин жогорулатуу үчүн маанилүү шарт болуп 
саналат. 

СЭӨПтү иштеп чыгуу процессинин жаңылыгы, укуктук 
базасы жана катышуучулары 

1. 2024-жылы бекитилген СЭӨП методологияларынын
жаңылыгы эмнеде? Жаңы өнүктүрүү программалары мурда
колдонулгандардан эмнеси менен айырмаланат?

Жаңы методологиялар Кыргыз Республикасында пландоо жана 
болжолдоо боюнча жаңы системанын "фундаментин" түздү. Ал 
жергиликтүү жана улуттук пландоо деңгээлдерин "байланыштырууга" 
мүмкүндүк берип, региондорду өнүктүрүү боюнча башкаруунун 
бирдиктүү комплексинин маалыматтарына негизделди. Жергиликтүү өз 
алдынча башкаруу органдары жана райондук деңгээл1 үчүн СЭӨПтү 
иштеп чыгуу методологиялары 2024-жылы биринчи жолу бүткүл өлкө 
боюнча райондорду жана ЖӨБОнун социалдык-экономикалык өнүгүү 
программаларын иштеп чыгуунун бирдиктүү стандарттарын 
киргизүүдө. Алардын өзгөчөлүктөрү жана жаңылыгы төмөнкүлөр: 
маалыматтардын кеңири массивин, аналитиканы жана алгоритмдик ой 
жүгүртүүнү колдонуу, климаттык жана мейкиндик факторлорун эске 
алуу, жарандарды тартуу, ошондой эле социалдык-экономикалык жана 
мейкиндикти пландоону айкалыштыруу болуп саналат. Методика 
туруктуу, инклюзивдүү өнүгүүнү көздөйт жана "Санарип аймак" 
автоматташтырылган системасы аркылуу санариптик башкаруу үчүн 
негиз түзөт. 

Маалыматтар. Социалдык-экономикалык өнүгүү программасын 
(СЭӨП) иштеп чыгуунун жаңы методикасы борборлоштурулган пландоо 
системалары жана Мамлекеттик каттоо кызматынын базасы сыяктуу 
тармактык базалар менен шайкеш келген кириш жана чыгыш 
маалыматтарынын бирдиктүү топтомун камтыйт. Бул топтом бардык 
жергиликтүү өз алдынча башкаруу органдары үчүн туруктуу жана 
стандарттуу болуп саналат, ал эми райондук деңгээлде ал бардык 
райондор үчүн стандарттуу болгон башка көрсөткүчтөр менен 
толукталат. 

Алгоритм. Методиканын негизги элементтеринин бири СЭӨПтү 
иштеп чыгуу жана мониторинг жүргүзүү боюнча кадамдардын 
ырааттуулугун сүрөттөгөн так структураланган алгоритм болуп саналат. 
Бул кадамдар аткарылган сайын программанын жана анын 
тиркемелеринин шаблондору ырааттуу түрдө толтурулат. Ошондой эле 
алгоритмде модель менен иштөө боюнча аракеттер жана пландоонун 
башка деңгээлдери менен маалымат алмашуу механизмдери каралган. 

Интеграция. СЭӨП "жогору жакка" отчет катары эмес, аймакты 
эффективдүү башкаруунун куралы катары каралат. Ал аймактык жана 

1 Толук таанышуу үчүн https://dpi.kg/ru/press-room/news/full/2013.html 

регионалдык адистештирүүгө, ошондой эле региондун же өлкөнүн 
экономикасына интеграциялоого багытталган. 

Тараптардын так ролдору. Программаны иштеп чыгуу жана 
мониторинг жүргүзүү процессинде жарандардын активдүү катышуусу 
каралган. Бардык кызыкдар тараптардын ролдору так жазылган. 
Инклюзивдүүлүккө өзгөчө көңүл бурулат — программа бардык 
социалдык топтордун, анын ичинде аярлуу жана аз камсыз болгон 
топтордун кызыкчылыктарын эске алат. 

Мейкиндик пландоо. СЭӨП социалдык-экономикалык, ошондой 
эле мейкиндикти пландоону камтыйт, мында аны даярдоо процесстери 
жана формалары жөнөкөй жана түшүнүктүү. 

Методика жергиликтүү бийлик органдарынын потенциалына 
жараша татаалдыктын жана мамиленин ар кандай деңгээлдерин карайт 
– шаарлар жана айылдык муниципалитеттер үчүн өзүнчө алгоритмдер
каралган. СЭӨПтү иштеп чыгуу форматы ЖӨБО жана райондук
деңгээлдер үчүн айырмаланат. Стандарттуу шаблондор, бирдиктүү
көрсөткүчтөр топтому жана даярдоонун этап-этабы менен жүрүүчү
алгоритми колдонулат. Методиканын маанилүү бөлүгү маалыматтарга
негизделген моделдөө, ошондой эле ресурстарды комплекстүү баалоо
болуп саналат: бюджет аралык трансферттерди эске алуу менен
жергиликтүү бюджеттин кирешелери, тике жана бюджеттик
инвестициялар, регионалдык өнүктүрүү фонддору. Бюджеттин
чыгашалары программалык негизде пландаштырылат. Акыркы этап
болуп анын жыйынтыктары боюнча чечим кабыл алуу мүмкүнчүлүгү бар
кадамдык мониторинг алгоритми саналат.2

2. «Алгоритмдик ой жүгүртүү» деген эмне? Эмне үчүн жаңы
методологиялар алгоритмге негизделген?

Мурда СЭӨПтү иштеп чыгуу процессинде көйгөйдүн чыныгы 
себебин аныктоо үчүн көйгөйлөрдү табууда себеп-натыйжа 
байланыштары жөнүндө айтуу кабыл алынган. Мисалы, айылда 
өспүрүмдөр үчүн эс алуу мүмкүнчүлүгүнүн жоктугу клубдун авариялык 
абалда болушунда эмес, эс алуу үчүн кандайдыр бир кызматтардын 
жоктугунда. Демек, көйгөйдү чечүү клубду оңдоо эмес, мисалы, англис 
тили курстарынын окутуучусун же футбол боюнча машыктыруучуну 
жалдоо сыяктуу кызматты уюштуруу болуп саналат. Бул алынган 
тажрыйбанын негизинде чечим кабыл алууга, тыянак чыгарууга жардам 
берген логикалык ой жүгүртүүнүн мисалы. Логикалык ой жүгүртүү 
маалыматты талдоого жана чечим кабыл алууга мүмкүндүк берет. 

Алгоритмдик ой жүгүртүү – бул кандайдыр бир конкреттүү 
маселени чечүү үчүн аракеттердин ырааттуулугун туура түзүүгө 

2 Толук таанышуу үчүн http://www.municipalitet.kg/ru/article/full/3469.html 

мүмкүндүк берген кийинки кадам. Алгоритмдин абдан жөнөкөй 
мисалы – дарак отургузуу процесси, ал ырааттуу кадамдардан турат: 

1) Башталышы:
а. жерге чуңкур казуу;
б. ага көчөттү салуу;
в. көчөт салынган чуңкурду топурак менен толтуруу;
г. көчөттү сугаруу;

2) Аягы.
Бул – элементардык ой жүгүртүү жөндүмү жана бардыгы эле

көпчүлүк учурда ушундай ойлонуп, иш-аракет кылышат. Бирок 
башкаруу системасында айрым учурда аракеттер туура эмес 
ырааттуулукта түзүлүп же кээ бир кадамдар көз жаздымда калып кеткен 
учурлар кездешет. Мисалы, жаштардын эс алуу көйгөйүн чечүү үчүн 
адегенде футбол аянтчасы курулат, андан кийин бул аянтчаны 
колдонууга даяр болгон жаштарды аныктоо жүргүзүлөт. 

СЭӨПтү иштеп чыгуу методикасына карата алгоритмдик ой 
жүгүртүү эки максатта колдонулат. Биринчиден, процесстин өзү бекем 
регламенттелген жана кадамдардын ырааттуулугу түрүндө, башкача 
айтканда, алгоритм түрүндө сүрөттөлөт. Экинчиден, методиканын 
ичинде болжолдоонун алгоритмдик процесси "катылган". Мисалы, 
болжолдоо алгоритми жаңы, түшүмдүүлүгү жогору айыл чарба 
өсүмдүгүн киргизүү менен калктын кирешеси өсөрүн, айылдан 
жаштардын агылып кетиши азаярын, төрөлүү жогорулап, бала 
бакчаларына болгон муктаждык көбөйөрүн аныктайт. 

3. Эмне үчүн так 2024-жылы жергиликтүү деңгээлде
пландаштыруунун жаңы методологияларын бекитүү жана
киргизүү өзгөчө актуалдуу болуп калды?

Биринчиден, административдик-аймактык реформа (ААР) 
өткөрүлдү. Анын натыйжасында пландаштыруу жана бюджеттик 
башкаруу механизмдерин жаңылоого муктаждык жаралды. Бир топ 
ЖӨБ органдары мурдагыга караганда көбүрөөк бюджеттерге ээ 
болушту. Бул каржылык консолидациядан чыныгы пайда алуу үчүн 
маалыматтарга негизделген негиздүү пландаштырууну талап кылат. 

Экинчиден, көптөн бери социалдык-экономикалык өнүгүүнү 
пландаштыруу менен бюджеттик пландаштыруунун ортосунда 
байланышты түзүү зарылдыгы келип чыккан болчу. Жаңы 
методологиялар бул үчүн негиз түзөт. 

Үчүнчүдөн, калктын кызыкчылыктарын так жана 
жоопкерчиликтүү эске алуу муктаждыгы өстү. Практика көрсөткөндөй, 
аймактарды өнүктүрүүдө жергиликтүү өз алдынча башкаруу органдары 
калктын муктаждыктарын жана сунуштарын эске алуу менен 

жергиликтүү маанидеги артыкчылыктуу маселелерге өзгөчө көңүл 
бурушу керек. 

Төртүнчүдөн, жергиликтүү өнүгүү программаларынын түзүмүн 
ЖӨБ органдарынын функциялары жана ыйгарым укуктары менен 
шайкеш келтирүү зарылчылыгы пайда болду. Бул функциялардын 
ичинде кызмат көрсөтүүлөр жана инфраструктура өзгөчө мааниге ээ. 

4. «Туруктуу социалдык-экономикалык өнүгүү» деген эмне?

Туруктуу социалдык-экономикалык өнүгүү – бул азыркы муундун 
муктаждыктарын канааттандырууга багытталган жана келечек муундар 
үчүн мүмкүнчүлүктөрдү сактоону камсыз кылган коом менен 
экономиканын тең салмактуу жана узак мөөнөттүү өнүгүшү. Ал өз ара 
байланышкан үч багытты камтыйт: экономика, социалдык чөйрө жана 
айлана-чөйрөнү коргоо. Экономикалык аспектте туруктуу өнүгүү 
туруктуу (узак мөөнөттүү) жумуш орундарын түзүүнү, атаандаштыкка 
жөндөмдүү жана экологиялык жактан жоопкерчиликтүү ишканаларды 
колдоону, ошондой эле экологиялык таза өндүрүш технологияларын 
киргизүүнү билдирет. Социалдык чөйрөдө ал бардыгы үчүн сапаттуу 
билим берүүгө, саламаттыкты сактоого, адилеттүүлүккө жана теңдикке 
жеткиликтүүлүктү камсыз кылууну болжолдойт. Экологиялык өлчөм 
жаратылышты коргоону, таза сууну жана абаны, ошондой эле 
климаттын өзгөрүшүнө адаптациялануу жана ага каршы күрөшүү 
чараларын камтыйт. Үчүнчү багыттын башкы милдети – Кыргызстандын 
келечек муундарынын тургундарына да таза аба, суу жана жаратылыш 
ресурстары жеткиликтүү болушу үчүн айылды жана шаарды туура 
башкаруу. 

Өнүгүүнүн мындай ыкмасы мамлекеттин, жергиликтүү өз 
алдынча башкаруу органдарынын, бизнестин жана жарандардын 
макулдашылган аракеттерин талап кылат. Мисалы, ишканалар зыяндуу 
заттардын чыгышын азайтышы керек, мектептер – экологиялык билим 
берүүнү киргизиши керек, ал эми тургундар кайра жаралуучу энергия 
булактарын колдонууга өтүшү керек. Туруктуу социалдык-
экономикалык өнүгүү ошондой эле ресурстарды натыйжалуу жана 
адилеттүү бөлүштүрүүнү, чечимдерди кабыл алууга жарандардын 
активдүү катышуусун жана тышкы жана ички чакырыктарга 
туруктуулукту болжолдойт. Бул бир гана учурдагы натыйжалар жөнүндө 
эмес, келечек үчүн ишенимдүү негиздерди түзүү жөнүндө. 

Ошентип, туруктуу өнүгүү – бул бүгүнкү күндө эле жашоо сапатын 
жакшыртууга мүмкүндүк берген, келечек муундардын бакубаттуулугуна 
коркунуч келтирбеген туура жана жоопкерчиликтүү жол. 

13



5. Кыргыз Республикасында пландаштыруу эмне үчүн керек
жана ал кайсы башкаруу деңгээлдеринде жүргүзүлөт?

Пландаштыруу – бул ресурстарды натыйжалуу пайдалануу, 
өнүгүүгө катышкан бардык тараптардын (мамлекет, жергиликтүү өз 
алдынча башкаруу, бизнес, калк) аракеттерин координациялоо жана 
максаттарга жетүү үчүн зарыл болгон процесс. Плансыз артыкчылыктуу 
багыттарды аныктоо, тобокелдиктерди алдын ала көрүү, ар кандай 
кызыкдар тараптардын кызыкчылыктарын тең салмактоо жана 
туруктуу, системалуу өнүгүүнү камсыз кылуу мүмкүн эмес. 
Пландаштыруу – бул өз алдынча идеяларды макулдашылган жана ишке 
ашуучу аракеттер программасына айландыруунун жолу. Ошондой эле 
ал ишке ашыруу процессин көзөмөлдөөгө жана зарыл болсо 
өзгөртүүлөрдү киргизүүгө мүмкүндүк берет. 

Кыргыз Республикасында пландоонун бир нече деңгээли бар: 
1. Улуттук деңгээл – бул деңгээлде өлкөнүн өнүгүү

артыкчылыктарын жана максаттарын аныктаган Улуттук
өнүгүү стратегиясы жана мамлекеттик программалары
сыяктуу стратегиялык документтер иштелип чыгат.

2. Регионалдык деңгээл – облустар жана райондор камтылып,
региондордун өзгөчөлүктөрүн жана мүмкүнчүлүктөрүн эске
алган өнүгүү программалары иштелип чыгат.

3. Жергиликтүү деңгээл – бул айыл аймактардын жана
шаарлардын деңгээли, мында жергиликтүү калктын
катышуусу менен иштелип чыккан жана конкреттүү
муктаждыктар менен ресурстарга негизделген социалдык-
экономикалык өнүгүү программалары (СЭӨП) түзүлөт.

Демек, пландоонун бардык деңгээлдери бирдиктүү системада 
иштеши керек, анда жергиликтүү деңгээлдеги аракеттер улуттук жана 
регионалдык артыкчылыктар менен шайкеш келтирилет. Бул өнүгүүнү 
туруктуу, координацияланган жана натыйжалуу кылат. 

Пландоонун өзүнө жараша узактыгы болот: 
• Узак мөөнөттүү (же стратегиялык) пландоого – 10–20 жылдык 

мезгил камтылып, өнүгүүнүн жалпы багытын аныктайт
(мисалы, өлкө стратегиясы);

• Орто мөөнөттүү пландоо – 3–5 жылга эсептелген
программалар жана долбоорлор менен стратегиялык 
максаттарды ишке ашырууга багытталган;

• Кыска мөөнөттүү пландоо – 1 жылга чейинки убакытты
камтыйт жана иш-аракеттердин жылдык пландарын
билдирет.

Бул үч деңгээл өз ара байланыштуу жана бири-бирин толуктап 
турушу керек, ошондо бирдиктүү жана натыйжалуу системаны түзүүгө 
болот. Дал ушундай туура пландоо аркылуу өнүгүү туруктуу, 
натыйжалуу жана максаттуу болот. 

Эгер максатка кандай жол менен жетүү керектиги, кайсы 
ресурстар керек экени жана ким эмнеге жооптуу болоору алдын ала 
ойлонулбаса, убакыт, каражат жана күч-аракет текке кетиши мүмкүн. 

Кыргыз Республикасынын аймактарын комплекстүү өнүктүрүү 
боюнча мамлекеттик программада (2025-жылдын 18-мартында кабыл 
алынган) пландаштыруу жана божомолдоо системасы төмөнкүдөй 
иретте сүрөттөлөт: 

Пландоо жана пландар 
аймактарынын 

иерархиясы 
Пландардын өз ара аракеттениши 

1 Республика: 
Мамлекеттик 
региондорду 
комплекстүү 
социалдык-
экономикалык 
өнүктүрүү 
программасы, улуттук 
деңгээлдеги 
стратегиялар, жалпы 
мамлекеттик 
программалар 

Жогорудан төмөн карай: 
• улуттук приоритеттер жана

долбоорлор;
• региондордун өнүгүүсүнүн

программалык багыттары;
• ресурстук чектөөлөр;
• улуттук мейкиндиктик схема жана

анын чектөөлөрү. 

2 Республика: Ыйгарым 
укуктуу мамлекеттик 
органдар тарабынан 
даярдалган, 
тармактык 
программаларды 
камтыган, 
мамлекеттик 
өнүктүрүү 
программалары. 

Жогорудан төмөн карай: 
• улуттук долбоорлор; 
• мамлекеттик тармактык саясат жана

кызматтардын стандарттары; 
• региондордун тармактык профилдери

үчүн маалыматтар; 
• ресурстук жана мейкиндиктик 

приоритеттер жана чектөөлөр. 

Төмөндөн жогору карай: 
• мамлекеттик комплекстүү өнүктүрүү

программасы үчүн өнүгүү
көрсөткүчтөрү;

• калк жана жергиликтүү коомдордун
негизги муктаждыктары.

3 Региондук деңгээлде 
пландоо: Региондук 
комплекстүү 
социалдык-
экономикалык 
өнүктүрүү 
программасы, анын 
ичинде региондук 
тармактык 
профилдер; 
Облустун, райондун 
СЭӨПү. 

Жогорудан төмөн карай: 
• улуттук артыкчылыктар жана

долбоорлор;
• региондук экономикалык

адистештирүү;
• интеграциялык пландар,

артыкчылыктар жана долбоорлор;
• ресурстук чектөөлөр;
• аймактык мейкиндик схемасы. 

  Төмөндөн жогору карай: 
• мамлекеттик программалар үчүн

өнүгүү көрсөткүчтөрү;
• жарандардын жана жергиликтүү

коомдордун муктаждыктары боюнча
системалаштырылган маалыматтар;

• региондук комплекстүү өнүктүрүү
программасынан региондук
тармактык профилдер;

• комплекстүү пландоонун модели үчүн
маалыматтар.

4 Жергиликтүү 
деңгээлде пландоо 
(ЖӨБО): Аймакты 
өнүктүрүүнүн 
социалдык-
экономикалык 
программасы (СЭӨП). 

Төмөндөн жогору карай: 
• регионалдык программалар үчүн өнүгүү 

көрсөткүчтөрү;
• жергиликтүү коомдун приоритеттүү

муктаждыктары, анын ичинде аярлуу
топтор;

• аймактын экономикалык
адистештирилиши жөнүндө маалымат;

• пландаштыруунун интеграцияланган
модели үчүн маалыматтар;

• горизонталдык өз ара аракеттенүү
боюнча маалыматтар (муниципалдык
аралык кызматташтык, интеграциялык
процесстер, ресурстардын алмашуусу,
аймактар арасындагы тажрыйба
алмашуу).

6. Жергиликтүү өз алдынча башкаруу органдарынын жана
райондун деңгээлинде социалдык-экономикалык өнүгүү
программаларын иштеп чыгуу процессинин ченемдик укуктук
базасы кандай?

Кыргыз Республикасында социалдык-экономикалык өнүгүү 
программасын иштеп чыгуунун укуктук базасы башкаруунун ар кандай 
деңгээлдеринде социалдык-экономикалык программаларды 

натыйжалуу пландаштыруу жана ишке ашыруу үчүн принциптерди, 
жол-жоболорду жана талаптарды аныктаган бир нече негизги ченемдик 
укуктук актыларга негизделген. 

Бардык ченемдик актылар таянган негизги документ болуп 2021-
жылдын 5-майында кабыл алынган Кыргыз Республикасынын 
Конституциясы саналат3. Конституция мамлекеттик жана жергиликтүү 
бийликтин негиздерин, жарандардын укуктары менен 
эркиндиктеринин кепилдиктерин белгилейт, ошондой эле 
экономикалык, социалдык жана экологиялык өнүгүүнүн 
артыкчылыктарын аныктайт, бул социалдык-экономикалык өнүгүү 
программаларын иштеп чыгуунун ыкмаларына түздөн-түз таасир этет. 

2016-жылдын 16-майында кабыл алынган Кыргыз 
Республикасынын Бюджеттик кодекси4 бийликтин бардык 
деңгээлдеринин бюджеттерин түзүү, бекитүү жана аткаруу процессин 
жөнгө салуучу маанилүү ченемдик укуктук акт болуп саналат. Ал 
мамлекеттик жана жергиликтүү финансыларды башкаруунун негизги 
принциптерин, анын ичинде бюджеттик каражаттарды бөлүштүрүүнү 
жана социалдык-экономикалык өнүгүү программаларын ишке ашыруу 
үчүн аларды пайдалануу механизмдерин белгилейт. Бюджеттик 
кодекстин 88-беренеси шаарлардын жана айыл аймактарынын 
социалдык-экономикалык өнүгүү программаларын иштеп чыгуунун 
укуктук негиздерин аныктайт. Социалдык-экономикалык өнүгүү 
программасы конкреттүү аймакты өнүктүрүүгө багытталган 
максаттарды, милдеттерди жана негизги иш-чараларды камтыган 
документ болуп саналат. Бул документте ошондой эле алдыдагы 
мезгилге фискалдык саясаттын негизги багыттары жана 
артыкчылыктары аныкталат. Программа туруктуу социалдык-
экономикалык өсүшкө жетишүү үчүн жергиликтүү өз алдынча башкаруу 
органдарынын аракеттерин стратегиялык пландаштыруунун жана 
координациялоонун куралы болуп кызмат кылат. 

2021-жылдын 20-октябрында кабыл алынган «Жергиликтүү 
мамлекеттик администрация жана жергиликтүү өз алдынча башкаруу 
органдары жөнүндө» Кыргыз Республикасынын Мыйзамы жергиликтүү 
өз алдынча башкарууну уюштуруунун укуктук негиздерин аныктайт, бул 
жергиликтүү бийлик органдарынын деңгээлинде программаларды 
иштеп чыгууга жана ишке ашырууга түздөн-түз тиешеси бар. Бул 
мыйзам жергиликтүү мамлекеттик администрациялардын ыйгарым 
укуктарын жана жер-жерлерде социалдык-экономикалык өнүгүүнү 

3 Кыргыз Республикасынын Конституциясы: https://cbd.minjust.gov.kg/1-
2/edition/1202952/ru  
4 Бюджеттик Кодекс, 88-берене: https://cbd.minjust.gov.kg/111338/edition/15823/ru 

ишке ашыруу боюнча алардын жоопкерчилигин жөнгө салат5. Аталган 
Мыйзамдын 7-беренесине ылайык, жергиликтүү өз алдынча 
башкаруунун аткаруучу органдарынын катышуусу менен калктын 
социалдык-экономикалык өнүгүү жана социалдык коргоо программасы 
иштелип чыгат жана коллегиянын бекитүүсүнө киргизилет, анын 
аткарылышы уюштурулат жана Министрлер Кабинетине отчет берилет. 
Мындан тышкары, консультативдик-кеңешүүчү органдар түзүлүшү 
мүмкүн. 18-беренеде жергиликтүү өз алдынча башкаруу жергиликтүү 
жамааттын алдында жергиликтүү өз алдынча башкаруу органдарынын 
ачыктыгы жана жоопкерчилиги, алардын бул жамааттын 
кызыкчылыгында өз функцияларын аткарышы, айкындуулук жана 
коомдук пикирди эске алуу, ошондой эле тиешелүү чечимдерди кабыл 
алууда коллегиалдуулук жана эркин талкуулоо принциптеринде жүзөгө 
ашырылары баса белгиленген. 

Мындан тышкары, Кыргыз Республикасынын Президентинин 
2022-жылдын 18-октябрындагы № 350 «Кыргыз Республикасынын 
административдик-аймактык түзүлүшүн өркүндөтүү жана региондорду 
өнүктүрүү боюнча мындан аркы чаралар жөнүндө» Жарлыгы 
административдик-аймактык түзүлүштү оптималдаштырууга жана 
региондорду өнүктүрүүгө багытталган маанилүү ченемдик акт болуп 
саналат, бул дагы өлкөнүн социалдык-экономикалык өнүгүүсүнүн 
ажырагыс бөлүгү болуп саналат. 

Кыргыз Республикасынын Президентинин 2022-жылдын 10-
октябрындагы № 349 Жарлыгы менен бекитилген Кыргыз 
Республикасынын мамлекеттик стратегиялык башкаруу тартиби 
мамлекеттик деңгээлде стратегиялык демилгелерди жана 
программаларды иштеп чыгуу жана ишке ашыруу процессин жөнгө 
салат. Бул акт өлкөнүн узак мөөнөттүү өнүгүү стратегияларын, анын 
ичинде социалдык-экономикалык аспектилерин иштеп чыгуу 
процессинде координацияны жана башкарууну жакшыртууга 
багытталган. 

Кыргыз Республикасынын Экономика жана коммерция 
министрлигинин жана Кыргыз Республикасынын Министрлер 
Кабинетине караштуу Мамлекеттик кызмат жана жергиликтүү өз 
алдынча башкаруу иштери боюнча мамлекеттик агенттиктин  2024-
жылдын 9-апрелиндеги биргелешкен буйругу менен бекитилген 
шаарлардын жана айыл аймактарынын социалдык-экономикалык 
өнүгүү программаларын иштеп чыгуу методологиясы жана Кыргыз 
Республикасынын Экономика жана коммерция министрлигинин 2024-
жылдын 19-февралындагы № 01 буйругу менен бекитилген региондук 

5 «Жергиликтүү мамлекеттик администрация жана жергиликтүү өз алдынча 
башкаруу органдары жөнүндө» Кыргыз Республикасынын Мыйзамы, 7-берене: 
https://cbd.minjust.gov.kg/112302/edition/24684/ru  

деңгээлдеги социалдык-экономикалык өнүгүү программалары болгон 
стратегиялык документтерди иштеп чыгуу методологиясы өзгөчө 
мааниге ээ. 

Методикалар мурунку документтерден түп-тамырынан бери 
айырмаланып, бир катар жаңылыктарды камтыйт: мөөнөттөрдү, 
ыкмаларды жана максаттуу көрсөткүчтөрдү камтыган кадамдык 
аракеттердин алгоритмине негизделген; маалыматтарга негизделген 
өнүгүү божомолун түзүүгө мүмкүндүк берет; жарандардын өнүгүү 
артыкчылыктарын аныктоого катышуусу жана өздөрүнүн көйгөйлөрүн 
жана муктаждыктарын жергиликтүү саясатка жеткирүүсү үчүн кеңири 
мүмкүнчүлүктөрдү түзөт; жергиликтүү өнүгүү программаларын 
бюджеттик процесс менен байланыштырат. Методикаларга 
программанын жана зарыл болгон тиркемелердин үлгүлөрү тиркелет. 
Методика пландоо жана болжолдоо үчүн натыйжалуулуктун 
стандарттуу көрсөткүчтөрүнүн/ индикаторлорунун топтомун, ошондой 
эле социалдык-экономикалык болжолдоо моделин камтыйт6. 

Бул ченемдик укуктук актылардын бардыгы Кыргызстанда 
социалдык-экономикалык өнүгүү программаларын иштеп чыгуунун 
укуктук базасынын негизин түзөт, бийликтин ар кандай деңгээлдеринде 
аракеттердин структуралаштырылышын, системалуулугун жана 
ырааттуулугун камсыз кылат. 

7. Жергиликтүү кеңештердин, айыл өкмөтүнүн жана мэриянын
СЭӨПтү иштеп чыгуудагы ролу кандай?

СЭӨПтү иштеп чыгуу процессинде айыл өкмөтү же мэрия негизги 
уюштуруучу болуп саналат. Так ушул башкаруу органдарынын өкүлдөрү 
жергиликтүү тургундар менен жолугушат, алардын көйгөйлөрүн угушат, 
маалымат чогултушат жана адистер менен биргеликте өнүгүү 
программасын жана аракеттер планын иштеп чыгышат. Ошондой эле 
долбоорлордун бюджети, аткаруу мөөнөттөрү жана жооптуу тараптар 
аныкталат. 

Ал эми жергиликтүү кеңештер – бул эл тарабынан шайланган 
өкүлдөр. Алар иштелип чыккан программаны карап чыгышат, 
сунуштарын беришет жана зарыл болсо өзгөртүүлөрдү киргизишет. 
Акыр-аягында, СЭӨПтү бекитүү чечимин жергиликтүү кеңеш кабыл алат. 
Башкача айтканда, алардын макулдугусуз бул программа күчүнө 
кирбейт. 

СЭӨПтү жергиликтүү кеңеш тарабынан бекитүү — Кыргыз 
Республикасынын Конституциясынын 113-беренесинде жана 
«Жергиликтүү мамлекеттик администрация жана жергиликтүү өз 

6 Толук маалымат КР Экономика жана коммерция министрлигинин сайтында: 
https://mineconom.gov.kg/ru/post/10249 

19

https://mineconom.gov.kg/ru/post/10249


алдынча башкаруу жөнүндө» Мыйзамынын 34-беренесинде так 
көрсөтүлгөн. 

Жыйынтыктап айтканда: 
• Айыл өкмөт же мэрия — СЭӨПтүн демилгечиси жана

аткаруучусу;
• Жергиликтүү кеңеш — элдин кызыкчылыгын билдирген,

көзөмөл жүргүзгөн жана документти расмий түрдө бекиткен 
орган.

Алардын тыгыз кызматташуусу СЭӨПтү ийгиликтүү иштеп чыгуу 
жана ишке ашыруунун негизги шарты болуп саналат. 

8. Жергиликтүү кеңештин депутаттары СЭӨПке сунуш киргизе
алышабы?

Ооба, киргизе алышат. СЭӨПтү иштеп чыгуу процессинде 
депутаттар жумушчу топтун курамына кире алышат, калктын 
муктаждыктарын изилдөөгө катыша алышат жана депутаттык сунуштар 
аркылуу маалымат берүү менен өз салымын кошо алышат. Ошондой 
эле депутаттар муниципалитеттин жашоочулары катары да 
программага катыша алышат. 

Акырында, СЭӨП бекитилгенден кийин да, анын ишке ашуу 
процессинде депутаттар сунуш киргизе алышат, бул жергиликтүү 
кеңештин иш тартибине (регламентине) ылайык жүргүзүлөт. 

9. ЖӨБ органдары СЭӨПтү иштеп чыгууда райондук бийлик
органдары менен кандай иштешет жана кайсы маселелер
боюнча?

Райондук социалдык-экономикалык өнүгүү программасын 
(РСЭӨП) иштеп чыгуу процессинде жергиликтүү өз алдынча башкаруу 
органдарынын (ЖӨБО) негизги милдети – өздөрүнүн ыйгарым 
укуктарына кирбеген, бирок калк үчүн маанилүү болгон чөйрөлөрдөгү 
көйгөйлөр жана кырдаал жөнүндө маалыматты райондук деңгээлге өз 
убагында жана толук көлөмдө жеткирүү (мисалы, айыл чарбасын 
өнүктүрүү, жумушсуздук, кылмыштуулук жана башкалар). 

Мындай өз ара аракеттенүү эмгекке жарамдуу калктын агымын 
азайтуу, жумушсуздуктун деңгээлин төмөндөтүү жана демографиялык 
өсүштү стимулдаштыруу маселелерине байланыштуу РСЭӨПтүн 
бөлүмдөрүн даярдоодо зарыл. 

Башкаруунун эки деңгээли – район жана муниципалитет өнүгүү 
фондунун каражаттарынын эсебинен да, жергиликтүү бюджеттин 
ресурстарынын эсебинен да өнүгүү бюджетин каржылоо маселелерин 
биргелешип талкуулашат. ЖӨБО регионалдык пландоо деңгээлин 

өзүнүн инвестициялык муктаждыктары жөнүндө, биринчи кезекте 
инфраструктура жана экономика тармактарында маалымдайт. 

Кошумча түрдө мейкиндиктиктин өнүгүү маселелери каралат: 
мамлекеттик программалар жана регионалдык мейкиндиктик пландар 
менен аныкталган чектөөлөр, келечектер жана артыкчылыктар. Өз ара 
аракеттенүү өзгөчө кырдаалдарга чара көрүү, калктын санитардык 
бакубаттуулугун камсыз кылуу, экологиялык жана техникалык көзөмөл 
сыяктуу темаларды да камтыйт. 

ЖӨБОнун аймагында мамлекеттик инвестициялык 
долбоорлорду жана улуттук программаларды ишке ашырууда, айрыкча 
бул долбоорлор экология маселелерин козгосо же тоо-кен өнөр жайы 
чөйрөсүндөгү ири масштабдуу демилгелердин алкагында экологиялык 
аспектилери болсо, регионалдык структуралар менен координациялоо 
өзгөчө мааниге ээ. 

ЖӨБО менен регионалдык структуралардын ортосундагы өз ара 
аракеттенүү жазуу жүзүндөгү же электрондук суроо-талаптар жана 
аларга жооптор аркылуу ишке ашырылат. Мындай расмий 
коммуникация формасы макулдашуулардын документалдык 
тастыкталышын камсыз кылат жана биргелешкен иш-аракеттерди дагы 
даана пландаштырууга өбөлгө түзөт. 

Ошондой эле кызматташуу жүргүзүлүүчү маселелердин 
чөйрөсүнө төмөнкүлөр кирет: 

• ресурстарды бөлүштүрүү;
• муниципалдык жана мамлекеттик инфраструктураны

өнүктүрүү; 
• экономикалык долбоорлорду ишке ашыруу;
• социалдык кызматтарды көрсөтүү.
Негизги маселелер боюнча мындай өз ара аракеттенүү

жалпысынан региондун да, конкреттүү жергиликтүү аймактардын да 
өнүгүшүнө олуттуу салым кошот. 

10. Айыл аймагынын социалдык-экономикалык өнүгүү
программасын иштеп чыгууда райондук, облустук жана
республикалык өнүгүү программалары эске алынабы?

Ооба, айыл аймагынын же райондук маанидеги шаардын 
социалдык-экономикалык өнүгүү программасын иштеп чыгууда 
райондук, облустук жана республикалык программалар сөзсүз эске 
алынат. Бул программалар өз ара байланышта жана жогорку 
деңгээлдеги стратегиялар менен макулдашылган. 

Айыл аймагынын же райондук маанидеги шаардын 
программасы регионалдык жана улуттук максаттардын алкагында, 
аларга жетишүүгө багытталып иштелип чыгат. Мындай ыкма 
ресурстарды натыйжалуу пайдаланууга көмөктөшөт, аракеттердин 

кайталанышына жол бербейт жана комплекстүү өнүгүүгө өбөлгө түзөт. 
Өнүгүү программаларынын ортосундагы байланыш №5 суроого жоопко 
тиркелген таблицада да көрсөтүлгөн. 

11. ЖӨБ органынын СЭӨПүн иштеп чыгуу боюнча жумушчу
топтун курамына кимдер кирет?

СЭӨПтү даярдоо үчүн ЖӨБдүн аткаруучу органы жумушчу топ 
түзөт. Бул максатта ЖӨБдүн аткаруучу органынын башчысынын 
жумушчу топ түзүү жөнүндө буйругу даярдалат жана бекитилет, анда 
анын курамы, функциялары жана ыйгарым укуктарынын мөөнөтү 
аныкталат. 

Жумушчу топтун курамына төмөнкүлөр кирет: ЖӨБдүн аткаруучу 
органынын башчысы же анын орун басары, ал төраганын 
функцияларын аткарат жана топтун ишин координациялайт; ЖӨБдүн 
аткаруучу органынын жооптуу катчысы же аппарат жетекчиси, ал 
маалыматтарды чогултууга, СЭӨП документин структуралаштырууга, 
фокус-топтордо талкууларды уюштурууга жана программанын 
долбоорун коомдук талкуудан өткөрүүгө жооптуу; маалыматтарды 
чогултууну жана координациялоону камсыз кылган ЖӨБдүн аткаруучу 
органынын кызматкерлери; бюджеттик параметрлерди түзгөн жана 
тиешелүү маалыматтарды чогулткан бухгалтер же финансы адиси; 
маалыматтарды талдоого катышкан жергиликтүү кеңештин бир же бир 
нече депутаттары; макулдашуу боюнча тартылган, маалыматтарды 
чогултуу жана талдоо үчүн ЖӨБдүн аткаруучу органынын бөлүмдөрүнүн 
жана муниципалдык ишканалардын же мекемелердин өкүлдөрү. 

Мындан тышкары, жумушчу топтун курамына макулдашуу 
боюнча калктын аярлуу катмарынын, бизнес жана фермердик 
чарбалардын өкүлдөрү, ошондой эле бейөкмөт уюмдар, демилгелүү 
топтор жана аймактык коомдук өз алдынча башкаруу мүчөлөрү (АӨБ) 
кириши мүмкүн. Бул катышуучулар калктын жана айрым топтордун 
артыкчылыктуу муктаждыктарын аныктоого жардам беришет, ошондой 
эле маалыматтарды талдоого катышышат. Зарыл болгон учурда ишке 
тиешелүү квалификациясы бар тышкы эксперттер тартылышы мүмкүн. 

Жумушчу топтун курамы гендердик өкүлчүлүк жана курам 
жагынан тең салмактуу болушу керек: катышуучулардын кеминде 30% 
бир жыныстагы адамдар болушу керек, ал эми ЖӨБдүн аткаруучу 
органынын өкүлдөрү топтун мүчөлөрүнүн жалпы санынын 50% ашпашы 
керек. Жумушчу топ эки жылдык мөөнөткө түзүлөт жана тиешелүү 
буйрукка кол коюлган учурдан тартып өз ишин баштайт. 

Ири шаарларда же калкы көп айыл аймактарында, темалардын 
кеңири камтылышын жана ар кандай секторлордун ортосундагы 
координацияны камсыз кылуу үчүн жумушчу топтун курамына кошумча 
түрдө шаардык тармактык бөлүмдөрдүн жана кызматтардын өкүлдөрү 
киргизилет. 

12. ЖӨБ органынын СЭӨПүн иштеп чыгуу жана ишке ашыруу
процессине жарандардын катышуусу кандайча уюштурулган?

Муниципалитеттердин СЭӨПүн иштеп чыгууга жарандардын 
катышуусу пландоо процессинин ачык-айкындуулугун жана социалдык 
отчеттуулугун камсыз кылган негизги принциптердин бири болуп 
саналат. Жарандар, алардын топтору жана коомчулуктар программаны 
даярдоодон баштап, ишке ашыруу жана мониторинг жүргүзүүгө 
чейинки ар кандай этаптарында бул процесске тартылышат. 

Жарандарды тартуу СЭӨПтү иштеп чыгуу үчүн түзүлгөн жумушчу 
органдарга алардын катышуусу аркылуу ишке ашырылат. Атап 
айтканда, жарандар СЭӨПтү даярдоо боюнча жумушчу топтун 
курамында, программаны иштеп чыгууга чейин же процессинде 
аймактын муктаждыктарын, көйгөйлөрүн жана өнүгүү приоритеттерин 
аныктоо жана формулировкалоо максатында түзүлгөн башка 
консультативдик же демилгелүү топтордун курамында өкүл боло 
алышат. Ошондой эле калктын катышуусу программанын ишке 
ашырылышына мониторинг жана баа берүү үчүн жооптуу болгон 
Биргелешкен мониторинг тобунун ишине аларды тартуу аркылуу 
камсыз кылынат. 

Жарандардын СЭӨПтү иштеп чыгууга жана ишке ашырууга 
катышуу процессин шарттуу түрдө бир нече этапка бөлүүгө болот. 

Биринчи этапта жарандар чечүүнү талап кылган жана СЭӨПкө 
киргизилиши керек болгон артыкчылыктуу көйгөйлөрдү аныктоого 
катышышат. Бул программанын мазмунун жергиликтүү коомчулуктун 
чыныгы муктаждыктарына жана күтүүлөрүнө мүмкүн болушунча 
шайкеш келтирүүгө мүмкүндүк берет. 

Экинчи этапта СЭӨП долбоорун коомдук талкуулоого катышуу 
каралган. Талкуулоолор ачык өткөрүлөт, бардык кызыкдар тараптар 
тарабынан сунуштарды, сын-пикирлерди жана оңдоолорду киргизүүгө 
мүмкүнчүлүк берилет. Бул СЭӨПтүн легитимдүүлүгүн жогорулатат жана 
калктын жергиликтүү өз алдынча башкаруу органдарынын иш-
аракеттерине болгон ишенимин бекемдейт. 

Үчүнчү этап программаны ишке ашырууга, ошондой эле анын 
аткарылышына мониторинг жүргүзүүгө жарандардын катышуусун 
камтыйт. Мониторингге катышуунун аркасында тургундар 
пландаштырылган иш-чаралардын кандай ишке ашырылып жатканын 
гана көзөмөлдөбөстөн, четтөөлөр же кемчиликтер аныкталган учурда 
оңдоолорду да киргизе алышат. 

13. Райондун СЭӨПүн иштеп чыгуу жана ишке ашыруу
процессине жарандардын катышуусу кандайча уюштурулган?

Райондук деңгээлде СЭӨПтү иштеп чыгууга жарандардын 
катышуусу алардын райондун экономикалык жана социалдык өнүгүүсү 
боюнча координациялык кеңеште өкүлчүлүгү аркылуу ишке ашырылат. 
Бул кеңеш бардык кызыкдар тараптардын – бизнестин өкүлдөрүнүн, 
жарандык коомдун, калктын демилгелүү топторунун жана жергиликтүү 
өнүгүүнүн башка катышуучуларынын кеңири катышуусун камсыз кылуу 
үчүн платформа болуп кызмат кылат. 

Координациялык кеңеш жергиликтүү мамлекеттик 
администрация бекиткен ЖОБОго ылайык түзүлөт. Анын курамы жана 
түзүмү ар кандай социалдык жана кесиптик топтордун пикирлерин 
жана кызыкчылыктарын камтууга мүмкүндүк берет, бул СЭӨПтү иштеп 
чыгуу процессин дагы ачык, айкын жана аймактын чыныгы 
муктаждыктарына багыттайт. 

Иш жүзүндө райондук деңгээлде СЭӨПкө жарандардын 
катышуусу этап-этабы менен ишке ашырылат. Биринчи этапта жарандар 
райондун социалдык жана экономикалык өнүгүүсүнүн артыкчылыктуу 
багыттарын аныктоого тартылышат, бул программаны түзүүнүн негизин 
түзөт. Андан ары алар СЭӨПкө киргизилген конкреттүү чараларды жана 
иш-чараларды иштеп чыгууга катышып, сунуштарды жана сын-
пикирлерди киргизишет. Үчүнчү этап СЭӨП долбоорун коомдук 
талкуулоо болуп саналат, анда жарандар документтин мазмуну боюнча 
өз пикирлерин билдирип, оңдоолорду сунуштай алышат. 

СЭӨП бекитилгенден кийин жарандар аны ишке ашырууга жеке 
демилгелер аркылуу да, бийлик органдары жана башка катышуучулар 
менен координацияланган иш-аракеттердин алкагында да катышышат. 
Акыркы этап – СЭӨПтүн аткарылышына мониторинг жүргүзүүгө 
катышуу, бул программаны ишке ашыруунун айкындуулугун 
жогорулатууга өбөлгө түзөт. 

14. Райондун СЭӨПүн даярдоонун тартиби кандай?

Бул үчүн методология алгоритмди сунуштайт. Алгоритм – бул 
кадам-кадам менен көрсөтүлгөн багыттоочу, анда СЭӨП долбоорун 
иштеп чыгуу боюнча иштердин мөөнөттөрү, ыкмалары, механизмдери 
жана күтүлгөн натыйжалары толук сүрөттөлөт. 

Алгоритм «Санарип Аймак» маалыматтык системасында ишке 
ашырылган «Социалдык-экономикалык өнүгүү программасы» 
автоматташтырылган модулун (мындан ары – «СЭӨП» модулу АМС 
«Санарип Аймак») колдонууну камтыйт. Бул модуль менен иштөө 
алкагында маалыматтарды киргизүү жана электрондук отчеттуулук 
түзүлөт. АМС «Санарип Аймак» модулунун маалыматтарын колдонуу 

талап кылынган учурларда, алгоритмде тиешелүү белгилөө – «СЭӨП 
модулу» көрсөтүлөт. 

Алгоритм ошондой эле СЭӨПтү даярдоодо колдонууга боло 
турган маалыматтар жана булактар боюнча сунуштарды камтыйт. Бул 
жерлер «Маалымат булактары» деген белгилөө менен көрсөтүлөт. 

СЭӨПтү натыйжалуу иштеп чыгуу үчүн алгоритмде сунушталган 
кадамдардын ырааттуулугун сактоо өтө маанилүү. Ар бир этап тиешелүү 
суроолордун тизмеси менен коштолот, бул суроолор программа 
мазмунун тактоого жана керектүү натыйжага жетүүгө жардам берет. 
СЭӨПтү иштеп чыгууда ушул суроолордун баарына же көпчүлүгүнө 
жооп берүү, зарыл болгон учурда маалыматты толуктоо сунушталат. 

1-Кадам. Жумушчу топту түзүү. 
СЭӨПтү даярдоо үчүн айыл өкмөтү же мэриянын өкүлдөрү, жергиликтүү 
адистер жана активдүү жарандардан турган атайын топ түзүлөт. Бул топ 
программа иштеп чыгуу процессин координациялоо үчүн жооптуу. 

2-Кадам. Программа бөлүмдөрүн даярдоо. 
Жумушчу топ СЭӨПтүн негизги бөлүмдөрүн иштеп чыгат. Ар бир бөлүм 
учурдагы кырдаалды талдоону, көйгөйлөрдү аныктоону, максаттарды 
жана өнүгүү милдеттерин (тийиштүү бөлүмдө) камтыйт. Бөлүмдөр 
төмөнкү темаларды камтыйт: 

• калктын социалдык абалы; 
• кызматтар жана инфраструктура;
• экономикалык өнүгүү;
• инклюзивдүүлүк (баардык социалдык топтордун катышуусу);
• мейкиндиктикти өнүктүрүү (аймакты пайдалануу);
• айлана-чөйрө.
3-Кадам. Жергиликтүү бюджетти божомолдоо. 

Программанын иш-чараларын каржылоо үчүн зарыл болгон киреше 
жана чыгаша бөлүктөрүнөн турган жергиликтүү бюджеттин божомолу 
иштелип чыгат. Бул каржылык мүмкүнчүлүктөрдү реалдуу баалоого 
мүмкүндүк берет. 

4-Кадам. Коомдук талкуу. 
Даяр болгон программа долбоору калк менен талкууланат. Ар бир 
жаран өз пикирин билдире, сунуш же эскертүү бере алат. 

5-Кадам. Программаны кабыл алуу жана ишке ашыруу.
Талкуудан кийин программа бекитилип, иш-аракеттер планына ылайык 
иш-чараларды ишке ашыруу башталат. 

6-Кадам. Мониторинг жана баалоо. 
Программа ишке ашырылып жаткан мезгилде туруктуу көзөмөлдө 
болот. Жумушчу топ жана өзүнчө мониторинг тобу аткаруу (эгер болсо) 
процессин баалап, жетишкендиктерди каттап жана зарыл болсо 
өзгөртүүлөрдү киргизет. 

Мындай ыкма СЭӨПтү ийкемдүү, ачык жана калктын реалдуу 
муктаждыктарына багыттайт. 

Алгоритмде көрсөтүлгөн мөөнөттөрдү, ыкмаларды жана 
күтүлгөн натыйжаларды өзгөртүү же бурмалоо сунушталбайт. 

Өзгөчө көңүл буруу керек болгон жагдай — райондун СЭӨПүн 
иштеп чыгуу процесси эки негизги фазага бөлүнөт. Биринчи фаза – ЖӨБ 
органдары СЭӨПтү иштеп чыгууну баштай электе — жогорку деңгээлден 
төмөн деңгээлге маалымат берүү максатын көздөйт («жогорудан төмөн 
карай»). Экинчи фаза – ЖӨБ органдары СЭӨПтү иштеп чыккандан кийин 
— төмөн жактан жогорку деңгээлге маалымат берүү процесси 
(«төмөндөн жогору карай»). Бул логика төмөндө берилген структуралык 
схемада көрсөтүлгөн. 

15. СЭӨПтү иштеп чыгуу боюнча өзүнчө кадамдарды аткаруу
үчүн так мөөнөтү (календарь) барбы?

Ооба, бар. Алгоритм иш-аракеттердин 9 кадамдан турган 
ырааттуулугун жана алардын аткаруу мөөнөттөрүн камтыйт. 

Календарь Узактыгы Кадам 
номери 

Иш-аракет 
кадамдар 

1- март – 10- март 10 күн 1-кадам СЭӨП жумушчу 
тобун түзүү 

11- март – 21- март 10 күн 2-кадам «Калк» бөлүмүн 
даярдоо 

3- апрель – 10 күн 3-кадам «Кызмат 
көрсөтүүлөр жана 

Календарь Узактыгы Кадам 
номери 

Иш-аракет 
кадамдар 

12- апрель жергиликтүү 
инфраструктура» 
бөлүмүн даярдоо 

13- апрель – 25-
апрель 12 күн 4-кадам

«Экономикалык 
өнүгүү» бөлүмүн 
даярдоо 

26- апрель – 5- май 10 күн 5-кадам
«Инклюзивдик 
өнүгүү» бөлүмүн 
даярдоо 

6- май – 10- май
5 күн 

6- жана
7-кадам

«Мейкиндик» 
бөлүмүн даярдоо 

6- май – 10- май «Айлана чөйрө» 
бөлүмүн даярдоо 

22- март – 10- май 1,5 ай 8-кадам
Жергиликтүү 
бюджетти 
божомолдоо 

10- май – 20- май 10 күн 9-кадам СЭӨПтү коомдук 
талкуулоо 

20- мая – 1- июня 10 күн 
Жергиликтүү 
кеңештен СЭӨПтү 
бекитүү 

16. «Санарип Аймак» автоматташтырылган системасын
божомолдоо үчүн кантип колдонсо болот жана ансыз божомол
түзүүгө болобу?

Автоматташтырылган «Санарип Аймак» системасы жакынкы 
келечекте социалдык-экономикалык өнүгүү программасынын (СЭӨП)7 
алкагында божомол түзүү үчүн колдонулушу керек. Ал маалыматтарды 
талдоо процессин жеңилдетет жана аймактын өнүгүүсү боюнча 
негиздүү божомолдорду түзүүгө жардам берет — санарип куралдар 
жана алгоритмдер аркылуу. 

Бирок, «СЭӨП» модулун колдонуу милдеттүү эмес. 
Эгерде «Санарип Аймак» системасына мүмкүнчүлүк жок болсо, 

божомолду төмөнкүдөй башка ыкмалар менен түзсө болот: 

7 Бул жыйнакты түзүү учурунда «Санарип Аймак» АМСиндеги автоматташтырылган 
пландаштыруу модулу иштелип чыгууда. 

• Эксперттик баалоо – пландаштыруу жана өнүктүрүү боюнча
адистерди тартуу менен;

• Статистикалык маалыматтарды талдоо – демография,
экономика, инфраструктура жана башка маалыматтар
негизинде;

• Салыштырма анализ – окшош айыл аймактардын
практикаларын эске алуу менен.

Демек, эң башкысы — сапаттуу анализ жана реалдуу баалоо, ал 
эми кандай курал колдонулары анчалык маанилүү эмес. «Санарип 
Аймак» маалыматтык системасы — жардам берүүчү курал, бирок 
жалгыз чечим эмес. 

17. ЖӨБ органынын СЭӨПүнүн түзүмүнө кайсы бөлүмдөр кирет?

Аймактын же райондун социалдык-экономикалык өнүгүү 
программасы (СЭӨП) төмөнкү негизги бөлүмдөрдөн турат: 

1. Аймактын жалпы мүнөздөмөсү.
Бул бөлүмдө аймактын географиялык жайгашуусу,
ландшафты жана жаратылыш шарттары, курамы (айылдар же
административдик аймактар), ошондой эле аянты жана
калктын саны сүрөттөлөт.

2. Калк.
Туруктуу калк, эмгекке жөндөмдүү калк, иш менен камсыз 
болуу жана жумушсуздук боюнча маалыматтар талданат.
Миграция жана демография маселелери каралат.

3. Кызматтар жана жергиликтүү инфраструктура.
Аймактык маанидеги (экономикалык өнүгүүдөн тышкары)
маселелер, ошондой эле социалдык жана жергиликтүү
инфраструктураны өнүктүрүүгө багытталган бюджеттик
инвестициялар талдоого алынат.

4. Экономикалык өнүгүү.
Өндүрүш, өндүрүш фонддору, түз инвестициялар, калктын
кирешеси, ошондой эле экономикалык өнүгүү жана улуттук
долбоорлор менен байланышкан бюджеттик инвестициялар
каралат. Аймактын жана региондун ички жана аймактар
аралык экономикалык адистешүүсү талданат.

5. Инклюзивдүү өнүгүү.
Аярлуу калк катмарлары, алардын категориялары, курамы
жана саны каралат. Бул топтордун аярлуулук абалынан чыгуу 
мүмкүнчүлүктөрү бааланат. Ошондой эле жумуш менен
камсыз болуу жана өз алдынча ишкердик маселелери
талдоого алынат.

6. Мейкиндик.
Аймакты укуктук зоналоо, колдонулган жана колдонулбаган
мейкиндиктердин ара катышы, жер ресурстарын

пайдалануудагы чектөөлөр, ошондой эле мамлекеттик 
программаларга негизделген мейкиндиктикти өнүктүрүүнүн 
чектөөлөрү жана келечеги каралат. 

7. Айлана-чөйрө.
Жаратылыш чөйрөсүнүн абалы, экологиялык коркунучтар
жана тобокелдиктер, суу ресурстарынын, мөңгүлөрдүн,
токойлордун, жайыттардын жана башка экосистемалардын
абалы сүрөттөлөт. Ошондой эле жер ресурстарынын, абанын
абалы, өндүрүштөгү жана турмуштагы энергия үнөмдөө,
катуу тиричилик калдыктарын жана жаратылыш ресурстарын
башкаруу, климаттын өзгөрүшүнө ыңгайлашуу чаралары
баяндалат.

8. Жергиликтүү бюджет жана өнүгүү бюджети.
Жергиликтүү бюджеттин кирешелери жана программалык
негиздеги чыгашалары, бюджет аралык трансферттер,
бюджеттин тең салмактуулугу, муниципалдык карызды
башкаруу, бюджеттик тобокелдиктерди баалоо, өнүгүү
бюджети үчүн каржылоо булактары жана муниципалдык
инвестициялар планы каралат.

18. Райондун СЭӨПү ошол райондогу ЖӨБ органдарынын
программаларынын жыйындысы болуп эсептелеби?

Жок. Ар бир башкаруу деңгээлинин өзүнүн ыйгарым укуктары 
жана жоопкерчилиги бар. Ошондуктан, өнүгүү программасы так ошол 
ыйгарым укуктарга жана жоопкерчиликтерге ылайык иштелип чыгат. 

Мисалы, Кыргыз Республикасында спорт жана дене тарбияны 
өнүктүрүү үч деңгээлде жүргүзүлөт: жергиликтүү, райондук жана 
мамлекеттик. 

• ЖӨБ органдары спорт менен алектенүүгө шарт түзөт — спорт
аянтчаларын курат жана тейлейт, балдарга, жаштарга,
аялдарга жана мүмкүнчүлүгү чектелген жарандарга
секциялар жана ийримдерди уюштурат, жергиликтүү
турнирлерди өткөрөт.

• Райондук деңгээлде ири спорттук инфраструктураны
өнүктүрүүгө көмөктөшүшөт, райондук мелдештерди
өткөрүшөт жана спорт мектептеринин ишин колдошот.

• Мамлекеттик органдар спорт тармагында улуттук саясатты
иштеп чыгышат, республикалык спорттук объекттерди
курууга, улуттук командаларды даярдоого жана элиталык,
олимпиадалык спортту өнүктүрүүгө жооп беришет.

Ошондой эле мисал катары: катуу тиричилик калдыктарын 
чогултуу жана ташып чыгуу кызматтары ЖӨБ деңгээлинде калат, ал эми 
аймактар аралык таштанды полигонун уюштуруу үчүн жер маселесин 

координациялоо — райондук деңгээлдин жоопкерчилигинде болот. 
Бирок эки деңгээлдеги программалардын ортосунда так байланыш бар, 
анткени жергиликтүү программалар ЖӨБ органдары чече албаган 
маселелерди жана муктаждыктарды райондук деңгээлге өткөрүп берет. 
Ушул максатта методологияда “байланыш түйүндөрү” деген түшүнүк 
каралган. 

19. Практикада «байланыш түйүндөрү» түшүнүгү эмнени
билдирет?

Жөнөкөй сөз менен айтканда, "байланыш түйүндөрү" – бул 
СЭӨПтү иштеп чыгууда башкаруу деңгээлдеринин (жергиликтүү өз 
алдынча башкаруу жана жергиликтүү мамлекеттик администрация) 
ортосунда маалымат алмашууну же биргелешкен чечимдерди талап 
кылган учур же маселе. СЭӨПтү иштеп чыгуу жергиликтүү өз алдынча 
башкаруу органдарынын, ыйгарым укуктуу мамлекеттик органдардын, 
ошондой эле регионалдык пландоо деңгээлинин (облус) ортосунда 
маалыматтын системалуу алмашуусун карайт. Алгоритмде мындай өз 
ара аракеттенүүлөр каралган учурларда "байланыштыруу түйүнү" деген 
атайын белги колдонулат. 

Социалдык-экономикалык программанын алгоритминде 
"байланыштыруу түйүнү" түшүнүгү бардык бөлүмдөрдө чогултулган 
маалыматтар жана пландар жалпы программанын долбоорун түзүү 
үчүн бир жерге топтолгон этапты билдирет. Бул жерде ар бир бөлүмдүн 
максаттары менен иш-чараларынын өз ара байланышы жана 
макулдашылышы камсыз кылынат. "Байланыштыруу түйүнүн" ишке 
ашыруу үчүн жумушчу топтун мүчөлөрү чогулуп, ар бир бөлүм боюнча 
даярдалган материалдарды талкуулашат, карама-каршы пикирлерди 
чечишет жана жалпы программанын текстин түзүшөт. Бул этап 
программанын толуктугун жана ырааттуулугун камсыз кылуу үчүн өтө 
маанилүү. 

20. Ички дүң продукт эмнеден турат?

Ички дүң продукт (ИДП) – бул бир жыл ичинде өлкөдө 
өндүрүлгөн бардык товарлар менен кызмат көрсөтүүлөрдүн жалпы 
наркы. Башкача айтканда, ИДП экономиканын канчалык деңгээлде 
жакшы иштеп жатканын көрсөтөт. Кыргызстандын ИДПсы негизинен 
төмөнкү тармактардан турат: 

• Айыл чарбасы – мал чарбасы, дыйканчылык, айыл
чарбасындагы кызмат көрсөтүүлөр;

• Өнөр жай – тоо-кен өнөр жайы (алтын, көмүр жана 
башкаларды казып алуу), жеңил өнөр жай (текстиль), тамак-
аш жана кайра иштетүү өнөр жайы, курулуш материалдары;

• Соода жана кызмат көрсөтүү – дүкөндөр, базарлар, кафе-
ресторандар, чач тарачтар жана мейманкана кызматтары,
автоунаалар тейлөө кызматтары;

• Транспорт жана байланыш – жүк жана жүргүнчү ташуу,
интернет жана байланыш кызматтары;

• Курулуш – турак жайларды, жолдорду, социалдык
объектилерди куруу; 

• Мамлекеттик кызмат көрсөтүүлөр – билим берүү, 
саламаттыкты сактоо, коопсуздук.

Мында ИДПга керектөөчү сатып алып, колдонгон товарлар 
менен кызмат көрсөтүүлөр гана кирет, башка товарлар менен кызмат 
көрсөтүүлөрдү өндүрүүдө чийки зат катары колдонулгандар эмес, 
башкача айтканда, адамдардын (сатып алуулар), мамлекеттин жана 
ЖӨБдүн (мисалы, жолдорго жана мектептерге), бизнестин 
инвестицияларынын (заводдорду куруу) жана экспорт менен импорттун 
ортосундагы айырма кирет. 

Акыркы жылдары мигранттардын акча которуулары да ИДПга 
чоң салым кошууда. Бул акчалар экономикада товарларды сатып алуу, 
курулуш, билим берүү жана кызмат көрсөтүү чөйрөлөрүн өнүктүрүүгө 
жардам берет. Кыргызстандын көп тармактуу экономикасына 
карабастан, алтын казып алуу жана айыл чарбасы эң маанилүү орунду 
ээлейт. 

21. СЭӨПтүн "татаалдык деңгээли" деген эмне жана
ылайыктуусун кантип аныктоого болот?

Алгоритм бардык ЖӨБ органдары үчүн бирдей, бирок ЖӨБ 
органдарынын өздөрү бир-биринен кыйла айырмаланышат. Айрыкча 
облустук маанидеги шаарлардын жана борбор калаанын СЭӨП 
процесси жана татаалдыгы айырмаланышы мүмкүн. Методологияда 
иштелип чыгуучу СЭӨПтүн эки татаалдык деңгээли каралган – 
татаалыраак жана анча татаал эмес. Башкаруу системасы кеңейтилген 
жергиликтүү өз алдынча башкаруунун аткаруучу органдары, мисалы, 
облустук маанидеги шаарлар, СЭӨПтү иштеп чыгуунун татаалыраак 
деңгээлин тандай алышат. Алгоритмдеги тиешелүү фрагменттер "татаал 
деңгээл" деген белги менен бөлүп көрсөтүлгөн. Ири шаарлардын 
мэриялары жана калкы көп ири айылдык ЖӨБ органдары жумушчу 
топко шаардык тармактык бөлүмдөрдүн жана кызматтардын өкүлдөрүн 
кошушат, ал эми шаарлардын мэриялары социалдык-экономикалык 
пландоо жана болжолдоо чөйрөсүндө кесиптик экспертизаны тартууга 
мүмкүнчүлүгү бар. 

22. СЭӨПтүн айрым иш-чараларын бизнес секторуна же
жарандык коомго өткөрүп берүүгө болобу жана кантип?

Ооба, болот. Программанын максаттарына жетүү үчүн 
мамлекеттик жана жергиликтүү өз алдынча башкаруу органдары бизнес 
жана жарандык коом менен өнөктөштүктө иштей алышат. 

Мисалы, экономикалык өнүгүү бөлүмүндөгү ишкердикти колдоо 
боюнча иш-чараларды бизнес-ассоциациялар же жеке компаниялар 
ишке ашыра алышат. Ошо сыяктуу эле, жарандык коом уюмдары 
социалдык колдоо же айлана-чөйрөнү коргоо боюнча иш-чараларды 
аткарууга катыша алышат. 

Мындай өткөрүп берүү жөнүндө чечимди жергиликтүү өз 
алдынча башкаруу органдары программаны иштеп чыгуу жана ишке 
ашыруу процессинде кабыл алышы керек. Бул үчүн ачык-айкын 
шарттарды, жоопкерчиликти жана аткаруу мөөнөттөрүн аныктоо, 
ошондой эле тиешелүү келишимдерди түзүү зарыл. Аткарылган 
иштердин сапатын жана натыйжалуулугун контролдоо да маанилүү. 

Мамлекеттик социалдык заказ – Келишимдик мамилелерге 
негизделген, республикалык жана/же жергиликтүү бюджеттерден 
каржылануучу8 республикалык, тармактык, регионалдык же 
муниципалдык социалдык программалардын калкты социалдык 
кызматтар менен камсыз кылууга же юридикалык жактарды жана жеке 
ишкерлерди тартуу аркылуу башка коомдук пайдалуу максаттарга 
жетүүгө багытталган бөлүгүн ишке ашыруу механизми. Мамлекеттик 
социалдык заказ бир нече формада ишке ашырылат. Биринчи формасы 
– мамлекеттик органдар калкка белгилүү бир социалдык кызматтарды
көрсөтүү үчүн уюмдар менен келишим түзгөн социалдык кызматтарды
мамлекеттик сатып алуу. Экинчи формасы – социалдык маселелерди
чечүүгө багытталган демилгелерди колдоону караган коомдук пайдалуу
долбоорлорду мамлекеттик каржылоо. Үчүнчү формасы – ыйгарым
укуктуу уюмдардан керектүү кызматтарды алууга мүмкүнчүлүк берген
социалдык талондор аркылуу социалдык кызматтарды көрсөтүү.

Муниципалдык-жеке өнөктөштүк – жергиликтүү өз алдынча 
башкаруу органы менен юридикалык/жеке жактын инфраструктуралык 
объектилерди биргелешип каржылоо, куруу, калыбына келтирүү, 
реконструкциялоо, ошондой эле иштеп жаткан же жаңыдан түзүлгөн 
инфраструктуралык объектилерди башкаруу жана/же юридикалык 

8 Толук маалымат алуу үчүн «Мамлекеттик социалдык заказ жөнүндө» Кыргыз 
Республикасынын Мыйзамы, 2017-жылдын 28-апрелиндеги № 70: 
https://cbd.minjust.gov.kg/111577/edition/1268503/ru 

жана жеке жактарга кызмат көрсөтүү маселелери боюнча өз ара 
аракеттенүүсү. 

Аутсорсинг – бул уюмдун өзүнүн өндүрүштүк, технологиялык, 
логистикалык, уюштуруу процесстеринин бир бөлүгүн ушул тармакта 
адистешкен башка уюмга өткөрүп берүү процесси. Аутсорсингдин 
негизги мүнөздөмөсү – башка уюмга өзүнүн процесстерин аткарууга 
өткөрүп берүү фактысы. Аутсорсинг процесси – тышкы тараптарды 
тартуу менен кызматтарды аткарууга өткөрүп берүүнүн жалпы 
процессинин жеке учуру. Аутсорсингдин негизги принциби: "мен 
башкалардан жакшыраак жасай алган нерсени гана өзүмө калтырам, ал 
эми ал башкалардан жакшыраак жасай алган нерсени тышкы 
подрядчикке берем". 

Аутсорсингдин мисалы. Социалдык талондорду берүү кызматын 
көрсөтүү үчүн N шаарынын мэриясынын социалдык өнүктүрүү 
бөлүмүндө бул талондорду басып чыгаруучу өзүнүн көчүрмө комплекси 
болгон. Бирок талондордун коргоо даражаларына болгон талаптардын 
жогорулашына жана жабдууларды тейлөөнүн татаалдыгына 
байланыштуу N шаарынын мэриясы социалдык талондорду басып 
чыгаруу функциясын жеке басмаканага өткөрүп берүү чечимин кабыл 
алат. Башкача айтканда, мэриянын социалдык өнүктүрүү бөлүмү өзүнүн 
функциясын аутсорсингге берген. Жеке секторго кызмат көрсөтүүнү 
өткөрүп берүүнүн мисалы (бирок аутсорсинг эмес). ЖӨБ органынын 
алдына катуу тиричилик калдыктарын чогултуу, ташып чыгаруу жана 
утилдештирүү процессин уюштуруу милдети коюлган. ЖӨБ органы өзү 
бул аракеттерди аткарбайт, бул анын бекитилген функциясы эмес. ЖӨБ 
органы башкаруунун ар кандай ыкмаларынын ортосунда тандоо 
жүргүзүү аркылуу бул процессти уюштурат, анын ичинде аткарууну жеке 
секторго өткөрүп берүү да бар. Бул аутсорсинг болуп эсептелбейт. 

Дестинация – бул адамдар эс алуу, саякаттоо же жаңы 
таасирлерди алуу үчүн атайын келген туристтик жай же аймак. 
Дестинация өзүнө жайды гана эмес, ага байланыштуу болгон бардык 
нерсени камтыйт: жаратылышты, климатты, маданиятты, кооз 
жерлерди, транспортту, мейманканаларды, ресторандарды жана 
тейлөө деңгээлин. Башкача айтканда, дестинация – бул туристтик 
тажрыйбаны жараткан бүтүндөй система. Мисалы, Каракол 
дестинациясы – бул жөн гана бизнес бирикмеси эмес. Бул ой 
жүгүртүүнүн өзгөчө образы жана Караколдо күчтүү туристтик 
индустрияны өнүктүрүү үчүн бириккен профессионалдардын, 
ишкерлердин, жетекчилердин, мамлекеттик кызматкерлердин жана 
активдүү жарандардын коомчулугу. Алардын максаты – жергиликтүү 
тургундарга да, келген туристтерге да пайда алып келген туризмди 
куруу. 

Бөлүм 1. Калк 

23. Экономикалык тармактар боюнча иш менен камсыз
болгондордун саны жана калктын агымы жөнүндө
маалыматтын булагы кайсы?

Кыргыз Республикасында экономикалык тармактар боюнча иш 
менен камсыз болгондордун саны жана калктын агымы жөнүндө 
маалыматты бир нече мамлекеттик органдардан алууга болот. 
Тармактар боюнча иш менен камсыз болгондордун саны жөнүндө 
маалыматтын негизги булагы Кыргыз Республикасынын Улуттук 
статистика комитети болуп саналат. Бул орган жумуштуулук, 
жумушсуздуктун деңгээли жана айыл чарбасы, өнөр жай, курулуш, 
кызмат көрсөтүү жана башкалар сыяктуу экономиканын ар кандай 
секторлору боюнча иш менен камсыз болгондордун структурасы 
жөнүндө расмий статистикалык маалыматтарды берет. 

Миграция жана калктын агымы жөнүндө маалыматты Кыргыз 
Республикасынын Эмгек, социалдык камсыздоо жана миграция 
министрлигинен алууга болот, ал эмгек миграциясы, социалдык коргоо 
жана жумуштуулук программалары менен алектенет. 

Туруктуу калктын саны боюнча, анын ичинде эмгекке жарамдуу 
калктын саны боюнча расмий маалыматтар жок болгон учурда, ЖӨБ 
органдары СЭӨПтү иштеп чыгуу үчүн "Санарип аймак" МАБнын "Үй 
чарбалык китеп" модулунан алынган өз маалыматтарын колдоно 
алышат. Калктын саны боюнча маалыматтарды жынысы жана жашы 
боюнча топтоштурулган түрдө, башкача айтканда, жалпыланган түрдө 
алууга болот. Бул модулда үй чарбалары жана анын мүчөлөрү катталган 
жери боюнча жана "фактылык жашаган жери" боюнча даректер 
боюнча, анын ичинде убактылуу жашагандар (туугандар, 
квартирачылар) боюнча эсепке алынат. Ошондой эле, туруктуу 
жашагандардан тышкары, убактылуу жок болгондор, алардын жок 
болуу себептери (окуу, жумуш, ден соолук ж.б.) жана алар кайда 
кеткендиги (КМШ өлкөлөрү, чет өлкөлөр) боюнча да эсепке алынат. 
Бардык жок болуу себептери "Санарип аймак" МАБна УСК тарабынан 
берилген маалымдамага ылайык катталат. Мындан тышкары, калктын 
иштегендиги, башкача айтканда, анын эмне менен алектенип 
жаткандыгы, кайда иштегендиги да эске алынат. Бирок азырынча 
мамлекеттик органдарда маалыматтык системалар өнүгүп 
жаткандыктан, интеграцияны кароо мүмкүн эмес жана бул 
маалыматтар үй чарбасынын башчысынын жана анын мүчөлөрүнүн 
айткандары боюнча эске алынат. 

МААНИЛҮҮ! 
Экономикалык тармактар боюнча жумуштуулук жана калктын 

агымынын көрсөткүчтөрү Социалдык-экономикалык өнүгүү 

программасынын "Калк" бөлүмү үчүн негизги мааниге ээ, анткени бул 
маалыматтар айыл аймагынын же шаардын аймагындагы социалдык 
жана экономикалык абалды тереңирээк түшүнүүгө мүмкүндүк берет. 

Биринчиден, жумуштуулук жөнүндө маалымат жумушчу күчү 
экономиканын кайсы секторлорунда топтолгондугун, кайсы тармактар 
калктын кирешесинин негизги булактары болуп саналаарын көрсөтөт, 
ошондой эле жумуш орундарынын бар же жок экенин аныктайт. Бул 
экономиканы өнүктүрүүнүн багыттарын аныктоо, ишкердикти жана 
жумуштуулукту колдоо боюнча программаларды түзүү үчүн маанилүү. 

Экинчиден, миграция жана калктын агымы боюнча маалыматтар 
чыныгы демографиялык тенденцияларды көрүүгө мүмкүндүк берет: 
канча адам кетип жатат, эмне үчүн, кайсы жашта, жана эмгекке 
жарамдуу калктын агымы барбы. Бул көрсөткүчтөр депопуляциянын, 
экономикада кадрлардын жетишсиздигинин тобокелдиктерин, 
ошондой эле социалдык кызматтарга – билим берүүгө, саламаттыкты 
сактоого, аярлуу катмарларды колдоого болгон муктаждыктарды 
аныктоого жардам берет. 

Ошентип, "Калк" бөлүмүндө бул маалыматтарды талдоо 
учурдагы абалды чагылдырып гана тим болбостон, жашоо 
шарттарын жакшыртуу, жумуштуулукту стимулдаштыруу 
жана калкты жерлерде кармап туруу боюнча натыйжалуу 
чараларды пландаштырууга мүмкүндүк берет. 

24. Эмне үчүн СЭӨПтө эмгекке жарамдуу калктын санына
карата тенденцияларды талдоо маанилүү?

Методикага ылайык "Калк" бөлүмүн даярдоодо төрөлүү, өлүм 
жана миграциянын себептерин камтыган демографиялык кырдаалды 
талдоо зарыл. Талдоонун маанилүү бөлүгү аймактагы эмгекке 
жарамдуу калктын санынын көбөйүшүнө же азайышына таасир этүүчү 
факторлорду аныктоо болуп саналат. 

Эмгекке жарамдуу калктын санынын көбөйүшү бир нече 
себептерден улам болушу мүмкүн. Биринчиден, бул миграциялык өсүш, 
анда жумуш, билим алуу же жакшы жашоо шарттарын издөө 
максатында эмгекке жарамдуу курактагы адамдар аймакка келишет. 
Экинчиден, төрөлүү деңгээли жогору болгон мезгилде төрөлгөн 
муундар эмгекке жарамдуу куракка жеткенде, сан демографиялык 
толкундун эсебинен өсүшү мүмкүн. Ошондой эле, пенсия курагынын 
жогорулашы да таасир этет, мында эмгекке жарамдуулуктун жаш 
курагы кеңейет. Мындан тышкары, жумуш орундарынын санынын 
өсүшү, экономиканын өнүгүшү жана аймактын жаш адистер үчүн 
жагымдуулугунун жогорулашы эмгекке жарамдуу калктын өсүшүнө 
өбөлгө түзөт. 

Башка жагынан алганда, эмгекке жарамдуу калктын санынын 
азайышы башка аймактарга же өлкөлөргө калктын агымынан улам 
келип чыгышы мүмкүн, айрыкча эгерде жергиликтүү жерде жумуш 
орундары же өнүгүү мүмкүнчүлүктөрү жок болсо. Мурунку жылдардагы 
төрөлүү деңгээлинин төмөндөшү да маанилүү фактор болуп саналат, 
бул эмгекке жарамдуу куракка барган сайын аз жаштардын киришине 
алып келет. Мындан тышкары, калктын карылыгы – пенсияга чыккан 
улгайган адамдардын үлүшүнүн көбөйүшү да төмөндөөгө таасир этет. 
Ошондой эле, эмгекке жарамдуу жарандардын арасында өлүмдүн 
жогорку деңгээли, эмгек шарттарынын начардыгы, саламаттыкты 
сактоо көйгөйлөрү же башка социалдык факторлор да терс таасирин 
тийгизет. 

Ошентип, эмгекке жарамдуу калктын саны – бул аймактагы 
демографиялык да, экономикалык да кырдаалдын сезимтал 
индикатору. Анын өзгөрүү себептерин талдоо социалдык-
экономикалык пландоо жана аймакты өнүктүрүү үчүн приоритеттерди 
так аныктоого мүмкүндүк берет. 

Талдоонун жыйынтыгына жараша жергиликтүү өз алдынча 
башкаруу органдары эмгекке жарамдуу калктын санын көбөйтүү 
боюнча конкреттүү кадамдарды жасай алышат. Биринчи кезекте, бул 
жергиликтүү жумуштуулук үчүн шарттарды түзүү, мисалы, 
муниципалдык ресурстарга жеткиликтүүлүктү камсыз кылуу. 

Мындан тышкары, ишкердикти жана өз алдынча иштөөнү 
колдоо маанилүү багыт болуп саналат. ЖӨБ органдары бизнес 
көндүмдөрүнө окутууну уюштурууга, бизнес-пландарды иштеп чыгууга 
жардам берүүгө жана микрокредиттерди жана гранттарды алууда 
коштоого көмөктөшө алышат. 

ЖӨБ органдары жергиликтүү тургундарды убактылуу коомдук 
жана инфраструктуралык жумуштарга, мисалы, жолдорду, 
ирригациялык каналдарды оңдоого, аймакты көрктөндүрүүгө тарта 
алышат. Бул сезондук жумуштуулукту түзөт жана жумушсуздуктун 
деңгээлин төмөндөтөт. 

Мигранттарды кайтарууга жана алардын көндүмдөрүн 
жергиликтүү пайдаланууга багытталган миграциялык программалар 
менен кызматташуу эмгектик потенциалдын өсүшүнө өбөлгө түзүшү 
мүмкүн. Кесиптик билим берүүгө жеткиликтүүлүктү кеңейтүү да 
маанилүү. ЖӨБ органдары кесиптик билим берүү борборлору менен 
өнөктөштүктө кол өнөрчүлүк, агрардык технологиялар же заманбап 
санариптик кесиптер боюнча курстарды ачууга көмөктөшө алышат. 

Мисал: 2024-жылы ХХХ айыл аймагынын жалпы калкы 17 539 адамды 
түзгөн, анын ичинде 8 758и аялдар. Калктын болжолдонгон өсүшү жылына 
0,81%дан ашпайт. Болжолдоолорго ылайык, ХХХ айыл аймагында эмгекке 
жарамдуу жарандардын саны 2021-жылы 9 367 адамды түзсө, 2027-жылга 
карата бул көрсөткүч 11 132 адамга чейин өсөт. Эмгекке жарамдуу калктын 
орточо жылдык өсүү темпи 2,87%ды түзөт. Бул эмгекке жарамдуу куракка 

36



кирген жаштардын санынын көбөйүшүнө байланыштуу. Эмгекке жарамдуу 
калктын жыныстык статистикасы көрсөткөндөй, 2021-жылы эмгекке 
жарамдуу курактагы аялдардын саны 7 695 адамды, ал эми эркектердин 
саны 1 672 адамды түзгөн. 2027-жылы эмгекке жарамдуу курактагы 
аялдардын саны 7 754 адамга чейин өсөт деп болжолдонууда, бул эмгек 
рыногундагы эркектер менен аялдардын ортосундагы туруктуу 
пропорцияны көрсөтөт. 
Бирок эмгекке жарамдуу калктын өзгөрүшүнө таасир этүүчү негизги 
факторлордун бири миграция болуп саналат. 2021-жылы ХХХ айыл 
аймагынан эмгекке жарамдуу курактагы 110 адам эмиграцияланган. 
Болжолдоолор боюнча 2027-жылы миграцияланган адамдардын саны 
217ге чейин көбөйөт. Негизинен аймактын сыртында жакшы жашоо жана 
жумуш шарттарын издөөдөн улам келип чыккан миграция жеткиликтүү 
жумушчу күчүнө олуттуу таасир тийгизет. 
Ошол эле учурда эмгекке жарамдуу калктын өсүшүн сактап калуу жана 
миграцияны азайтуу үчүн аймакта иштөө жана жашоо үчүн жагымдуу 
шарттарды түзүү зарыл. 
Ошентип, ХХХ айыл аймагында эмгекке жарамдуу калктын болжолдонгон 
өсүшүнө карабастан, туруктуу экономикалык өнүгүүнү камсыз кылуу үчүн 
эмгек миграциясына жана калктын жумуш менен камсыз болушуна таасир 
этүүчү ички жана тышкы факторлорду эске алуу зарыл. 
Кыргыз Республикасынын региондорун комплекстүү өнүктүрүү боюнча 
мамлекеттик программасы мигранттарды колдоо чараларын да камтыйт. 
Кайтып келген мигранттарды колдоо максатында, Миграция боюнча эл 
аралык уюмдун тажрыйбасын эске алуу менен, 3 жылга чейин эмгек 
миграциясында болгон мигранттарды камтый турган 1+1 принциби боюнча 
пилоттук режимде программаны ишке ашырууну баштоо зарыл. Бул топ эң 
аярлуу болуп саналат, каржылык колдоого муктаж. 
1+1 принциби боюнча гранттык колдоо экономикалык максаттар менен 
катар социалдык милдеттерди да камтыйт. Бул мигранттардын мекенине 
кайтып келүүсүнө көмөктөшүү, коомго натыйжалуу реинтеграциялоо үчүн 
шарттарды түзүү, жаңы жумуш орундарын түзүү, жакырчылыктын 
деңгээлин кыскартууга көмөктөшүү аркылуу коомдогу социалдык 
чыңалуунун деңгээлин төмөндөтүү. 
Мигранттардын эң көп саны республика боюнча жалпы сандын 61,2 
пайызын түзгөн түштүк региондордо катталгандыгына байланыштуу, 
программаны пилоттук режимде Баткен облусунан Баткен облусун 
өнүктүрүүгө каралган каражаттардын, ошондой эле өнүктүрүү фонддорунун 
эсебинен баштоо зарыл. 
Программаны ишке ашыруу төмөнкү ырааттуулукта жүргүзүлөт: 
Президенттин облустардагы ыйгарым укуктуу өкүлчүлүктөрү жана ЖӨБ 
органдары 1+1 программасына катышуу үчүн бирдиктүү арыз формасын 
иштеп чыгышат, арыздарды кабыл алуу мөөнөттөрүн белгилешет. 
Арыз берүүчү (кайтып келген мигрант) «1+1» программасына катышуу үчүн 
арызды жана бизнес-планды ЖӨБ органдарына жана Президенттин 
облустардагы ыйгарым укуктуу өкүлчүлүктөрүнө белгиленген мөөнөттө 
жергиликтүү өнүгүү стратегиясына шайкештиги боюнча экспертиза жүргүзүү 
үчүн тапшырат. 

Кыргыз Республикасынын Баткен облусун өнүктүрүү боюнча кеңеши жана 
региондорду өнүктүрүү фондунун байкоочу кеңеши арыз берүүчүлөрдү 
тандоо критерийлерин иштеп чыгышат. 
Бизнес-долбоор боюнча чечимди Кыргыз Республикасынын Баткен облусун 
өнүктүрүү боюнча кеңеши жана региондорду өнүктүрүү фондунун байкоочу 
кеңеши кабыл алат. 
Программанын ишке ашырылышына мониторинг жана баалоону 
жергиликтүү бийлик органдары жүргүзөт. 

25. Жумушсуздардын саны жөнүндө маалымат булагы кайсы
жана эмне үчүн пландоодо катталбаган жумушсуздарды эске
алуу керек?

Кыргыз Республикасындагы жумушсуздардын саны жөнүндө 
расмий маалыматты Кыргыз Республикасынын Улуттук статистикалык 
комитетинен жана Кыргыз Республикасынын Эмгек, социалдык 
камсыздоо жана миграция министрлигине караштуу Мамлекеттик 
жумуштуулук кызматынан алууга болот. Бул органдар катталган 
жумушсуздардын эсебин жүргүзүшөт жана статистиканы үзгүлтүксүз 
жарыялап турушат. 

Бирок, социалдык-экономикалык программаларды, 
жумушсуздукту азайтуу боюнча долбоорлорду же эмгек рыногун 
өнүктүрүүнү пландаштырууда каттоодо турбаган жумушсуздарды да 
эске алуу зарыл. Мисалы, айыл жеринде же формалдуу эмес сектордо 
иштеген, бирок жумуш издеп жүргөн адамдар статистикага кирбей 
калышы мүмкүн. Көптөгөн жарандар, айрыкча айыл жергесинде, ар 
кандай себептерден улам катталбайт: маалыматтын жоктугу, 
миграциялык процесстер ж.б. Бул расмий маалыматтар көбүнчө 
көйгөйдүн толук масштабын чагылдырбай турганын билдирет. 

Ошондуктан, объективдүү талдоо жана натыйжалуу 
пландаштыруу үчүн расмий статистиканы да, социологиялык 
сурамжылоолор, талаа изилдөөлөрү аркылуу чогултулган баалоо 
маалыматтарын да колдонуу максатка ылайыктуу. 

26. Жумушсуздуктун жана жакырчылыктын негизги себептери
кандай?

Жумушсуздук жана жакырчылык Кыргыз Республикасынын 
айылдык аймактарында эң актуалдуу көйгөйлөрдүн бири бойдон 
калууда. Буга себептер көп жана алар бири-бири менен тыгыз 
байланышкан. 

Биринчиден, аймактарда жумуш орундар жетишсиз. Ири 
заводдор же фабрикалар дээрлик жок, чакан бизнес начар өнүккөн. 

Ошондуктан көптөр башка шаарларга же чет өлкөгө кетип, үй-бүлөсүн 
колдоосуз калтырышат. 

Экинчиден, көпчүлүктө жакшы билим алуу же жумушка 
орношууга жардам бере турган курстардан өтүү мүмкүнчүлүгү жок. Бул 
өзгөчө колледждер же заманбап окутуу борборлору жок алыскы 
айылдарга тиешелүү. 

Көптөгөн кыргызстандыктар сезондук негизде иштешет – 
мисалы, айыл чарбасында. Жайында талаада иш бар, ал эми кышында 
жок. Бул адамдарда жыл бою туруктуу кирешенин жоктугун билдирет. 

Ошондой эле жакырчылыктын себептеринин бири – 
инфраструктуранын начардыгы. Айрым райондордо жолдор начар, 
интернет же туруктуу электр жарыгы жок. Бул бизнес ачууга жана 
өнүктүрүүгө тоскоол болот. 

Дагы бир көйгөй – кредит алуу кыйын. Банктар күрөө же 
маалымкат талап кылышат, алар жөнөкөй айыл тургунунда болбойт. 
Айрыкча өз ишин баштагысы келген жаштарга жана аялдарга оор болот. 

Маданий тоскоолдуктар да бар. Мисалы, бардык үй-бүлөлөр 
кыздардын билим алышын же иштешин колдой беришпейт. Ал эми 
билимсиз жана колдоосуз адамдын каржылык жактан көз карандысыз 
болушу кыйын. 

Бул себептердин бардыгы жумушсуздук жана жакырчылык 
менен бир нече багытта күрөшүү керектигин көрсөтөт: жумуш 
орундарын түзүү, билим берүү жана окутууну өнүктүрүү, бизнес үчүн 
шарттарды жакшыртуу, аялдарга жана жаштарга жардам берүү, 
каржылоого жеткиликтүүлүктү жеңилдетүү. 

27. Жумушсуздардын санын кыскартуу үчүн ЖӨБ органдары
СЭӨПкө кандай чараларды киргизе алышат?

ЖӨБ органдары жергиликтүү жумушсуздук проблемасын 
чечүүдө маанилүү роль ойношот. Алар өз аймагындагы 
муктаждыктарды жана мүмкүнчүлүктөрдү эң жакшы билгендиктен, 
жумуш орундарын түзүү жана калкты колдоо үчүн так жана натыйжалуу 
чараларды кабыл ала алышат. 

Биринчи кезекте, ЖӨБ органдары жергиликтүү ишкердикти 
өнүктүрүү үчүн ыңгайлуу шарттарды түзө алышат. Бул жер тилкелерин 
берүү, документтерди түзүүдө жардам берүү, процедураларды 
жөнөкөйлөтүү жана жарандарды ишкердик жүргүзүү мүмкүнчүлүктөрү 
тууралуу маалымдоо сыяктуу иштерди камтыйт. 

Экинчи кезекте, инвестицияларды тартуу жана жаңы 
ишканаларды ачууга көмөктөшүү маанилүү. Бул жергиликтүү калк үчүн 
жумуш ордун түзө турган жаңы ишканалардын ачылышына алып келет. 
Бул өзгөчө, чоң жумуш берүүчүлөр жок болгон аймактар үчүн актуалдуу. 

Үчүнчү багыт катары квалификацияны жогорулатуу жана 
кесиптик кайра даярдоо курстарын уюштуруу мүмкүн. Мындай курстар 
адамдарга эмгек рыногунда талап кылынган жаңы кесиптерди 
үйрөнүүгө жана өз аймагында же коңшу аймакта жумуш табууга жардам 
берет. 

Мындан тышкары, инфраструктураны жакшыртуу, атап айтканда 
жолдорду, байланыштарды, суу берүү системаларын оңдоо да жумуш 
орундарын түзүүгө жардам берет, өзгөчө курулуш тармагында, жана 
аймакты ишкерлик жана инвесторлор үчүн тартуулаштырат. 

Жумуш берүүчүлөр менен жумуш издегендердин байланышын 
күчөтүүгө өзгөчө көңүл буруу керек. Бул жергиликтүү жумушка орношуу 
жәрмеңкелерин, онлайн платформаларды, маалымат стенддерин же 
айыл өкмөтүнүн консультациялык борборлорун түзүү аркылуу ишке 
ашырылышы мүмкүн. 

Иштин натыйжалуулугун жогорулатуу үчүн ЖӨБ органдары 
мамлекеттин органдары, мисалы, Эмгек, социалдык камсыздандыруу 
жана миграция министрлиги менен активдүү кызматташышы керек. 
Жумуш менен камсыз болуу жана ишкердикти колдоо боюнча 
мамлекеттик программаларга катышуу жергиликтүү демилгелер үчүн 
кошумча каржылоону жана ресурстарды алууга мүмкүнчүлүк берет. 

«Калк» бөлүмүндө СЭӨП иш-чаралар планына киргизүү боюнча иш-
чаралардын мисалдары 
• Калктын финансылык сабаттуулугун жогорулатуу жана бизнес-

пландарды түзүүгө окутууга көмөк көрсөтүү, жеке ишкердикти 
өздөштүрүүсүнө көмөк көрсөтүү.

• Кайра даярдоону уюштуруу - бир кесиптен экинчи кесипке, ошондой эле 
ылайыктуу адистикти тандоодо жардам көрсөтүү.

• Ишкердиктин ар кандай формаларын түзүү боюнча тажрыйба
алмашууну өткөрүү жана уюштуруу.

• Ресурстарды ысырапкорчулукту жана сарамжалсыз пайдаланууну жоюу
боюнча түшүндүрүү иштерин жүргүзүү. 

• Миграция механизмдери, анын ичинде чет өлкөгө чыгуунун мыйзамдуу 
жолдору жөнүндө маалыматты жайылтуу. 

• Бош орундардын жарманкелерин уюштуруу, жарандарга жумуш 
издөөчү катары катталуу үчүн https://zanyatost.kg/ порталы аркылуу
электрондук арыз берүүгө жардам берүү, ошондой эле бош орундар
жана башка онлайн кызматтар жөнүндө маалыматтарды таратуу.

28. Жакырчылык чегинен төмөн жашаган жарандардын
категориясын ким аныктайт?

Кыргыз Республикасында жакырчылык чегинен төмөн жашаган 
адамдарды аныктоо Эмгек, социалдык камсыздоо жана миграция 
министрлигинин жергиликтүү бөлүмдөрү аркылуу жүргүзүлөт – бул 
аталган министрликтин социалдык коргоо бөлүмдөрү деп аталат. Дал 
ушул бөлүмдөр үй-бүлөлөрдүн кирешелери жөнүндө маалыматтарды 

чогултат, аларды белгиленген критерийлер боюнча текшерет жана 
жарандарды даректүү социалдык жардам жана башка жеңилдиктерди 
алуу үчүн каттоого алат. 

Жакырчылык чеги – бул киреше нормасы (тактап айтканда, 
калориялуулук боюнча тамактануу), демек, тамак-ашка акчасы 
жетпегендер жакырчылык чегинен төмөн жашайт деп эсептелет. Бул 
норманы Улуттук статистика комитети 5016 үй-бүлөгө жүргүзүлгөн 
тандалма сурамжылоонун негизинде аныктайт. 

Жергиликтүү өз алдынча башкаруу органдары (айыл өкмөттөр, 
мэриялар) бул процесске активдүү катышып, министрликке жеринде 
жардам беришет. Алар үймө-үй кыдырып, тургундардан арыздарды 
чогултушат, жардамга муктаж үй-бүлөлөр тууралуу социалдык 
кызматтарга маалымат беришет. Мындан тышкары, жер-жерлерде 
жардам алуучулардын тизмелерин текшерүүгө катышкан коомдук 
комиссиялар түзүлөт. Бул процесс ачык жана адилеттүү болушуна 
көмөктөшөт. 

29. Жакырчылык чегинен төмөн жашаган жарандардын абалын
жакшыртуу үчүн ЖӨБ органдары СЭӨПкө кандай чараларды
киргизе алышат?

ЖӨБ органдары жергиликтүү демилгелерди ишке ашырышат: 
коомдук тамак-аш уюштурушат, адамдарды убактылуу жумуштарга 
тартышат, даректүү жардам катары азык-түлүк, кийим-кече, көмүр жана 
башка жардамдарды көрсөтүшөт. 

Бул иштин натыйжалуулугу ЖӨБ органдары менен мамлекеттик 
органдардын жакшы кызматташуусунан көз каранды. ЖӨБ органдары 
Эмгек, социалдык камсыздоо жана миграция министрлигине так жана өз 
учурунда маалымат беришет, биргелешкен жыйындарга катышышат 
жана калк арасында түшүндүрүү иштерин жүргүзүшөт. Жергиликтүү 
деңгээлде аярлуу топтордун жашоосун жакшыртууга багытталган ар 
кандай социалдык долбоорлор да ишке ашырылат. 

Жергиликтүү өз алдынча башкаруу органдары жана мамлекеттик 
түзүмдөр биргелешип иш алып барганда, жардам чын эле муктаждарга 
жетет жана жакырчылыкты кыскартуу боюнча чаралар натыйжалуураак 
болот. 

30. Калктын өсүү темпи кантип эсептелет?

Калктын санынын же башка көрсөткүчтөрдүн өсүшү аймактагы 
кырдаал кандай өзгөрүп жатканын түшүнүү үчүн эсептелет. Мисалы, 
эгерде тургундардын саны өсүп жатса, канча жаңы мектеп же оорукана 
куруу керектигин билүү керек, ал эми жумушсуздук көбөйүп жатса, 

адамдарга жумуш табууга жардам берүү үчүн кандай чаралар көрүлүшү 
керек. 

Калктын өсүшүн билүү келечектеги өнүгүүнү пландаштырууга, 
учурдагы программалар менен долбоорлордун канчалык ийгиликтүү 
экенин түшүнүүгө жардам берет. Бул мүмкүн болгон өзгөрүүлөргө алдын 
ала даярдануу үчүн маанилүү, мисалы, калктын өсүшүнө байланыштуу 
бюджетти көбөйтүү же инфраструктураны жакшыртуу. 

Ошондой эле, өсүш келечекте кандай ресурстар менен кызмат 
көрсөтүүлөргө талап болорун көрсөтөт жана аймактагы жашоо 
шарттарын жакшыртуу үчүн туура чечимдерди кабыл алууга жардам 
берет. 

"Санарип Аймак" системасынын "Үй чарбалык китеп" модулунда 
калк жөнүндө дайыма жаңыланып туруучу маалыматтар камтылган. Бул 
маалыматтар СЭӨПтү даярдоодо акыркы жылдардагы өсүү темптеринин 
жана башка статистикалык көрсөткүчтөрдүн негизинде калктын өсүү 
болжолун эсептөөгө жардам бере турган "Санарип Аймак" системасынын 
"Комплекстүү пландоо системасы" модулуна автоматтык түрдө түшөт. 

Болжолдоо модели жок болгон учурда, болжол кол менен 
төмөнкүчө эсептелет: адегенде жылдар боюнча өсүү пайыздары 
эсептелип, алар кошулуп, 3кө бөлүнөт (берилген маалыматтар боюнча) 
жана натыйжа 3 жылдагы орточо өсүүгө көбөйтүлөт. Мисалы, 
келтирилген мисалда 3 жылдагы орточо өсүү 5,48ди түзгөн. Андан ары 
2025-жылга болжолдоо үчүн алынган орточо өсүү (5,48) 2024-жылдагы 
калктын санына (11500) же 11500х1,0548ге көбөйтүлөт. 

Мисал 
Маалыматтар: 
• 2021: 9800 адам
• 2022: 10 500 адам
• 2023: 11 000 адам
• 2024: 11 500 адам
1-кадам. 2024-жылга карата өсүштүн пайызын эсептеңиз

Пайыздык өсүштү эсептөө формуласы: 
факт 2024 - факт. 2023./факт.2023*100 
(11500-11000)/11000*100=4,55% 

2-кадам. 2023-жылга өсүштүн пайызын эсептеңиз
Пайыздык өсүштү эсептөө формуласы: 
факт 2023 - факт. 2022./факт.2022*100 
(11000-10500)/10500*100=4,76 

3-кадам 2022-жылга карата өсүштүн пайызын эсептеңиз
Пайыздык өсүштү эсептөө формуласы: 
факт 2022/факт 2021*100-100 
(10500-9800/9800)*100=7,14 

4-кадам. Орточо пайыздык өсүштү эсептеңиз
Орточо пайыздык өсүштү эсептөө формуласы:  
(өсүү пайызы 2022+ өсүү пайызы 2023+ өсүү пайызы 2024):3 

(4,55+4,76+7,14):3=5,48%. 
5-кадам. Өсүү темпин эсептеңиз.

Божомолду эсептөө формуласы: иш жүзүндөгү сумма.  
2024+ орточо пайыздык өсүш 
11500+5,48%=12130, бул 2025-жылга болжолдуу көрсөткүч. 

Бөлүм 2. Жергиликтүү бюджеттин божомолу. 
Ресурстарды талдоо 

31. «Жергиликтүү бюджеттин болжолу» деген эмне?

Кыргыз Республикасында жергиликтүү бюджеттин болжолу – 
бул жакынкы бир нече жылга жергиликтүү бюджеттин кирешелери 
менен чыгашаларынын алдын ала баасы. Ал жергиликтүү бюджетке 
канча акча түшүшү мүмкүн экенин, бул түшүүлөр кайдан болорун жана 
алар кандай муктаждыктарга жумшаларын түшүнүүгө жардам берет. 
Мындай болжол жергиликтүү бийликке өз аймагынын/шаарынын 
өнүгүүсүн пландаштырууга мүмкүндүк берет, мисалы, социалдык 
объектилерди куруу, инфраструктураны оңдоо, калктын аярлуу 
катмарларын колдоо. 

Болжол каржылык мүмкүнчүлүктөрдү алдын ала баалоо, 
приоритеттерди аныктоо, ресурстарды туура бөлүштүрүү жана 
каражаттардын жетишсиздигинен качуу үчүн зарыл. Ал негизделген 
чечимдерди кабыл алууга, өнүгүү программаларын иштеп чыгууга жана 
мамлекеттен же донорлордон кошумча каржылоо үчүн кайрылууга 
жардам берет. Болжол ошондой эле жергиликтүү бийликтин калк 
алдындагы ачыктыгына жана айкындуулугуна өбөлгө түзөт. 

СЭӨП жана анын бюджеттик болжолдору жергиликтүү 
бюджеттин негизи болушу керек. 

32. Ресурстарды талдоодо кандай ресурстар каралат?

Биринчи кезекте киреше булактарына кандай тышкы факторлор 
таасир этиши мүмкүн экенин аныктоо керек. Мисалы, улуттук 
долбоорлордун эсебинен ири өндүрүштөрдүн ачылышы бюджетке 
түшүүлөрдү көбөйтүшү мүмкүн, ал эми айыл чарба продукцияларына 
болгон суроо-талаптын төмөндөшү же ишканалардын жабылышы, 
тескерисинче, кирешелерди азайтат. Ошондуктан аймактагы 
экономикалык активдүүлүктү көзөмөлдөө, миграциялык процесстерди, 
жаратылыш шарттарын жана рыноктук тенденцияларды эске алуу 
маанилүү. 

Андан кийин орто мөөнөттүү мезгилде кандай салык жана 
тарифтик саясат жүргүзүлөрүн эске алуу керек. Бул жергиликтүү 

43



салыктардын азайышы же көбөйүшү, мөөнөттү жылдыруу, 
жыйымдардан бошотуу, чендерди өзгөртүү же салык төлөөчүлөрдүн 
айрым категориялары менен өзгөчө келишимдерди түзүү болушу 
мүмкүн. Бул тенденцияларды билүү келечектеги кирешелерди 
болжолдоого жана узак мөөнөттүү каржылык стратегияны түзүүгө 
жардам берет. 

Талдоо мамлекеттик инвестициялардын же улуттук 
долбоорлордун алкагында пландаштырылган капиталдык салымдарды 
да эске алышы керек. Жолдорду, социалдык объектилерди, суу 
түтүктөрүн жана башкаларды курууга канча каражат жана кандай 
мөөнөттө түшөрүн түшүнүү маанилүү. ЖӨБдө көбүнчө мындай 
маалымат жок, бирок аны алууга райондук администрация жардам 
бериши керек, ал тармактык министрликтердин жана ведомстволордун 
райондук бөлүмдөрүнөн мындай маалыматтарды ала алат. Муну менен 
бирге, пайдаланууга берилгенден кийин жаңы объектилер (имараттар, 
курулмалар, жабдуулар) күтүү жана тейлөө үчүн кошумча каржылоону 
талап кыларын, бул жергиликтүү бюджетке түшөрүн эске алуу керек. 

Учурдагы чыгашалар да кылдат көңүл бурууну талап кылат. 
Чыгашалардын кайсы статьялары эң көлөмдүү экенин, алар бюджеттин 
тартыштыгына алып келеби жана үнөмдөө чаралары барбы, аныктоо 
зарыл. Кээде натыйжасыз багыттарга кеткен чыгымдарды азайтуу же 
келишимдерди кайра карап чыгуу аркылуу чыгымдарды 
оптималдаштырууга болот. 

Каржыланбаган ыйгарым укуктарга өзгөчө көңүл буруу керек – 
жергиликтүү бийлик органдарына жаңы милдеттер (мисалы, бала 
бакчаларды же маданият мекемелерин күтүү) жүктөлгөн, бирок 
кошумча каржылоо жок болгон кырдаалдар. Бул учурларды 
документтештирүү жана каражаттарды кайра бөлүштүрүүнү же 
ыйгарым укуктардын бир бөлүгүнөн расмий түрдө баш тартууну талап 
кылуу керек. 

Бюджет аралык мамилелерди талдоо теңдөөчү жана максаттуу 
трансферттердин канчалык адилеттүү жана ачык бөлүштүрүлөрүн, 
жалпы мамлекеттик кирешелердин кандайча бөлүштүрүлөрүн 
түшүнүүгө жардам берет. Бардык милдеттерди аткаруу үчүн учурдагы 
түшүүлөр жетиштүүбү жана каражаттарды бөлүштүрүү системасына 
кандай таасир этүүгө болот, баалоо зарыл. 

Муниципалдык карызды башкаруу да талдоонун бир бөлүгү 
болуп саналат. Эгерде аймакта же шаарда кредиттер же карыздар 
болсо, аларды кайтаруу мүмкүнчүлүктөрүн баалоо жана учурдагы 
чыгашаларга коркунуч келтирбөө үчүн ашыкча карыз жүгүнө жол 
бербөө маанилүү. 

Акырында, мүмкүн болгон бюджеттик тобокелдиктерге баа 
берүү керек. Буларга төмөнкүлөр кирет: трансферттердин азайышы, 
энергоресурстардын баасынын өсүшү, табигый кырсыктар, туруксуз 
экономикалык кырдаал же калктын агымы. Кесепеттерди жумшартуу 

үчүн алдын ала кризиске каршы пландарды иштеп чыгуу, резервдик 
фонддорду түзүү (тиешелүү жергиликтүү бюджеттин чыгашаларынын 
көлөмүнүн 2 пайызынан ашпаган) жана жагдайлар өзгөргөндө 
бюджетти оңдоого даяр болуу маанилүү. Талдоого мындай 
комплекстүү мамиле бюджетти тагыраак пландаштырууга жана 
жеткиликтүү ресурстарды натыйжалуу пайдаланууга мүмкүндүк берет. 

МИСАЛ 
ХХХ айыл аймагынын деңгээлинде жергиликтүү бюджетти талдоо 
Жергиликтүү бюджеттин негизги киреше булагы болуп жер салыгы (жер 
фондусунун жалпы аянты 17620 га) жана мүлк салыктары саналат. 2024-
жылы жер салыгынан 1 миллион 200 миң сомго жакын, ал эми мүлк 
салыгынан 800 миң сом түшөөрү күтүлүүдө. Ошондой эле быйылкы жылы 
облуста жаңы кайра иштетүүчү ишкана ачуу пландалып жатканын эске алуу 
зарыл, бул жакынкы 2-3 жылда салыктын түшүүсүн 10–15%га көбөйтүүгө 
мүмкүндүк берет. Ошол эле учурда, айыл чарба азыктарына суроо-талаптын 
төмөндөшү, айрыкча, арык жылдар болсо, кирешени азайтышы мүмкүн. 
Жакынкы 3 жылда жер салыгынын ставкасын 5%га жогорулатуу 
пландалууда, бул бюджетке кошумча 100 миң сом тартууга мүмкүндүк 
берет. Ошондой эле, чакан ишкерлер үчүн жергиликтүү салыктарды төлөө 
мөөнөтүн 6 айга чейин жылдыруу киргизилет, бул экономикалык 
туруксуздуктун шартында бизнести кармап турууга мүмкүндүк берет. 
Мындан тышкары, 2025-жылы коммуналдык кызматтарга (суу менен 
камсыздоо, канализация) тарифтерин 7%га көтөрүү пландалууда.Бул дагы 
бюджеттин киреше бөлүгүнүн кошумча 200 миң сомго көбөйүшүнө алып 
келет. Улуттук долбоордун алкагында 2025-жылы жаңы мектеп куруу 
пландалып, ага 12 миллион сом инвестиция керек. 2026-жылы курулуш 
аяктагандан кийин жергиликтүү бюджеттен объектти иштетүүгө каражат 
бөлүү талап кылынат (кызматкерлердин эмгек акысы, коммуналдык 
кызматтар жана башкалар) – бул үчүн жыл сайын кошумча 500 миң сом 
талап кылынышы мүмкүн. Ошондой эле, 2025-жылы жол 
инфраструктурасын жакшыртуунун алкагында 10 чакырым асфальт жол 
салынып, ага 8 миллион сом керектелет. Жаңы мектепти жана жолдорду 
курууну эсепке алуу менен бул объектилерди күтүүгө жана тейлөөгө 
кошумча чыгымдар жыл сайын 1 миллион сомго жакынды түзүшү мүмкүн. 
Бул чыгымдардын ордун толтуруу үчүн кирешелерди көбөйтүү зарыл, бул 
жер салыгын көбөйтүү жана коммуналдык кызматтарга тарифтерди 
жогорулатуу аркылуу күтүлөт. Буга жетише албаса, 2026-жылы 500 миң сом 
дефицит болушу мүмкүн. 
Маданий иш-чараларды уюштуруу жана жер-жерлердеги бала бакчаларды 
колдоо боюнча облус өзүнө милдеттенме алган, бирок бул чыгымдар 
бюджетте эске алынган эмес. Бул ыйгарым укуктар боюнча күтүлүп жаткан 
чыгашалар жылына 400 миң сомду түзөт жана аларды учурдагы 
кирешелердин эсебинен жабууга болбойт. Жергиликтүү бийлик органдары 
кошумча трансферттерди алуу үчүн республикалык бюджетке кайрылууну 
пландаштырууда. 

Аймакка жыл сайын 1 миллион сом өлчөмүндө трансферттер түшөт. Бирок 
2024-жылы теңдештирүүчү трансферттер 10%га кыскарып, бюджеттин 
тартыштыгы 300 миң сомду түзгөн. 
негизги тобокелдиктер болуп төмөнкүлөр саналат: 
• Республикалык бюджеттен трансферттерди 20%га кыскартуу, бул 200 

миң сом дефицитке алып келет.
• Отун-энергетикалык ресурстарга баалардын өсүшү, бул коммуналдык

кызматтардын чыгымдарын 10%га, же болжол менен 150 миң сомго 
көбөйтөт.

• Айыл чарба кирешесин бир кыйла кыскарта турган кургакчылык өңдүү 
мүмкүн болуучу табигый кырсыктар да эң начар учурда 400 миң сомдук 
дефицитке алып келет.

Бул тобокелдиктерди азайтуу үчүн 500 миң сом өлчөмүндө резервдик 
фондду түзүү жана бюджеттин натыйжасыз статьялары боюнча 
чыгымдарды кароону жана кошумча киреше булактарын издөөнү камтыган 
кризиске каршы чаралардын планын иштеп чыгуу сунушталат. 

33. Жергиликтүү бюджеттин киреше булактары кайсылар?

Жергиликтүү бюджеттин киреше булактары – бул айылдык 
аймактын жана шаардын бюджети кандай каражаттардын эсебинен 
түзүлө тургандыгында. Негизги булактарга мүлккө болгон салык, жер 
салыгы (жергиликтүү салыктар), ошондой эле жалпы мамлекеттик 
салыктардын бир бөлүгү (киреше салыгы, жер казынасын пайдалануу 
салыгы, патенттин негизиндеги салык) кирет. Бул каражаттар 
муниципалитеттин аймагында жыйналат жана түздөн-түз жергиликтүү 
бюджетке түшөт. 

Ошондой эле салыктык эмес кирешелер да маанилүү роль 
ойнойт – бул калкка акы төлөнүүчү кызматтарды көрсөтүүдөн, 
муниципалдык мүлктү ижарага берүүдөн, айып пулдардан, 
жыйымдардан жана башка жергиликтүү төлөмдөрдөн түшкөн 
каражаттар. 

Республикалык бюджеттен түшкөн каражаттар да маанилүү 
бөлүктү түзөт. Бул трансферттер региондор ортосунда каржылык 
мүмкүнчүлүктөрдү теңдөө же белгилүү программаларды жана 
долбоорлорду ишке ашыруу үчүн бөлүнөт. 

Мындан тышкары, бюджетке башка кирешелер да түшүшү 
мүмкүн – мисалы, эл аралык донорлордон келген каражаттар, гранттар, 
кайрымдуулук жардамдар, инвестициялар жана башка түшүүлөр. 

Бул булактардын туруктуулугу жана көлөмү жергиликтүү 
бюджеттин өз функцияларын аткаруу жана аймакты өнүктүрүү 
жөндөмүнө түз таасир этет. 

34. Райондук деңгээлде программа даярдоо үчүн ресурстарды
талдоодо кандай маалыматтар колдонулат?

Эң алгач, райондук өнүктүрүү фонддорунун көлөмүнүн өзгөрүшү 
боюнча кандай тенденциялар байкалганын баалоо керек. Фонддорго 
түшкөн каражаттардын өсүшү же кыскаруусу жана бул өзгөрүүлөргө 
таасир эткен факторлор талданууга тийиш. 

Андан кийинки аспект — бул өнүктүрүү фонддорунун эсебинен 
каржыланган долбоордук чыгымдардын багыттары. Тактап айтканда, 
кайсы долбоорлор (инфраструктуралык, социалдык, экономикалык 
жана башка) каржыланганын, ошондой эле каражаттардын түрдүү 
багыттар боюнча кандай үлүштө бөлүштүрүлгөнүн көрсөтүү маанилүү. 

Мындан тышкары, өнүктүрүү фонддорунун киреше булактарына 
олуттуу таасир эте турган ички жана тышкы факторлор каралышы керек. 
Бул факторлорго экономикалык кырдаалдын өзгөрүшү, 
мыйзамдардагы өзгөртүүлөр, саясий туруктуулук же башка жагдайлар 
кириши мүмкүн. Бул шарттар өнүгүү үчүн жеткиликтүү каражаттардын 
көлөмүн көбөйтүшү же азайтышы ыктымал. 

Ошондой эле республикалык бюджеттен каржыланган 
капиталдык салымдардын учурдагы жана жаңы долбоорлору, ошондой 
эле жакынкы жылдарда пландаштырылган же божомолдонуп жаткан 
мамлекеттик инвестициялык долбоорлор анализге кошулушу зарыл. 
Бул долбоорлор район курамына кирген аймактарга таасирин тийгизет. 

Акырында, регионду өнүктүрүү үчүн ресурстардын көлөмүнө 
таасир бере турган улуттук деңгээлдеги мамлекеттик жана тармактык 
программалар да бааланууга тийиш. Бул гранттар, субсидиялар, 
насыялар жана мамлекеттик деңгээлде берилүүчү башка колдоо 
формаларын камтыйт. Мындай маалыматтарды райондук 
администрация тармактык министрликтердин жана ведомстволордун 
райондук бөлүмдөрүнөн ала алат. 

Район өзүнүн өнүгүү ресурстарын баалоо үчүн курамындагы 
аймактардын жергиликтүү бюджеттеринин кирешелерин кошпошу 
керек. 

35. Бюджеттик божомолго ким катышат?

Бюджеттик божомолго жергиликтүү жана улуттук деңгээлдеги ар 
түрдүү катышуучулар тартылат. 

Негизги ролду жергиликтүү өз алдынча башкаруу органы — айыл 
өкмөтү же мэрия ойнойт. Алар учурдагы абал тууралуу маалымат 
чогултат, киреше жана чыгашаларды баалап, ушул негизде үч же беш 
жылга бюджеттик божомол даярдашат. Түз эсептөөлөрдү каржы 
бөлүмдөрү же башкармалыктары жүргүзөт. 

Мындан тышкары, жергиликтүү кеңештин депутаттары маанилүү 
ролду ойношот — алар божомолду карап чыгып, бекитишет, өз 
сунуштарын же артыкчылыктарын киргизе алышат. 

Жергиликтүү кызматтар жана мекемелер (мектептер, 
медпункттар, коммуналдык кызматтар ж.б.) өз муктаждыктары, 
чыгымдары жана келечектеги пландары боюнча маалымат беришет. 

Андан тышкары, жарандар жана жергиликтүү жамааттар да 
бюджеттик параметрлерди аныктоо процессине катыша алышат — 
СЭӨПтү иштеп чыгуу боюнча жумушчу топко мүчө болуп, коомдук 
талкууларга катышып, бюджетти бөлүштүрүү же артыкчылыктуу 
багыттар боюнча сунуштарын бере алышат. 

Улуттук деңгээлде Бюджеттик божомолго Каржы министрлиги 
жана башка мамлекеттик органдар да таасир этет, өзгөчө эгер кеп 
трансферттер, салыктык саясат же республикалык бюджеттен 
каржылануучу ири долбоорлор тууралуу болуп жатса. 

36. Социалдык-экономикалык өнүгүү программасын
жергиликтүү бюджет менен кантип байланыштырса болот?

Социалдык-экономикалык өнүгүү программасы (СЭӨП) 
реалдуулуктан ажырап калбашы керек жана жеткиликтүү ресурстарга 
таянышы зарыл. Бул үчүн ал, биринчи кезекте, жергиликтүү бюджет 
менен тыгыз байланышта болушу шарт. СЭӨПтү иштеп чыгуу 
методологиясынын 8-бөлүмү "Жергиликтүү бюджеттин болжолу" деп 
аталат жана СЭӨПтү иштеп чыгуу процессинин маанилүү бөлүгү болуп 
саналат. 

СЭӨПтө пландаштырылган бардык иш-чаралар жана 
долбоорлор жергиликтүү бюджеттин мүмкүнчүлүктөрүн эске алуу 
менен аныкталат. Башкача айтканда, СЭӨПтүн приоритеттерин ишке 
ашыруу үчүн канча каражат талап кылынары жана бул каражаттар 
жергиликтүү бюджеттин кирешелеринен каржылана алабы же жокпу, 
алдын ала эсептелет. 

Жергиликтүү бюджеттин болжолун түзүүдө кийинки жылдарга 
күтүлүүчү кирешелер (салыктар, төлөмдөр ж.б.) жана чыгашалар 
("корголгон статьялар", жергиликтүү маанидеги маселелерди чечүү, 
инфраструктураны өнүктүрүү жана күтүү ж.б.) болжолдонот. СЭӨПтөгү 
бардык негизги иш-чаралардын наркы аныкталат жана аларды 
каржылоо булактары көрсөтүлөт (7-тиркеме. Бюджеттик форма 2). 
Эгерде жергиликтүү бюджет программада каралган бардык иш-
чараларды толук каржылай албаса, анда каржылоонун башка 
булактарын (мисалы, гранттар, инвесторлор, демөөрчүлөр) тартуу 
мүмкүнчүлүктөрү каралат. 

Ошентип, СЭӨП жергиликтүү бюджеттин реалдуу 
мүмкүнчүлүктөрүнүн негизинде түзүлүшү керек, ошондо гана 
программаны ийгиликтүү ишке ашыруу үчүн шарттар түзүлөт. 

Бюджеттин болжолу программанын ар бир бөлүмүндө 
пландаштырылган иш-чараларды каржылоонун булактарын жана 
көлөмүн аныктоого жардам берет. 

"Санарип Аймак" системасынын "Комплекстүү пландоо 
системасы" толтуруу үчүн бюджеттик формаларды камтыйт. СЭӨПтү 
иштеп чыгуу методологиясынын 6-тиркемесинин формасы "Бюджеттик 
форма 1" ЖӨБдүн аткаруучу органдарынын КР Финансы 
министрлигинин райондук бөлүмдөрү менен коммуникациясы үчүн 
колдонулуучу стандарттык бюджеттик формаларына ылайык келет. Бул 
аркылуу КР Бюджеттик кодексинин 88-беренесинин талабы сакталат. 

37. Эгер жергиликтүү бюджеттеги каражаттар корголгон
беренелерди гана каржылоого жетсе, өнүгүү чараларын
каржылоону кантип пландаштырса болот?

Эгер жергиликтүү бюджетте каражаттар «корголгон 
беренелерге» гана жетип, өнүгүүгө каражат жетпей жатса, социалдык-
экономикалык өнүгүүнүн программасын (СЭӨП) пландаштырууда бир 
нече маанилүү кадамдарды эске алуу зарыл: 

1. Артыкчылыктарды аныктоо: Каржылык мүмкүнчүлүктөр
чектелген шартта өнүгүү үчүн эң зарыл жана шашылыш
чечүүнү талап кылган маселелерди аныктоо керек. Бул үчүн 
калктын муктаждыктарын жана аймактын өзгөчөлүктөрүн
кылдат талдоо зарыл.

2. Кошумча каржылоо булактарын издөө: Жергиликтүү
бюджеттен тышкары башка каржылоо булактарын тартуу
мүмкүнчүлүктөрүн караштыруу керек. Бул республикалык
бюджеттен кошумча трансферттерди (дем берүүчү үлүштүк
гранттар), райондук жана облустук өнүктүрүү фонддорунан
долбоорлорду каржылоону, донордук уюмдардын
долбоорлоруна катышууну, жеке инвесторлорду тартууну же
мамлекеттик-жеке өнөктөштүк долбоорлорун ишке
ашырууну камтыйт.

3. Арзан жана натыйжалуу долбоорлорду пландаштыруу:
Каржылык тартыштык шартында азыраак каражат талап
кылган, бирок жогорку социалдык жана экономикалык
таасирге ээ болгон долбоорлорго басым жасоо керек.
Мисалы, мындай долбоорлорду жергиликтүү ресурстарды
колдонуу, ыктыярчыларды тартуу же инновациялык
ыкмаларды колдонуу менен ишке ашырууга болот.

4. Этап-этабы менен пландаштыруу: Өнүгүү максаттарынын
баарына бир эле учурда жетүү мүмкүн эмес болгондуктан,
программаны этап-этабы менен пландаштыруу зарыл.
Биринчи этапта каржылоо булактары табылган эң маанилүү

долбоорлорду ишке ашырып, кийинки этаптарда башка 
максаттарга өтүүгө болот. 

5. Коомчулуктун жана бизнестин катышуусун күчөтүү:
Жергиликтүү калкты жана бизнес коомчулугун өнүгүү
долбоорлорун ишке ашырууга активдүү тартуу маанилүү.
Алардын күчүн жана ресурстарын колдонуу менен көптөгөн
маселелерди чечүүгө болот.

Ошентип, СЭӨП реалдуу каржылык мүмкүнчүлүктөргө 
негизделиши керек жана кошумча каржылоо булактарын издөө жана 
арзан, бирок натыйжалуу долбоорлорду ишке ашыруу багытында 
болушу керек. 

38. Жергиликтүү бюджеттин киреше булактарына олуттуу
таасир эте турган тышкы факторлор кайсылар?

Жергиликтүү бюджеттин киреше булактарына бир катар тышкы 
факторлор олуттуу таасир тийгизиши мүмкүн. 

Мисалы, улуттук долбоорлор аркылуу ири өндүрүш 
ишканаларынын түзүлүшү жергиликтүү бюджетке кошумча киреше 
алып келиши мүмкүн. Мындай ишканалар жергиликтүү салыктарды 
төлөшөт, жумуш орундарын түзөт жана экономикалык активдүүлүктү 
жогорулатат. 

Тескерисинче, айрым айыл чарба продукцияларына болгон 
суроо-талаптын төмөндөшү жергиликтүү бюджетке терс таасирин 
тийгизиши мүмкүн. Эгерде айыл чарба — жергиликтүү экономиканын 
негизги тармагы болсо, продукцияга болгон суроо-талаптын азайышы 
фермерлердин кирешесин азайтып, жергиликтүү салыктардын 
түшүүсүнө терс таасирин тийгизет. 

39. Мамлекеттик инвестициялар же улуттук долбоорлор
алкагында кандай капиталдык салымдарды пландаштырууга
же божомолдоого болот?

Мамлекеттик инвестициялар же улуттук долбоорлордун 
алкагында (тармактык стратегияларда пландалган, мисалы, билим 
берүү же мелиорация тармагында) республикалык деңгээлдеги иш-
чаралар ишке ашырылат, алар акыркы жыйынтыгында белгилүү 
шаарлардын же айылдык аймактардын аймактарын да камтыйт. 
Мындай долбоорлор тууралуу маалымат болгон учурда, ЖӨБ органы 
аларды СЭӨПтү ишке ашыруу үчүн кошумча ресурс катары эске ала алат. 
Мындай долбоорлор көбүнчө инфраструктураны өнүктүрүүгө жана 
социалдык объекттерди курууга багытталат. 

Мисалы, инфраструктуралык долбоорлорго жолдорду, 
көпүрөлөрдү, энергетикалык системаларды жана суу менен камсыздоо 

50



тармактарын куруу же оңдоо кирет. Ал эми мектептерди, оорукана 
жана маданий борборлорду куруу социалдык өнүгүүгө салым кошот. 

Бул долбоорлор региондун экономикалык жана социалдык 
өнүгүүсүнө көмөктөшөт жана жергиликтүү калктын жашоо шартын 
жакшыртууга багытталган. 

40. "Бюджет аралык мамилелер" деген эмне?

Бюджет аралык мамилелер – бул мамлекеттик бийликтин ар 
кандай деңгээлдеринин (Кыргызстанда – республикалык жана 
жергиликтүү) ортосундагы каржылык байланыштар. Башкача айтканда, 
бул бийликтин ар бир деңгээли өз функцияларын аткаруу үчүн зарыл 
болгон каражаттарды кантип бөлүштүрөт, алат жана пайдаланат деген 
маселелер. 

Бул мамилелер жалпы мамлекеттик салыктарды бөлүштүрүү, 
республикалык бюджеттен жергиликтүү бюджеттерге трансферттерди 
берүү аркылуу ишке ашырылат. 

Бюджет аралык мамилелердин максаты – өлкөнүн бүткүл 
аймагында мамлекеттик кызмат көрсөтүүлөрдүн бирдей деңгээлин 
камсыз кылуу, жергиликтүү өз алдынча башкаруу органдарынын 
каржылык көз карандысыздыгын чыңдоо жана жалпы мамлекеттик 
каржы системасынын туруктуулугун камсыз кылуу. 

Кыргыз Республикасынын бюджеттик системасынын 
бюджеттеринин ортосундагы мамилелер жалпы мамлекеттик 
кирешелерден чегерүүлөрдүн ченемдерин жана бюджетаралык 
трансферттерди белгилөө аркылуу жөнгө салынат. 

Бюджет аралык трансферттердин системасы төмөнкү 
элементтерди камтыйт: 

• жергиликтүү бюджеттерге трансферттер, алар теңдөөчү жана
максаттуу трансферттерге бөлүнөт;

• республикалык бюджеттен Социалдык фонддун жана
Милдеттүү медициналык камсыздандыруу фондунун
бюджетине бөлүнгөн каражаттар.

Жергиликтүү бюджеттерге берилүүчү бюджет аралык 
трансферттер республикалык бюджет жөнүндө жыл сайынкы мыйзам 
менен бекитилет. 

Бөлүм 3. Кызматтар жана жергиликтүү инфраструктура 

41. "Жергиликтүү деңгээлдеги кызмат көрсөтүүлөр" деген
эмне?

Кыргыз Республикасынын жергиликтүү өз алдынча башкаруу 
чөйрөсүндөгү учурдагы мыйзамдарында, кызмат көрсөтүүлөр 

бөлүгүндө, "Мамлекеттик жана муниципалдык кызмат көрсөтүүлөр 
жөнүндө"9 Мыйзамдын чечмелөөсүндө муниципалдык кызмат 
көрсөтүүлөрдү уюштуруу жөнгө салынган. Бул жергиликтүү өз алдынча 
башкаруу органдары же анын мекемелери тарабынан көрсөтүлүүчү 
кызмат көрсөтүүлөрдүн кыйла чектелген сегменти. 

Жергиликтүү өз алдынча башкаруу деңгээлинде көрсөтүлүүчү 
кызмат көрсөтүүлөрдүн бир топ бөлүгү "Жергиликтүү мамлекеттик 
администрация жана жергиликтүү өз алдынча башкаруу органдары 
жөнүндө" Мыйзамдын 27-беренесинде аныкталган жергиликтүү 
маанидеги маселелердин тизмесине киргизилген. Бул кызмат 
көрсөтүүлөрдү уюштуруу ЖӨБ органдарынын жоопкерчилигинде, 
бирок критерийлер боюнча дайыма эле "муниципалдык кызмат 
көрсөтүү" статусуна кирбейт. Айрым кызмат көрсөтүү түрлөрү, мисалы, 
коммуналдык кызмат көрсөтүүлөр жарандык мыйзамдардын 
ченемдери менен жөнгө салынат. Бирок муну менен бирге жергиликтүү 
маанидеги маселелер кызмат көрсөтүүгө караганда кыйла кеңири 
түшүнүк экенин эске алуу зарыл.10 

Жергиликтүү маанидеги маселелерди чечүү эң аз дегенде ЖӨБ 
органдарынын белгилүү бир функцияларын ишке ашырууну, алардын 
бюджеттик милдеттенмелерин аткарууну жана акырында кызмат 
көрсөтүүнү уюштуруу процессин камтыйт. Кызмат көрсөтүүнү уюштуруу 
процесси жергиликтүү маанидеги маселени чечүү процессинин 
"ичинде" жайгашкан жана анын бир бөлүгүн гана түзөт деп айтууга 
болот. 

42. «Кызматтар жана жергиликтүү инфраструктура»
бөлүмүн даярдоодо жумушчу топ кайсы адистер менен
кызматташат?

Жергиликтүү деңгээлдеги кызматтар жана социалдык 
инфраструктурага байланышкан бөлүмдү толтуруу үчүн жумушчу топ 
жергиликтүү деңгээлдеги жашоо-тиричиликтин ар түрдүү тармактарын 
көзөмөлдөгөн бир катар адистер менен тыгыз кызматташтыкта иш алып 
барышы керек. Биринчиден, турак жай-коммуналдык чарба 
маселелери боюнча адистер менен кызматташуу зарыл, анткени алар 
суу менен камсыздоо, саркынды сууларды чыгаруу, көрктөндүрүү, 

9 Толук маалымат алуу үчүн: “Мамлекеттик жана муниципалдык кызмат 
көрсөтүүлөр жөнүндө” мыйзам. http://cbd.minjust.gov.kg/act/view/ruru/205360. 

10 Жергиликтүү маанидеги маселелерди талдоонун мисалы С.В.Вобленконун 
эмгегинде келтирилген. Жергиликтүү маанидеги маселелер. 1-бөлүк. Жергиликтүү 
маанидеги маселелерди этап-этабы менен ишке ашыруунун методологиясы (2008-
ж.); 2-бөлүк. Жергиликтүү өз алдынча башкаруу органдарынын функцияларынын 
кодификатору (2009) Москва, MCFR 

ошондой эле турак жай фондун башкаруу маселелери менен 
алектенишет. 

Социалдык чөйрөдөгү маселелерди чечүү үчүн социалдык 
кызматтын адистери менен иштөө зарыл, алар калкты социалдык 
жактан колдоо, пенсионерлер, майыптар, көп балалуу жана аз камсыз 
болгон үй-бүлөлөр сыяктуу аярлуу топтор менен иш алып баруу, 
ошондой эле социалдык мекемелерди уюштуруу менен алектенишет. 

Билим берүү тармагындагы адистерге өзгөчө көңүл буруу керек, 
алар мектепке чейинки жана мектептик билим берүү мекемелеринин 
өнүгүүсүнө жооп беришет. 

Маданият тармагындагы адистерди да унутпоо керек, алар 
маданий жана чыгармачыл программаларды өнүктүрүү, маданият 
мекемелерин – маданият үйлөрү, китепканалар жана башка 
мекемелерди – колдоо менен алектенишет. 

43. Муниципалдык ишканаларды кандай максаттарда
(багыттарда) түзүүгө болот?

Муниципалдык ишканалар – бул жергиликтүү өз алдынча 
башкаруу органдарынын карамагында турган уюмдар. Алар калкка 
жергиликтүү деңгээлде кызмат көрсөтүшөт жана аймактын өнүгүшүнө 
көмөктөшөт. 

Муниципалдык ишканаларды төмөнкү багыттар боюнча түзүү 
максатка ылайыктуу: 

1. Коммуналдык кызмат көрсөтүүлөр – ичүүчү суу менен
камсыз кылуу, жылуулук берүү, калктуу конушту санитардык
тазалоо, таштандыларды чыгаруу. Муниципалдык ишкана
бул кызмат көрсөтүүлөрдүн сапатын жакшыртып, калкты
тийиштүү түрдө тейлөөнү камсыздай алат.

2. Курулуш жана инфраструктура – жолдорду оңдоо, көп
кабаттуу үйлөрдү капиталдык жана учурдагы оңдоо, жашоо
үчүн ыңгайлуу шарттарды түзүү.

3. Коомдук транспорт – автобустук, троллейбустук жана башка
муниципалдык транспорттун жеткиликтүүлүгүн өнүктүрүү
жана жакшыртуу.

4. Экологиялык тейлөө – айлана-чөйрөнү коргоо,
жашылдандыруу, аймакта экологиялык тазалыкты камсыз
кылуу.

Муниципалдык ишканаларды түзүү жергиликтүү көйгөйлөрдү 
чечүүгө жардам берет жана калкка сапаттуу жана жеткиликтүү кызмат 
көрсөтүүлөрдү сунуштайт. 

44. Жергиликтүү бюджеттен муниципалдык ишканаларга
каржылык жардам көрсөтүүгө болобу жана бул кандай
тартипте жүргүзүлөт?

Муниципалдык ишканаларга субсидияларды кошпогондо 
жергиликтүү бюджеттен каржылык жардам көрсөтүүгө жол берилбейт. 
Кыргыз Республикасынын Бюджеттик кодексинин 51-беренесинин 2-
бөлүгүнө ылайык, муниципалдык ишканаларга каржылык колдоонун 
бир гана түрү – субсидиялар берилиши мүмкүн. Субсидиялардын төрт 
түрү бар: 

1. товарларга;
2. жумуштарга;
3. кызмат көрсөтүүлөргө;
4. турак жай маселелери боюнча субсидиялар.
Субсидиялар аткарылып жаткан функцияларга ылайык багыттар

боюнча берилет. 
Конкреттүү функцияларды аткарууга багытталган субсидиялар 

үчүн өзүнчө келишим түзүлбөйт, анткени алар бекитилген жобонун 
алкагында ишке ашырылат. Бардык башка түрлөрү үчүн келишим түзүү 
милдеттүү болуп саналат. 

Субсидия же башка жардам көрсөтүү жөнүндө чечим кабыл алуу 
үчүн учурдагы кырдаалды талдоо зарыл, мисалы, катуу тиричилик 
калдыктарын (КТК) чыгаруу боюнча кызмат көрсөтүү чөйрөсүндөгү 
кырдаалды. Кызмат көрсөтүүнүн жеткиликтүүлүгү, кызмат 
көрсөтүүчүлөрдүн финансыны башкаруу сапаты, ошондой эле кызмат 
көрсөтүүчүлөрдүн финансылык абалы сыяктуу бир нече негизги 
факторлорду баалоо маанилүү. 

Алгач калк үчүн КТК боюнча кызмат көрсөтүүнүн 
жеткиликтүүлүгүн баалоо, бул кызмат бардык керектүү аймактарды 
камтыйбы жана таштандыларды үзгүлтүксүз чыгаруу же көрсөтүлүүчү 
кызматтардын сапаты менен байланышкан мүмкүн болгон көйгөйлөрдү 
аныктоо керек. 

Мындан тышкары, кызмат көрсөтүүчүлөрдүн финансылык 
абалын талдоо зарыл. Биринчи кезекте, кызмат көрсөтүүлөргө 
белгиленген тарифтерге жана алардын экономикалык жактан 
негизделген чыгымдарга шайкештигине көңүл буруу маанилүү. Кызмат 
көрсөтүү үчүн төлөмдөрдү чогултуу деңгээлин да баалоо керек, анткени 
бул кызмат көрсөтүүчүнүн туруктуу ишине түздөн-түз таасир этет. 
Эгерде карыздын деңгээли жогору болсо, бул көрсөткүчтү төмөндөтүү 
жолдорун карап чыгуу зарыл. Ошондой эле, кызмат көрсөтүүчүлөрдүн 
финансылык планын изилдөө керек, ал чыгымдарды да, болжолдонгон 
кирешелерди да, ошондой эле финансылык туруктуулукту жакшыртуу 
боюнча чараларды да камтышы керек. Кызмат көрсөтүүчүлөр 

54



жергиликтүү бюджеттен субсидия алышабы жана эгерде алышса, анда 
кандай көлөмдө экенин да аныктоо маанилүү. 

Ар бир кызмат көрсөтүүчү үчүн учурдагы кырдаалдын кыскача 
сүрөттөлүшүн түзүү зарыл, анда төлөмдөрдү төмөн чогултуу, 
каржылоонун жетишсиздиги же тарифтер менен көйгөйлөр сыяктуу 
учурдагы көйгөйлөр жана бул көйгөйлөрдүн кызматтын жалпы 
жеткиликтүүлүгүнө жана сапатына тийгизген таасири көрсөтүлүшү 
керек. 

«Кызмат көрсөтүүлөр жана социалдык инфраструктура» секциясы 
боюнча муниципалитеттин КТБ үчүн катуу таштандыларды чогултуу жана 
чыгаруу боюнча учурдагы кырдаалга талдоо жүргүзүүнүн мисалы. 
ХХХ айыл аймагында 2022-жылы «ХХХ Тазалык» муниципалдык ишканасын 
түзүү менен катуу таштандыларды (ТКК) чыгаруу кызматы уюштурулган. 
Кызматтан 16 013 жашоочу жана 25 юридикалык жактар, анын ичинде 
аймакта жайгашкан ишканалар жана мекемелер пайдалана алышат. 
Муниципалдык ишкана 3 калктуу конушту камтыган айыл аймактын бардык 
аймагында таштандыларды чыгаруу кызматын көрсөтөт. 
Ал кызматты көрсөтүү менен муниципалдык «ХХХ Тазалык» ишканасы 
алектенет, ал ижарага алынган транспорттун жардамы менен 
таштандыларды чыгарат. Учурда ишкананын өзүнүн атайын техникасы жок, 
ал таштандыларды чыгаруу үчүн ижарага алынган транспортту колдонот. 
Машинаны ижарага алуу жана техникалык тейлөө ишкананын чыгымдарын 
көбөйтүп, кошумча каржылык сарптоолорду жаратат. 
Таштанды чыгаруу тарифи бир түтүндөн 80 сомду түзөт. Бирок бул сумма 
кызмат көрсөтүүнүн бардык чыгымдарын, анын ичинде транспортту 
ижарага алууну жана кызматкерлердин айлык акысын жабууга жетишсиз. 
Ошентип, муниципалитет ишкананы колдоо үчүн субсидия бөлүүгө аргасыз 
болууда. Учурда жергиликтүү бюджеттен берилүүчү субсидия айына 
болжол менен 200 000 сомду түзөт. 
Учурда көчөлөргө таштанды чогултуу үчүн 15 гана урна орнотулган, бул 
бардык райондорду камтуу үчүн зарыл болгон сандын болжол менен 
30%ын түзөт. Бул таштандыларды чогултуу процессин кыйындатат, анткени 
урналар жок жерлерде көчөлөрдө таштандылар топтолуп калат. Ошентип, 
кошумча урналардын жана инфраструктураны жакшыртуунун зарылдыгы 
актуалдуу бойдон калууда. 
Олуттуу көйгөйлөрдүн бири көпчүлүк үй чарбалары менен келишимдердин 
жоктугу болуп саналат. Үй чарбаларынын 30%ы гана муниципалдык ишкана 
менен келишим түзгөн, бул төлөмдөрдүн төмөн чогултулушуна алып келет. 
Ушундан улам ишкана бюджетти пландаштырууда жана туруктуу ишти 
камсыз кылууда кыйынчылыктарга дуушар болууда. 
Жогоруда сүрөттөлгөн көйгөйлөргө байланыштуу өзүнүн техникасын, 
таштанды урналарын сатып алуу жана үй чарбалары менен келишим түзүү 
программасын иштеп чыгуу үчүн жергиликтүү бюджеттен кошумча 

каржылоо талап кылынат. Алдын ала эсептөөлөр боюнча, бардык 
муктаждыктарды жабуу жана ишкананын ишин жакшыртуу үчүн керектүү 
жабдууларды сатып алууга жана инфраструктураны жакшыртууга кошумча 
1 500 000 сомго жакын каражат бөлүү зарыл. 

Кызмат көрсөтүүчүлөрдүн каржылык абалын жакшыртуу үчүн 
жергиликтүү бюджеттен кандай кошумча каржылоо талап кылынарын 
аныктоо зарыл. Бул экономикалык жактан негизделген чыгымдарды 
жабуу үчүн тарифтерди оңдоону, карызды азайтуу боюнча иш-
чараларды, туруктуу иштөө үчүн каржылык планды иштеп чыгууну жана 
ишке киргизүүнү, ошондой эле тартыштыкты жабуу үчүн субсидияларды 
берүүнү камтышы мүмкүн. 

Жергиликтүү өз алдынча башкаруу органдары да кырдаалды 
жакшыртуу үчүн кадамдарды жасай алышат, мисалы, тургундарга 
түшкөн жүктү азайтуу үчүн субсидиялар же жарым-жартылай 
дотациялар менен камсыз кылуу. Төлөмдөрдү чогултуу системасын 
жакшыртуу, анын ичинде калк арасында түшүндүрүү иштерин жүргүзүү 
жана карызкорлор менен иштөө маанилүү кадам болуп саналат. 

45. Кызмат көрсөтүүлөрдү жакшыртуу процессинде жарандар
менен кандай өз ара аракеттенүү формалары колдонулат?

Жергиликтүү деңгээлдеги кызмат көрсөтүүлөрдү жакшыртуу 
үчүн жергиликтүү өз алдынча башкаруу органдары жарандар, анын 
ичинде аялдар, жаштар жана башка кызыкдар тараптар менен төмөнкү 
өз ара аракеттенүү чараларын колдонушу мүмкүн (Методиканын 2.3 
бөлүмүнө ылайык, жарандардын катышуусу жөнүндө бөлүм): 

• Ачык талкууларды уюштуруу – бул эң негизги ыкмалардын 
бири. Мындай иш-чараларда ар бир тургун өзүнүн оюн
билдирип, кызматтарды жакшыртуу боюнча сунуштарын
бере алат. Айрыкча аялдар менен жаштардын катышуусуна
өзгөчө көңүл буруу керек, алардын добушу угулушу зарыл.

• Сурамжылоолорду өткөрүү – калктын кызматтарга болгон
муктаждыктарын жана көрсөтүлүп жаткан кызматтардын 
сапатына канааттануу деңгээлин аныктоого жардам берет.
Бул – өзгөрүүлөрдү пландаштыруу үчүн баалуу маалымат.

• Коомдук угууларды өткөрүү – өзгөчө маанилүү чечимдерди
кабыл алуудан мурда, мисалы, бюджет же
инфраструктуралык долбоорлор боюнча, абдан натыйжалуу 
ыкма. Мындай угулар жарандардын пикирлерин эске алууга
шарт түзөт.

• Кызыкдар тараптардын өкүлдөрүн жумушчу топторго
киргизүү (Методиканын 4.1 бөлүмүнө ылайык) – бул ар 

кандай көз караштардын эске алынышын камсыз кылат жана 
кабыл алынган чечимдердин легитимдүүлүгүн жогорулатат. 

• Онлайн платформаларды колдонуу – сурамжылоолорду,
пикирлерди, добуш берүүлөрдү жана кайтарым
байланыштарды чогултуу үчүн. Бул бетме-бет катыша албаган
жарандарды да камтууга мүмкүндүк берет.

• Ыктыярдуу демилгелерди колдоо жана маалыматка
жеткиликтүүлүктү камсыз кылуу – жарандардын
катышуусун жана жергиликтүү бийликке болгон ишенимди
жогорулатууда маанилүү.

Бул чаралар кызмат көрсөтүүлөрдү калктын чыныгы 
муктаждыктарына ылайыкташтырууга жана алардын сапатын 
жакшыртууга өбөлгө түзөт. 

Төмөндө муниципалитеттин СЭӨП (социалдык-экономикалык 
өнүктүрүү программасы) иш-чаралар планына киргизүү үчүн иш-
чаралардын мисалы келтирилген (КТЧ кызматынын мисалында): 

• ТКЧ маселелери боюнча калктын, анын ичинде аялдардын,
жаштардын жана аярлуу катмарлардын пикирин изилдөө

• ТКЧны чогултуу жана чыгаруу боюнча тариф боюнча коомдук
угууларды өткөрүү

• Ишембиликтерди өткөрүү
• «Таза көчө», «Таза айыл» конкурстарын өткөрүү

46. "Муниципалитеттер аралык кызматташуу" деген эмне
жана аны кандай кызмат көрсөтүүлөрдү уюштурууда колдонсо
болот?

Муниципалитеттер аралык кызматташуу – бул эки же андан көп 
ЖӨБ органдарынын (шаарлар же айыл өкмөттөрү) жалпы максаттарга 
жетүүгө багытталган биргелешкен иши. Мындай кызматташуу ар кандай 
формаларда ишке ашырылышы мүмкүн: ресурстарды бириктирүү, 
тажрыйба алмашуу, биргелешкен долбоорлорду ишке ашыруу ж.б. 

Муниципалитеттер аралык кызматташууну ар кандай кызмат 
көрсөтүүлөрдү уюштурууда колдонсо болот. Мисалы: 

• Коммуналдык кызмат көрсөтүүлөр: таштандыларды
биргелешип башкаруу, суу менен камсыз кылуу,
канализация, жолдорду тейлөө. Бул чыгымдарды
кыскартууга жана тейлөө сапатын жогорулатууга мүмкүндүк
берет;

• Транспорттук кызмат көрсөтүүлөр: бир нече
муниципалитеттин аймагын камтыган коомдук транспорттун
каттамдарын уюштуруу;

• Маданий жана спорттук иш-чаралар: биргелешкен
фестивалдарды, мелдештерди жана башка массалык иш-
чараларды өткөрүү;

• Туризмди өнүктүрүү: бир нече муниципалитеттин туристтик
потенциалын бириктирүү, жалпы туристтик маршруттарды
түзүү жана илгерилетүү.

Муниципалитеттер аралык кызматташуу ресурстарды 
натыйжалуу пайдаланууга, кызмат көрсөтүүлөрдүн сапатын 
жакшыртууга жана региондордун туруктуу өнүгүүсүнө көмөктөшөт. 

47. Жергиликтүү өз алдынча башкаруу органдары социалдык
кызмат көрсөтүү чөйрөсүндө кандай чараларды СЭӨПкө
киргизе алышат?

Жергиликтүү өз алдынча башкаруу органдары социалдык 
маселелерди чечүүдө маанилүү ролду ойношот. Алар калкка эң жакын 
тургандыктан, тургундардын муктаждыктарын эң жакшы билишет жана 
жергиликтүү шарттарга ылайыктуу кызматтарды уюштура алышат. 
Жергиликтүү өз алдынча башкаруу органдарынын социалдык кызмат 
көрсөтүүгө катышуусу төмөнкү формаларда болушу мүмкүн: 

• муктаждыктарды аныктоо: калктын, анын ичинде
аялдардын, жаштардын жана мүмкүнчүлүгү чектелген
адамдардын муктаждыктарын сурамжылоолор, коомдук
талкуулар жана консультациялар аркылуу аныктоо.

• калкты социалдык жактан коргоо программаларын иштеп
чыгуу: калктын аярлуу категорияларын колдоо боюнча
программаларды түзүү жана ишке ашыруу: балдарды коргоо,
карыларга жардам берүү, ден соолугунан мүмкүнчүлүгү 
чектелген адамдарды колдоо ж.б. Ошондой эле мындай
программаларды каржылоо булактарын издөө кирет. Бул
роль Кыргыз Республикасынын Конституциясынын 113-
беренесинде жана "Жергиликтүү мамлекеттик
администрация жана жергиликтүү өз алдынча башкаруу
органдары жөнүндө" Кыргыз Республикасынын
Мыйзамынын 34-беренесинде бекитилген.

• коомдук уюмдар менен кызматташуу: жарандык коомдун
өкүлдөрү менен биргелешип социалдык долбоорлорду ишке
ашыруу, бул муктаж болгондорго жардам көрсөтүүнүн
натыйжалуулугун жана туруктуулугун жогорулатат.

Ошентип, жергиликтүү өз алдынча башкаруу органдары 
социалдык кызматтарды жеткирүүнү гана камсыз кылбастан, өз 
жамааттарынын чыныгы муктаждыктарына таянып, аларды 
пландаштырууга, уюштурууга жана ишке ашырууга активдүү катышуучу 
болуп саналат. 

48. Калктын, анын ичинде аялдардын, жаштардын жана аярлуу
катмарлардын муктаждыктарын кантип аныктоо керек
жана бул СЭӨПтү иштеп чыгууда милдеттүүбү?

Ооба, калктын муктаждыктарын аныктоо СЭӨПтү 
пландаштырууда милдеттүү болуп саналат. Бул үчүн ар кандай ыкмалар 
колдонулат. Мисалы, сурамжылоолор жүргүзүлөт, фокус-группалар 
менен талкуулар өткөрүлөт, статистикалык маалыматтар талданат жана 
жергиликтүү жамааттар менен жолугушуулар уюштурулат. Аялдардын, 
жаштардын жана аярлуу катмарлардын муктаждыктарын аныктоодо 
жыныстык, жаш курактык жана социалдык факторлор эске алынат. 
Аларга билим берүү, саламаттыкты сактоо, социалдык коргоо жана 
экономикалык мүмкүнчүлүктөр сыяктуу маселелер кирет. Бул 
маалыматтар программаларды иштеп чыгууда жана ресурстарды 
бөлүштүрүүдө адилеттүүлүктү жана инклюзивдүүлүктү камсыз кылууга 
жардам берет. 

49. ЖӨБ органдары массалык спортту жана дене тарбияны
өнүктүрүү үчүн кандай чараларды СЭӨПкө киргизе алышат?

Кыргыз Республикасында ЖӨБ органдары массалык спортту 
жана дене тарбияны өнүктүрүүдө негизги ролду ойношот. Алардын 
ишмердүүлүгү бир катар ченемдик укуктук актылар, анын ичинде 2000-
жылдын 21-январындагы № 3612 "Дене тарбия жана спорт жөнүндө" 
Кыргыз Республикасынын Мыйзамы менен жөнгө салынат, ал бул 
чөйрөнүн укуктук, социалдык жана экономикалык негиздерин 
белгилейт. Бул мыйзам жарандардын дене тарбия жана спорт менен 
машыгууга болгон укуктарынын теңдигин бекитет, ошондой эле бул 
тармактагы мамлекеттик бийлик органдарынын жана жергиликтүү өз 
алдынча башкаруу органдарынын ыйгарым укуктарын аныктайт: 7-
берене. Кыргыз Республикасынын административдик-аймактык 
бирдиктеринде дене тарбияны жана спортту өнүктүрүү үчүн шарттар 
түзүлөт жана чаралар көрүлөт. 

Дене тарбия жана спортту өнүктүрүү республикалык жана 
жергиликтүү бюджеттердин каражаттарынын эсебинен ишке 
ашырылат. 

Ошондой эле бул чөйрөдө 2021-жылдын 20-октябрындагы № 
123 "Жергиликтүү мамлекеттик администрация жана жергиликтүү өз 
алдынча башкаруу органдары жөнүндө" Кыргыз Республикасынын 
Мыйзамы колдонулат, ал ЖӨБ органдарынын ишмердүүлүгүн жана 
алардын ыйгарым укуктарын жөнгө салат. 

Жергиликтүү өз алдынча башкаруу органдарынын карамагына 
спорт жаатында төмөнкү маселелер кирет: 

• спорттук курулмалардын иштешин камсыз кылуу;
• дене тарбияны жана массалык спортту өнүктүрүү үчүн

шарттарды камсыз кылуу.
Калктын бардык категориялары, анын ичинде аялдар, улгайган 

адамдар, мүмкүнчүлүгү чектелген адамдар жана социалдык жактан 
аярлуу топтор үчүн дене тарбиянын жана спорттун жеткиликтүүлүгүн 
камсыз кылууга өзгөчө көңүл бурулушу керек. Спорттук 
инфраструктураны жана иш-чараларды туруктуу өнүктүрүү үчүн 
бюджеттен тышкаркы ресурстарды, анын ичинде жеке сектордун, эл 
аралык донорлордун жана бейөкмөт уюмдардын каражаттарын тартуу 
зарыл. 

Төмөндө ЖӨБ деңгээлиндеги "Кызматтар жана социалдык 
инфраструктура" бөлүмү үчүн спорт боюнча учурдагы кырдаалды 
талдоонун мисалы келтирилген: 
ХХХ айыл аймагында болжол менен 12 000 адам жашайт. Учурда дене 
тарбия жана массалык спорт менен машыгуу негизинен мектептерде 
уюштурулган, анда спорттук аянтчалар жана залдар бар. Волейбол, кичи-
футбол секциялары иштейт, кээде мектеп командаларынын арасында 
турнирлер уюштурулат. Спорт менен негизинен мектеп окуучулары 
активдүү машыгышат — бул айыл аймагынын жалпы калкынын болжол 
менен 25%ын түзөт. Бул болжол менен 3 000 адамды билдирет. 
Бирок мектептен тышкаркы системада спорт менен машыгууга 
жеткиликтүүлүк чектелүү бойдон калууда. Айыл аймагында толук кандуу 
спорт комплекси же суук мезгилде колдонууга ылайыктуу жабык 
курулмалар жок. Көпчүлүк спорттук объектилер канааттандырарлык эмес 
абалда же заманбап талаптарга жооп бербейт. 
Айрым топтордун спорттук кызматтарга жеткиликтүүлүгү өзгөчө чектелген. 
Калктын дээрлик жарымын түзгөн аялдар жана кыздар спорттук иш-
чараларга сейрек катышышат — алардын катышуусу 10%дан ашпайт. 18 
жаштан 30 жашка чейинки жаштар, жалпы сандын болжол менен 30%ы, 
мектепти аяктагандан кийин спорт менен машыгууга дээрлик 
мүмкүнчүлүктөрү жок. Мындан тышкары, жалпы калктын 2%ын түзгөн 
майыптыгы бар адамдар үчүн спорттук жана дене тарбиялык жашоого 
катышуу үчүн шарттар жок. 
Ошентип, айыл аймагынын тургундарынын болжол менен 75%ы, башкача 
айтканда, болжол менен 9 000 адам дене тарбия жана массалык спорт 
системасы менен камтылган эмес. Негизги себептери болуп спорттук 
инфраструктуранын жетишсиздиги, мектептен тышкаркы билим берүү 
программаларынын чектелүүлүгү, аялдар, жаштар жана мүмкүнчүлүгү 
чектелген адамдар үчүн атайын шарттардын жана иш-чаралардын жоктугу 
саналат. 

Төмөндө ЖӨБ деңгээлинде спорт жана дене тарбия кызматтарын 
өнүктүрүү боюнча СЭӨПтүн иш-чаралар планына киргизүү үчүн иш-

чаралардын мисалы келтирилген: 
1. Жыл бою спорт менен машыгууга жеткиликтүүлүктү камсыз кылуу үчүн

айыл аймагынын аймагында көп функционалдуу жабык спорт залын
куруу.

2. Үзгүлтүксүз массалык спорттук иш-чараларды өткөрүү: мектептер 
арасында жана айылдар арасында спартакиадалар, футбол жана
волейбол боюнча турнирлер, күрөш боюнча мелдештер жана үй-
бүлөлүк спорттук майрамдар.

3. Калк арасында сергек жашоо образын жана дене тарбияны жайылтуу
боюнча маалыматтык кампанияларды жүргүзүү. 

4. Инклюзивдик спорт үчүн шарттарды түзүү: ден соолугунан
мүмкүнчүлүгү чектелген балдар жана чоңдор үчүн спорт менен
машыгууга жеткиликтүүлүктү камсыз кылуу. 

5. Аялдар үчүн фитнес залын ачуу.

50. Мектепке чейинки жана мектептик билим берүү
чөйрөсүндө ЖӨБ органдары СЭӨПкө кандай чараларды киргизе
алышат?

ЖӨБ органдары бала бакчалардагы жана мектептердеги билим 
берүү процессин түздөн-түз уюштурбайт, анткени билим берүү 
мамлекеттин негизги функцияларынын бири болуп саналат. Бирок алар, 
өзгөчө сапаттуу билим берүү үчүн шарттарды түзүүдө маанилүү 
колдоочу жана көмөктөшүүчү ролду ойношот. ЖӨБ органдарынын 
катышуусу төмөнкүдөй болушу мүмкүн: 

1. Материалдык-техникалык шарттарды жакшыртуу. ЖӨБ
органдары мектептердин жана бала бакчалардын
имараттарын оңдоого, жылытуу системаларын жакшыртууга,
короолорду жана чектеш аймактарды көрктөндүрүүгө
жергиликтүү бюджеттен каражат бөлө алышат.
Ошондой эле жетүүчү жолдорду оңдоо, спорттук
аянтчаларды куруу, суу жана электр менен камсыздоону
жакшыртуу иштери мүмкүн.

2. ЖӨБ органдарынын билим берүү органдары менен
кызматташуусу райондук билим берүү бөлүмдөрү жана окуу
жайларынын администрациясы менен тыгыз өз ара 
аракеттенүүнү камтыйт, бул биргелешип артыкчылыктуу
муктаждыктарды аныктоо, иш-чараларды пландаштыруу,
ата-энелер чогулуштарын, патриоттук жана тарбиялык
акцияларды уюштурууга колдоо көрсөтүү үчүн зарыл.

ЖӨБ органдары билим берүү программаларынын мазмунуна 
таасир этпесе да, алар окутуу үчүн ыңгайлуу жана коопсуз чөйрөнү 

61



түзүүгө, ошондой эле билим берүү мекемелерин колдоого жергиликтүү 
коомчулуктун катышуусун камсыз кылууга олуттуу салым кошо алышат. 

51. Калкты турак жай менен камсыз кылуу боюнча
мамлекеттик программалар барбы?

Кыргызстанда калкты, өзгөчө социалдык жактан аярлуу 
катмарларды жеткиликтүү жана коопсуз турак жай менен камсыз 
кылууга багытталган бир нече мамлекеттик программалар иштеп жатат. 
Төмөндө негизги программалардын сүрөттөлүшү келтирилген. 

1) Мамлекеттик ипотека ипотекалык компаниялар аркылуу.
Программа Мамлекеттик ипотекалык компания (МИК) аркылуу ишке 
ашырылат жана төмөн пайыздык чен менен узак мөөнөттүү ипотекалык 
насыяларды сунуштайт. Негизги максаттуу топ: бюджеттик чөйрөнүн 
кызматкерлери (мугалимдер, медиктер, мамлекеттик кызматкерлер 
ж.б.). Шарттары: жеңилдетилген пайыздар, төлөө мөөнөтү узак, 
баштапкы төлөмү минималдуу. 

2) Жаштар жана аярлуу категориялар үчүн атайын долбоорлор.
Жаш үй-бүлөлөр, көп балалуу ата-энелер, мүмкүнчүлүгү чектелген 
адамдар жана калктын башка категориялары үчүн мамлекет акысыз 
жер тилкелерин бөлүп берүүнү, курулушту субсидиялоону же турак жай 
алуу үчүн жеңилдетилген шарттарды карайт. Кээде бул чаралар 
пилоттук долбоорлордун алкагында же эл аралык уюмдар тарабынан 
колдоого алынган программалар аркылуу ишке ашырылат. 

ЖӨБ органдары төмөнкүдөй маанилүү ролду ойношот: 
• калкты иштеп жаткан программалар жөнүндө маалымдоо;
• документтерди чогултууга колдоо көрсөтүү;
• жерлерде жер тилкелерин бөлүп берүү;
• жаңы турак жай массивдери үчүн жергиликтүү

инфраструктураны уюштуруу.
Мындай программалардын жана жергиликтүү бийлик менен өз 

ара аракеттенүүнүн аркасында көптөгөн жарандар татыктуу турак жай 
шарттарына ээ болууга мүмкүнчүлүк алышат. 

Бөлүм 4. Экономикалык өнүгүү 

52. «Экономикалык өнүгүү» бөлүмүн даярдоодо экономикалык
көрсөткүчтөр боюнча маалыматтын булагы кайсы жана
жумушчу топ кайсы адистер менен тыгыз кызматташууга
тийиш?

Региондун социалдык-экономикалык өнүгүүсүн талдоо 
алкагында бир нече негизги багыттар боюнча маалыматтарды чогултуу 
зарыл. Биринчи кезекте бул юридикалык жактар боюнча негизги 

фонддор жөнүндө жылдын аягына карата толук наркы боюнча 
маалымат (үй чарбаларынын секторун эске албастан) – маалыматтарды 
Улуттук статистика комитети берет жана «Санарип Аймак» 
системасынын «Комплекстүү пландоо системасы» модулуна түздөн-түз 
түшөт. 

Экономиканын негизги секторлору боюнча товарларды жана 
кызмат көрсөтүүлөрдү өндүрүүнүн көлөмү айыл чарбасын, өнөр жайды 
жана курулушту камтыйт. Айыл чарбасы жана өнөр жай боюнча 
продукциянын жалпы көлөмүн жана өсүү темпин пайыздарда, ошондой 
эле жөнөтүлгөн продукциянын көлөмүн жана өнөр жай мүнөзүндөгү 
кызматтарды көрсөтүү керек. Курулуш боюнча – негизги капиталга 
пайдаланылган инвестициялардын көлөмү.11 Бул маалыматтарды 
статистиканын жана айыл чарба башкармалыгынын регионалдык 
органдарынан, ошондой эле архитектура жана курулуш бөлүмдөрүнөн 
алууга болот. 

Рыноктук кызмат көрсөтүүлөр боюнча соода, автомобиль жана 
мотоциклдерди оңдоо, мейманканалар жана ресторандар, жүктөрдү 
ташуу жана сактоо, маалыматтык жана телекоммуникациялык 
кызматтар, финансылык ортомчулук жана камсыздандыруу, 
кыймылсыз мүлк менен операциялар, кесиптик, илимий жана 
техникалык ишмердүүлүк, административдик жана көмөкчү 
ишмердүүлүк, билим берүү, саламаттыкты сактоо, маданият, эс алуу 
жана башка тейлөө багыттары сыяктуу чөйрөлөрдөгү ишмердүүлүктүн 
көлөмү жөнүндө маалымат талап кылынат. Бул маалыматтар да Улуттук 
статистика комитетинин регионалдык бөлүмдөрү жана тиешелүү 
тармактар боюнча профилдик министрликтер же башкармалыктар 
аркылуу чогултулат, келечекте алар «Санарип Аймак» системасынын 
«Комплекстүү пландоо системасы» модулуна түздөн-түз түшөт.12 

Түздөн-түз инвестициялардын структурасын талдоо үчүн айыл 
чарбасына, өнөр жайга, курулушка, соодага, транспортко жана 
байланышка, кызмат көрсөтүү чөйрөсүнө, ошондой эле калдыктарды 
кайра иштетүүгө инвестициялар боюнча маалымат чогултуу зарыл. Бул 
маалыматты экономикалык өнүгүү боюнча регионалдык бөлүмдөр 
берет. 

11 Азыркы учурда айыл чарбасынан (гектар, тонна, центнерден) тышкары бул 
тармактар боюнча нарктык маанидеги көлөмдөр эсептелет, алар үчүн райондук 
деңгээлде айыл чарбасынын дүң продукциясынын сметасын эсептөө зарыл. Бул 
көрсөткүчтөр боюнча маалыматтарды түздөн-түз «Санарип Аймак» АМС модулуна 
берүү мүмкүнчүлүгү талкууланууда. 
12 Азыркы учурда чекене товар жугуртуу боюнча гана маалыматтар, анын ичинде 
райондор боюнча тамак-аш ишканаларынын обороту, ошондой эле жургунчулер 
обороту боюнча гана маалыматтар топтолгон. Рыноктук кызмат көрсөтүүлөр боюнча 
башка маалыматтар учурда областтык жана республикалык деңгээлде гана 
жеткиликтүү. Бул көрсөткүчтөр боюнча маалыматтарды түздөн-түз «Санарип Аймак» 
АМС модулуна берүү мүмкүнчүлүгү талкууланууда. 

Калктын кирешелери боюнча орточо номиналдык эмгек акы, 
эмгек мигранттарынан акча которуулардын көлөмү, пенсиялардын, 
жөлөкпулдардын орточо өлчөмү, ошондой эле чакан жана орто 
бизнестин кирешелери жөнүндө маалымат суроо зарыл. Бул 
маалыматтарды профилдик министрликтерден, ошондой эле салык 
органдарынан жана статистикалык кызматтардан алууга болот. 

Чогултулган маалыматтар айыл аймагындагы / шаардагы / 
райондогу экономикалык кырдаалды такыраак талдоого жана 
экономиканы өнүктүрүүнүн приоритеттерин жана чараларын аныктоого 
жардам берет. Талдоо жүрүшүндө аймактын / райондун экономикалык 
адистештирүүсүн аныктоого, негизги көйгөйлөрдү табууга, экономика 
тармактарынын өнүгүү динамикасын баалоого, ошондой эле өсүү 
чекиттерин жана келечектүү багыттарды аныктоого өзгөчө көңүл буруу 
керек. Аналитикалык бөлүктө төмөнкү суроолорго кыскача жана 
мааниси боюнча жооп берүү маанилүү: 

Негизги тармактар боюнча аймактардын / райондун 
экономикалык өнүгүүсүнө кандай көйгөйлөр тоскоолдук кылат? Бул, 
мисалы, сатуу рынокторунан жана чийки зат булактарынан алыстык же 
жоктугу, квалификациялуу жумушчу күчүнүн жетишсиздиги, 
транспорттук же энергетикалык инфраструктуранын начар өнүккөндүгү, 
бизнестин арзан кредиттерге жетүүдөгү көйгөйлөрү, технологиянын 
төмөн деңгээли же эскирген өндүрүштүк кубаттуулуктар болушу 
мүмкүн. 

Кайсы тармактар тез өнүгүп жатат, кайсылары жайыраак жана 
эмне себептен? Талдоо кайсы чөйрөлөрдө өсүш байкалып жатканын, 
мисалы, тышкы суроо-талаптын, инвестициялардын же мамлекеттик 
колдоонун эсебинен, кайсы тармактарда басаңдоо катталганын жана 
анын себептери эмнеде – калктын агымы, суроо-талаптын төмөндөшү, 
ресурстар боюнча чектөөлөр же башка себептер көрсөтүшү керек. 

Муниципалитеттин / райондун аймагында кайсы секторлор 
экономикалык потенциалга ээ? Туруктуу өсүү мүмкүнчүлүктөрүнө ээ 
болгон келечектүү багыттарды белгилөө зарыл. Бул айыл чарба сектору, 
айыл чарба продукциясын кайра иштетүү, туризм, кызмат көрсөтүү 
чөйрөсү, кол өнөрчүлүк жана муниципалитеттин же райондун 
ресурстарына жана өзгөчөлүктөрүнө негизделген башка нишалар 
болушу мүмкүн. 

Азык-түлүк коопсуздугун камсыз кылуунун кандай маселелери 
район үчүн актуалдуу жана актуалдуу болуп кала берет? Бул суроо 
райондун СЭӨПүн иштеп чыгууда гана каралат. Кайсы өсүмдүктөр жана 
азыктар жетиштүү көлөмдө өндүрүлөрүн, ал эми кайсыларын алып 
келүүгө туура келерин, суу менен камсыз кылуу, мелиорация, 
продукцияны сактоо жана кайра иштетүү боюнча көйгөйлөр барбы, 
ошондой эле климаттын өзгөрүшү, калктын миграциясы жана 
логистикалык чынжырлардын бузулушу менен байланышкан 
тобокелдиктер кандай экенин аныктоо маанилүү. 

Калктын аярлуу катмарлары үчүн кайсы тармактар жумуш 
орундарын түзө алат? Бул жерде кайсы секторлор (мисалы, жеңил өнөр 
жай, айыл чарба өндүрүшү, социалдык кызматтар, чакан бизнес, 
туризм) инклюзивдүү болуп, аялдарды, жаштарды, ден соолугунун 
мүмкүнчүлүктөрү чектелген адамдарды же ички жер которгон 
адамдарды жумуш менен камсыз кыла аларын талдоо зарыл. Мындан 
тышкары, бул топтордун өкүлдөрүнүн экономикалык ишмердүүлүккө 
ийгиликтүү интеграциялануусу үчүн кандай билим жана көндүмдөр 
керек экендигин аныктоо керек – бул негизги ишкердик көндүмдөрү, 
техникалык билим берүү, санариптик сабаттуулук же кол эмгегинин 
көндүмдөрү болушу мүмкүн. 

Көрсөтүлгөн багыттар боюнча талдоо өнүгүүнүн приоритеттерин 
такыраак аныктоого жана муниципалитеттин же райондун 
экономикасын колдоонун натыйжалуу чараларын иштеп чыгууга 
жардам берет. 

[1] Учурда бул тармактар боюнча көлөмдөр нарктык түрдө эсептелет,
айыл чарбасынан (гектар, тонна, центнер) тышкары, ал үчүн райондук
деңгээлде айыл чарбасынын дүң продукциясына баа берүү керек. Бул
көрсөткүчтөр боюнча маалыматтарды «Санарип Аймак» МАБ модулуна
түздөн-түз берүү мүмкүнчүлүгү талкууланууда. [2] Учурда чекене
сооданын жүгүртүлүшү, анын ичинде райондор боюнча тамактануу
ишканаларынын жүгүртүлүшү, ошондой эле жүргүнчү жүгүртүү боюнча
гана маалыматтар чогултулат. Рыноктук кызмат көрсөтүүлөр боюнча
башка маалыматтар азырынча облустук жана республикалык деңгээлде
гана бар. Бул көрсөткүчтөр боюнча маалыматтарды «Санарип Аймак»
МАБ модулуна түздөн-түз берүү мүмкүнчүлүгү талкууланууда.

53. Ишкерлердин муктаждыктарын кантип аныктоого болот
жана бул эмне үчүн керек?

Ишкердиктин муктаждыктарын изилдөө – бул колдоо жана 
өнүктүрүү боюнча натыйжалуу программаларды иштеп чыгуу үчүн 
зарыл, анткени ишкердик жергиликтүү деңгээлдеги экономикалык 
активдүүлүктүн негизги кыймылдаткыч күчү болуп саналат. 
Ишкерлердин реалдуу муктаждыктарын түшүнүү – бул чыныгы натыйжа 
берүүчү чараларды иштеп чыгууга мүмкүнчүлүк берет, жөн гана кагаз 
жүзүндө жакшы көрүнгөн чаралар эмес. 

Биринчиден, ишкерлердин муктаждыктарын изилдөө – бул 
бизнес кандай тоскоолдуктарга дуушар болуп жатканын аныктоого 
жардам берет, мисалы, кадрлардын жетишсиздиги, финансы 
ресурстарына, чийки заттарга, сатуучу рынокторго же 
административдик процедураларга жетүү маселелери. 

Экинчиден, бул бизнес өсүп-өнүгүшү үчүн кандай шарттар жана 
стимулдар керек экенин аныктоого мүмкүндүк берет – мисалы, 
инфраструктурага инвестициялар, кадрларды окутуу, субсидиялар, 
салык жеңилдиктери же логистиканы жакшыртуу. 

Үчүнчүдөн, муктаждыктарды билүү мамлекеттик же 
муниципалдык программаларды конкреттүү реалдуулукка 
ылайыкташтырууга жардам берет: кайсы тармактар артыкчылыктуу 
колдоого муктаж, чакан жана орто бизнестин ролу кандай, кайсы 
жумуш түрлөрү келечектүү. 

Мындан тышкары, бул туруктуу жана инклюзивдүү өнүгүү үчүн 
да маанилүү, анткени бизнес аярлуу калк топтору үчүн жумуш 
орундарын түзө алат, инновацияларды киргизип, социалдык 
көйгөйлөрдү чечүүгө катыша алат, эгерде максаттуу жана өз убагындагы 
колдоого ээ болсо. 

Бизнес-коомчулуктун өкүлдөрү СЭӨПтүн жумушчу тобунун 
курамына кириши керек жана ишкерлердин муктаждыктары тууралуу 
башка мүчөлөрдү маалымдашы керек, бирок ишкерлердин 
муктаждыктарынын толук сүрөтүн алуу үчүн башка маалымат чогултуу 
куралдарын да колдонсо болот.  

Аларга төмөнкүлөр кирет: 
• фокус-группалардагы талкууларды өткөрүү: СЭӨПтү иштеп

чыгуу боюнча бекитилген Методологиянын 3-тиркемесинде
фокус-группалардын отурумдарын уюштуруу боюнча
кыскача нускама сунушталат, бул отурумдарга
аймактагы/райондогу бизнес-коомчулуктун өкүлдөрү
чакырылышы керек. Талкууну натыйжалуураак өткөрүү үчүн
катышуучулар жооп бере турган суроолору бар алдын ала
даярдалган сценарий сунушталат, бул ишкерлердин
муктаждыктарын так формулировкалоого жардам берет;

• сурамжылоолорду өткөрүү: ишкерлерге өз көйгөйлөрү,
кемчиликтери жана өнүгүүгө тоскоол болгон факторлор
жөнүндө маалымат алуу үчүн атайын суроолору бар
анкеталарды таратуу;

• форумдарды жана тегерек столдорду өткөрүү: ишкерлерди
чогултуу жана алардын пикирлерин, сунуштарын жана
муктаждыктарын угуу үчүн ачык талкууларды өткөрүү;

• маектешүүлөрдү өткөрүү: ишкерлер менен жекече
жолугушуулар аркылуу алардын ишмердиги, көйгөйлөрү
жана келечек пландары тууралуу кеңири маалымат алуу;

• аналитикалык маалыматтарды колдонуу: ишкерлердин
жалпы тенденцияларын жана муктаждыктарын аныктоо
үчүн статистикалык маалыматтарды, маркетингдик
изилдөөлөрдү жана башка аналитикалык отчетторду
колдонуу.

54. ЖӨБ органдары экономиканын өнүгүшүнө кандай таасир
тийгизе алышат?

ЖӨБ органдары экономиканын өнүгүшүнө бир нече жол менен 
таасир тийгизе алышат. Алар жергиликтүү деңгээлде жагымдуу 
шарттарды түзүп, ишкердикти колдоого багытталган саясатты жүргүзө 
алышат. 

Биринчиден, жергиликтүү шарттарга ылайыкташкан 
экономикалык саясатты иштеп чыгуу жана ишке ашыруу аркылуу. Бул 
саясат жергиликтүү ишкердикти колдоого, инвестиция тартууга жана 
жумуш орундарын түзүүгө багытталышы мүмкүн. 

Экинчиден, инфраструктураны өнүктүрүү аркылуу. Жолдорду, 
байланыш жана коммуналдык кызматтарды жакшыртуу — 
экономикалык активдүүлүктү жогорулатат. 

55. Экономиканын өнүгүшү үчүн шарттарды түзүү боюнча ЖӨБ
органдары СЭӨПкө кандай чараларды киргизе алышат?

Ооба, ЖӨБ органдары экономиканын өнүгүшү үчүн шарттарды 
түзүүгө байланыштуу ыйгарым укуктарга ээ. 

Инфраструктураны өнүктүрүү: ишкерликке жагымдуу 
шарттарды түзүү үчүн жолдорду, суу менен камсыздоону жана башка 
маанилүү инфраструктураны жакшыртуу. 

Жер ресурстарын башкаруу: ишкердикке жер тилкелерин бөлүү, 
алардын максаттуу пайдаланылышын көзөмөлдөө. 

Салык саясаты: жергиликтүү салыктарды жана жыйымдарды 
аныктоо, ишкердикти колдоо максатында жеңилдиктерди берүү 
мүмкүнчүлүгү. 

Инвестиция тартуу: аймактын инвестициялык жагымдуулугун 
жогорулатууга багытталган иш-чараларды өткөрүү, инвесторлор менен 
кызматташуу. 

Ишкердикти колдоо программалары: чакан жана орто бизнести 
өнүктүрүүгө багытталган тренингдерди, консультацияларды жана 
башка колдоо чараларын уюштуруу. 

Экономикалык өнүгүүнүн жергиликтүү программаларын 
иштеп чыгуу жана ишке ашыруу: аймактын өзгөчөлүктөрүнө жана 
муктаждыктарына ылайык стратегияларды аныктоо. 

Маалыматтык колдоо: ишкерлерди зарыл маалымат менен 
камсыз кылуу, маркетингдик изилдөөлөрдү жүргүзүүгө көмөктөшүү. 

Ушул ыйгарым укуктарды ишке ашыруу аркылуу ЖӨБ органдары 
жергиликтүү экономиканын өсүшүнө, жаңы жумуш орундарын түзүүгө 
жана калктын жыргалчылыгын жогорулатууга салым кошо алышат. 

56. Айыл чарбасын өнүктүрүү багытында мамлекет
тарабынан кандай жардам көрсөтүлөт?

Мамлекет айыл чарбасын өнүктүрүү үчүн бир нече түрдөгү 
жардам көрсөтөт. Алардын бири — каржылык колдоо, анын ичинде 
субсидиялар жана жеңилдетилген насыялар. Бул жардам фермерлерге 
жаңы техника, уруктар, жер семирткичтерди сатып алууга жана 
өндүрүштүк инфраструктураны жакшыртууга мүмкүндүк берет. 

Мындан тышкары, мамлекет илимий колдоо көрсөтүү, жаңы 
технологияларды киргизүү, фермерлерди окутуу боюнча 
программаларды ишке ашырат. Ошондой эле айыл чарба 
продукцияларын сатууда колдоо көрсөтүү, жаңы рынокторду ачуу жана 
экспорттук мүмкүнчүлүктөрдү кеңейтүү да маанилүү жардам болуп 
саналат. 

57. Туруктуу туризм деген эмне?

Туруктуу туризм – бул азыркы муундун муктаждыктарын 
канааттандырып, ошол эле учурда келечек муундардын да өз 
муктаждыктарын канааттандыруу мүмкүнчүлүгүнө зыян келтирбеген 
туризмдин түрү. Башкача айтканда, бул туризмде экологиялык, 
социалдык жана экономикалык туруктуулукту камсыз кылуу дегенди 
билдирет. 

Туруктуу туризм төмөнкү принциптерге негизделет: 
• Экологиялык туруктуулук: жаратылыш ресурстарын сактоо,

айлана-чөйрөгө болгон терс таасирди азайтуу, биологиялык
ар түрдүүлүктү коргоо.

• Социалдык-маданий туруктуулук: жергиликтүү элдин
маданиятына, салт-санаасына жана баалуулуктарына урмат
менен мамиле кылуу, алардын жашоо шарттарын
жакшыртуу, туризмден түшкөн кирешени адилеттүү
бөлүштүрүү.

• Экономикалык туруктуулук: туризмден узак мөөнөттүү
экономикалык пайда алуу, жергиликтүү ишкердикти колдоо,
жумуш орундарын түзүү.

Туруктуу туризмдин өнүгүшү жергиликтүү жаратылышты жана 
маданиятты сактоого, жергиликтүү тургундардын жашоо сапатын 
жакшыртууга жана туризмдин узак мөөнөттүү өнүгүшүн камсыз кылууга 
өбөлгө түзөт. 

Кыргыз Республикасынын региондорун комплекстүү өнүктүрүү 
боюнча мамлекеттик программасында туризм саясаты төмөнкү 
шарттарга жооп берүүгө багытталышы керектиги белгиленген: 

• "Туруктуу туризм" принциптерин киргизүү;

• туруктуу өнүгүү критерийлерине жооп берүү жана "жашыл"
технологияларды, "туруктуу өндүрүш жана керектөө"
принциптерин кеңири колдонуу;

• айлана-чөйрөнү коргоону, биологиялык ар түрдүүлүктү жана
жаратылыш экосистемаларын сактоону колдоо, айрыкча
туристтик ишмердик өзгөчө корголуучу жаратылыш
аймактарында, токой чарбаларында же алардын чектеш
аймактарында жүргүзүлсө;

• жергиликтүү жамааттарды өнүктүрүүгө салым кошуу жана
инклюзивдүүлүктү камсыз кылуу, аялдарга, балдарга жана
жаштарга өнүгүү мүмкүнчүлүктөрүн берүү, ошондой эле
мүмкүнчүлүгү чектелген адамдар жана кыймылы чектелген
адамдар үчүн жагымдуу чөйрө түзүү (эмгек жана туристтик
чөйрөдө);

• айлана-чөйрөнү сактоо жана калыбына келтирүү боюнча
"жашыл" инвестицияларды жана гранттарды тартуу;

• жергиликтүү маданиятты, салттуу билимдерди, кол
өнөрчүлүктү жана башкаларды сактап калуу.

58. Жергиликтүү калкты, анын ичинде аялдарды, жаштарды
жана ишкерлерди туризм тармагына тартуу үчүн ЖӨБ
органдары СЭӨПкө кандай чараларды киргизе алышат?

Туризм тармагын натыйжалуу өнүктүрүү жана жергиликтүү 
калкты, анын ичинде аялдарды, жаштарды жана ишкерлерди тартуу 
үчүн ЖӨБ органдары жана райондук деңгээлдеги органдардын 
ыйгарым укуктарын эске алуу зарыл. Бул чараларга инфраструктураны 
жакшыртуу, чакан бизнести колдоо жана адамдык капиталды өнүктүрүү 
кирет. 

Биринчиден, ЖӨБ органдары жана райондук бийлик 
жергиликтүү калктын билим деңгээлин көтөрүүгө жана көндүмдөрүн 
өнүктүрүүгө көмөктөшө алышат. Бул конок тосуу, гид кесиби, туризм, 
ашпозчулук, маркетинг жана чет тилдер боюнча курстарды уюштурууну 
камтыйт. Ошондой эле, ЖӨБ органдары кесиптик курстарды сунуштаган 
билим берүү мекемелери жана уюмдар менен кызматташтыкты 
уюштура алышат. 

Экинчиден, чакан жана орто бизнести колдоо. Райондук бийлик 
туристтик объектилерди ачуу жана өнүктүрүү үчүн (мисалы, конок 
үйлөрү, кафелер, кол өнөрчүлүк устаканалар) райондун өнүктүрүү 
фонддору аркылуу колдоо көрсөтүшү мүмкүн. ЖӨБ органдары 
ишкерлерге бизнес жүргүзүү боюнча окутуулар жана ишкердик 
инкубаторлорду түзүү аркылуу жардам көрсөтө алышат. 

Мындан тышкары, ЖӨБ органдары туризмдин ажырагыс бөлүгү 
болгон инфраструктураны өнүктүрүүгө активдүү катыша алышат. 

Жергиликтүү бийлик туристтик маршруттарды, көз караш аянтчаларын 
жана кемпинг зоналарын, санитардык аймактарды жакшыртууга 
жергиликтүү бюджеттен каражат бөлө алышат. Ошондой эле, транспорт 
логистикасын, интернетке жана мобилдик байланышка 
жеткиликтүүлүктү өнүктүрүү маанилүү – бул жеке сектор жана 
мамлекеттик органдар менен өнөктөштүк аркылуу ишке ашырылышы 
мүмкүн. 

ЖӨБ органдары жергиликтүү туризмди илгерилетүүдө да колдоо 
көрсөтө алышат. Бул жергиликтүү туристтик бренддерди түзүү, 
фестивалдарды, жарманкелерди жана башка маданий иш-чараларды 
уюштурууну камтыйт, бул аймакка болгон кызыгууну күчөтөт жана 
туристтерди тартат. Жергиликтүү бийлик маалыматтык кампанияларды 
жүргүзө алышат, сувенирдик продукцияны өндүрүү үчүн аймактын 
брендин түзө алышат жана туризмди санариптик платформалар жана 
социалдык тармактар аркылуу илгерилете алышат. 

Этно-, агро- жана экотуризмди өнүктүрүү үчүн ЖӨБ органдары 
жергиликтүү калкты, анын ичинде аялдар жана жаштарды, салттуу 
буюмдарды өндүрүүгө, турларды, мастер-класстарды жана 
фестивалдарды уюштурууга тартууга активдүү катыша алышат. 

Акырында, координация жана өнөктөштүк маселелеринде ЖӨБ 
органдары ишкерлер, коммерциялык эмес уюмдар, мамлекеттик 
түзүмдөр жана эл аралык донорлор менен кызматташууда маанилүү 
роль ойной алышат. Райондук бийлик туризмди өнүктүрүү 
стратегияларын түзүү жана ишке ашыруу боюнча иш-аракеттерди 
координациялай алышат. 

Методологияда көрсөтүлгөн натыйжалуу чаралар төмөнкүлөрдү 
камтыйт: 

• Маалымат берүү жана окутуу: туризмдин пайдасы жана 
мүмкүнчүлүктөрү жөнүндө калкка маалымат берүү. Туризмге
байланыштуу кесиптер боюнча (гид, мейманкана
кызматкери, кол өнөрчү, ашпозчу ж.б.) аялдар жана жаштар
үчүн окутуу курстарын уюштуруу. Ишкерлер үчүн туристтик
бизнес жүргүзүү боюнча семинар жана тренингдер өткөрүү.

• Инфраструктураны жакшыртуу: туристтер үчүн жолдорду,
коопсуздукту, тазалыкты камсыз кылуу. Жергиликтүү
өзгөчөлүктү чагылдырган чакан мейманканаларды, конок
үйлөрүн, эс алуу зоналарын курууга колдоо көрсөтүү.

• Каржылык колдоо: туризм чөйрөсүндө өз бизнесин жаңы
баштаган же кеңейткиси келгендерге жеңилдетилген
насыялар же гранттар берүү. Өзгөчө аялдар жана жаштар
тарабынан башталган бизнеске көңүл буруу.

• Өнөктөштүк жана кызматташтык: жергиликтүү бийлик
органдары, туристтик компаниялар, коомдук уюмдар жана
ишкерлер ортосундагы кызматташтыкты бекемдөө.

Биргелешип туристтик маршруттарды иштеп чыгуу жана 
илгерилетүү. 

• Жергиликтүү продукциялар жана кызматтарды колдоо:
туристтерге кол өнөрчүлүк буюмдарын, айыл чарба
продукцияларын жана башка товарларды сунуштоо үчүн
шарттарды түзүү. Жергиликтүү гиддер жана башка кызмат
көрсөтүүчүлөрдүн ишин колдоо.

• Маданий жана жаратылыш мурастарын сактоо: туристтер
үчүн жагымдуу болгон тарыхый жайларды жана
жаратылышты коргоо жана жакшыртуу. Жергиликтүү калкка
маданият жана салттарды көрсөтүү аркылуу киреше табууга
мүмкүнчүлүк берүү.

• Активдүү катышууну камсыз кылуу: туризмди өнүктүрүү
пландарын иштеп чыгууда жана ишке ашырууда жергиликтүү
калктын, анын ичинде аялдар, жаштар жана ишкерлердин
пикирин эске алуу. Алардын чечим кабыл алуу
процесстерине активдүү катышуусун камсыз кылуу.

Бул чараларды комплекстүү ишке ашыруу туризм тармагын 
туруктуу өнүктүрүүгө жана андан жергиликтүү калктын ар кандай 
катмарлары пайда көрүшүнө өбөлгө түзөт. 

Туристтик фестиваль жана районду бренддөө боюнча мисал 
2025-жылдын 7-февралында Ат-Башы районунда кышкы туризмди 
жайылтууга арналган кышкы фестиваль болуп өттү. Иш-чарага жергиликтүү 
бизнестин өкүлдөрү, Координациялык кеңештин мүчөлөрү, туристтик 
дестинациянын катышуучулары, ошондой эле эл аралык уюмдар, чет 
элдик өкүлдөр жана Ысык-Көлдөн келген коноктор кирген кеңири 
аудитория чогулду. 
Фестиваль өзүнүн жаратылыш кооздугу жана уникалдуу атмосферасы 
менен белгилүү болгон Көл-Суунун кооз жеринде уюштурулду. Иш-
чаранын негизги максаты аймактагы кышкы туризмге көңүл буруу, 
ошондой эле мамлекеттик жана жеке уюмдарды камтыган ар кандай 
кызыкдар тараптардын ортосунда тажрыйба алмашуу жана кызматташуу 
үчүн платформа түзүү болду. 
Фестивалдын программасында көптөгөн кызыктуу иш-чаралар каралган. 
Ачык сахнада жергиликтүү аткаруучулардын концерттик чыгуулары болуп, 
көрүүчүлөргө чыныгы майрамдык маанай тартуулашты. Фестивалдын 
алкагында ошондой эле улуттук оюндардын ар кандай түрлөрү боюнча 
мелдештер болуп өттү, анда катышуучулар салттуу кыргыз оюндары 
боюнча өздөрүнүн шамдагайлыгын, күчүн жана чеберчилигин көрсөтүштү. 
Эң көрүнүктүү учурлардын бири каскадёрлордун экстремалдык 
трюктардагы чеберчилигин көрсөткөн чыгуусу болду, ал чоңдордун да, 
балдардын да көңүлүн бурду. 
Иш-чара Ат-Башы районунда кышкы туризмди илгерилетүүнүн маанилүү 
этабы гана болбостон, жергиликтүү коомчулук менен эл аралык 

өнөктөштөрдүн ортосундагы байланышты чыңдоого да көмөктөштү. 
Ошондой эле фестиваль аймактын туристтик инфраструктурасына 
инвестиция тартуу, ошондой эле туризм жана меймандостук чөйрөсүндө 
жаңы жумуш орундарын түзүү үчүн эң сонун мүмкүнчүлүк болду. 
Бренддөө – бул продуктка, кызматка, компанияга же аймакка 
байланышкан уникалдуу имиджди, ассоциацияларды жана 
баалуулуктарды калыптандырууну камтыган брендди түзүү, өнүктүрүү 
жана башкаруу процесси. Бренддөө объектти атаандаштардын арасынан 
бөлүп көрсөтүүгө жана керектөөчүлөрдө сапат, ишеним жана 
уникалдуулук менен байланышкан күчтүү жана позитивдүү кабылдоону 
түзүүгө багытталган. 
Мисал катары өзүнүн брендин иштеп чыгуу боюнча кадамдарды жасап 
жаткан Базар-Коргон районун келтирүүгө болот. Район өзүнүн бай 
маданий мурасына, жаратылыш ресурстарына жана туризм үчүн 
мүмкүнчүлүктөрүнө таянып, өзүнүн уникалдуулугун баса белгилөөгө 
умтулууда. Райондун брендин иштеп чыгуу туристтердин, инвесторлордун 
жана жергиликтүү тургундардын көңүлүн бурууга багытталган. Бул 
райондун позитивдүү имиджин түзүүгө, анын таанымалдыгын 
жакшыртууга жана инфраструктураны жана жергиликтүү экономиканы 
өнүктүрүү үчүн кошумча ресурстарды тартууга жардам берет. Райондун 
бренди анын жаратылыш кооздугун, тарыхый эстеликтерин жана маданий 
өзгөчөлүктөрүн илгерилетүүгө көмөктөшөт, бул өз кезегинде аймакта 
туризмдин жана бизнестин өнүгүшүнө түрткү берет. 

59. Айыл чарба сугат тармагын башкарууда ЖӨБ
органдарынын ролу кандай?

ЖӨБ органдарынын сугат тармагын башкаруудагы ролу бир нече 
багытты камтыйт: 

Биринчиден, ЖӨБ органдары жергиликтүү сугат системаларын 
пландаштыруу жана өнүктүрүүгө кыйыр турдө катышат. Алар бул 
тармактагы курулуш, оңдоо жана модернизация иштерин көзөмөл 
жүргүзө алышат. 

Экинчиден, ЖӨБ органдары суу ресурстарын бөлүштүрүү жана 
пайдалануу боюнча маанилүү роль ойношот. Алар сууну адилет 
бөлүштүрүү эрежелери менен графиктерин иштеп чыгууда жана суу 
пайдалануучулар ортосундагы жаңжалдарды чечүүдө көмөк 
көрсөтүшөт. 

Үчүнчүдөн, калктуу пункттарда ирригациялык инфраструктураны 
тейлөө жана оңдоо иштерин уюштурушат. Бул системалардын 
үзгүлтүксүз жана эффективдүү иштешин камсыз кылуу үчүн зарыл. 

60. ЖӨБ органдары сугат тармагында тиешелүү мамлекеттик
орган менен кандайча кызматташа алышат?

Сугат тармагында ЖӨБ органдары тиешелүү мамлекеттик орган 
менен кызматташууну бир нече багытта жүргүзө алышат: 

Биринчиден, стратегиялык пландоодо жана саясатты иштеп 
чыгууда кызматташуу маанилүү. Бул жерде ЖӨБ органдары 
мамлекеттик органдарды жергиликтүү муктаждыктар жана көйгөйлөр 
жөнүндө кабардар кылып, биргелешкен чечимдерди кабыл алууга 
катыша алышат. 

Экинчиден, сугат долбоорлорун ишке ашырууда кызматташуу 
зарыл. Бул долбоорлорду пландоо, каржылоо жана аткаруу 
этаптарында биргелешип иштөөнү билдирет. 

Үчүнчүдөн, суу ресурстарын башкарууда жана бөлүштүрүүдө 
тыгыз кызматташуу талап кылынат. Бул — суу пайдалануусу боюнча 
маалымат алмашуу, сууну адилет бөлүштүрүү эрежелерин иштеп чыгуу 
жана суу ресурстарын сактоо боюнча биргелешкен иш-чараларды 
өткөрүүнү камтыйт. 

61. «Экономикалык адистешүү» деген эмне?

Экономикалык адистешүү — бул белгилүү бир регион же 
шаардагы экономиканын негизги багыты, башкача айтканда, ошол 
аймакта кайсы тармактар же өндүрүштөр башка аймактарга 
салыштырмалуу жакшыраак өнүккөнүн көрсөтөт. Мисалы, бир аймак 
айыл чарбасына, экинчиси туризмге, үчүнчүсү өнөр жайга адистешиши 
мүмкүн. 

Экономикалык адистешүүнү аныктоо үчүн төмөнкү ыкмалар 
колдонулат:27*27 

• Жергиликтүү экономиканын түзүмүн талдоо: аймактагы
ишканалардын түрлөрүн, алардын санын, жумушчулардын
санын жана өндүрүлгөн продукциянын көлөмүн изилдөө.
Үстөмдүк кылган тармактарды аныктоо.

• Жумуш менен камсыз кылуу түзүмүн талдоо: региондогу
жумушчулардын көбү кайсы тармактарда иштеп жатканын
аныктоо. Эң көп жумушчу орундарын камсыздаган
тармактарды аныктоо.

• Продукция жана кызмат көрсөтүүлөрдүн экспортун талдоо:
региондон тышкаркы жактарга сатылып жаткан товарлар
менен кызматтарды изилдөө. Башкы экспорттук багыттарды
аныктоо.

• Салыштырмалуу артыкчылыктарды талдоо: аймактагы кайсы
тармактарда башка аймактарга караганда өнүгүү

мүмкүнчүлүктөрү жогору экенин аныктоо. Бул үчүн өндүрүштүк 
чыгымдарды, ресурстарды жана башка факторлорду ар бир 
тармак боюнча салыштыруу керек. 

Мөмө-жемиш өсүмдүктөрүн чарбалык адистештирүүнүн мисалы. 
Кадамжай районунун Баткен облусундагы экономикалык адистешүүсү 
климаттык шарттардын мөмө өсүмдүктөрү үчүн ыңгайлуулугуна 
байланыштуу малина жана кулпунай өстүрүүнү камтыйт. Көптөгөн үй 
чарбалары бул өсүмдүктөрдү өзүнүн жер тилкелеринде өстүрүү менен 
алектенишет. Өзүнүн мыкты даамдык сапаттары жана товардык көрүнүшү 
менен белгилүү болгон жергиликтүү малина акыркы жылдары 
популярдуулукка ээ болуп, "кадамжай малинасы" деген статуска ээ болду. 
Жакындан бери фермерлер күнөскана шарттарында европалык сортторду 
колдонуп, эрте түшүм алууга мүмкүндүк берген кулпунайды активдүү 
өстүрө башташты. Райондо ошондой эле Россияга, Казакстанга жана 
Өзбекстанга экспортко багытталган мөмөлөрдү тоңдуруучу цехтер 
түзүлгөн. 
Фермерлер Полька, Пригородный жана Голландия сыяктуу ремонтанттуу 
малина сортторун колдонууга өтүп, айдоо аянттарын көбөйтүшүүдө. 
Мөмөлөргө болгон суроо-талаптын жана баалардын өсүшү экономикалык 
көрсөткүчтөрдүн жакшырышына өбөлгө түздү жана акыркы жылдары 
малинанын баасы бир кыйла өстү. Кулпунай дагы өнүгүүсүн улантууда 
жана анын отургузулган аянты бир нече жылдын ичинде көбөйдү. Райондо 
тоңдуруучу цехтердин пайда болушу да мөмө өсүмдүктөрүнө болгон 
кызыгуунун өсүшүнө жана коңшу өлкөлөрдүн рынокторундагы 
позициялардын бекемделишине шарт түздү. 
Бул тармактын негизги катышуучулары болуп мөмө өсүмдүктөрүнүн 
аянттарын кеңейтип жаткан майда фермерлер саналат. 2024-жылы 
Кыргызстан 15 миң тоннадан ашык мөмө экспорттоду, ал эми негизги сатуу 
рыноктору Россия, Казакстан жана Өзбекстан болуп саналат. Өз наркы 
жана рентабелдүүлүгү боюнча айта турган болсок, малина өстүрүүгө кеткен 
чыгымдар орточо эсеп менен бир гектарга 3526 АКШ долларын түзөт. Бул 
чыгымдарга өсүмдүктөрдү коргоо, талаа жумуштары, таңгактоо жана 
логистика кирет. Гектарынан 4000 кг түшүм алынганда жана орточо сатуу 
баасы килограммына 150 сом болгондо, киреше болжол менен 6897 АКШ 
долларын түзөт. Мында рентабелдүүлүк жогору жана 96%ды түзөт, бул 
экспорттук суроо-талаптын туруктуулугуна жана ремонтанттуу малина 
сортторун колдонуунун аркасында эки түшүм алуу мүмкүнчүлүгүнө 
байланыштуу. 
Кадамжай району ыңгайлуу климаты, экспорттук каналдардын болушу 
жана өсүп жаткан суроо-талаптын аркасында мөмө бизнесин өнүктүрүү 
үчүн жогорку потенциалга ээ. Туруктуу өнүгүү үчүн Борбордук 
Дистрибьютордук Сектордо (БДС) агротехнологияларды жакшыртуу, 
сертификатталган көчөттөрдү өндүрүүнү уюштуруу, фермерлерди окутуу, 
кайра иштетүүнү модернизациялоо, финансыга жеткиликтүүлүктү камсыз 
кылуу жана мөмө рыногун формалдаштыруу зарыл. 

62. «Түз инвестициялар» деген эмне?

Түз инвестициялар – бул жеке капиталдын өлкөнүн ар кандай 
экономикалык секторлоруна киреше табуу максатында салынган 
каражаттары. Бул инвестициялар ички булактардан да, чет элден да 
келип түшүшү мүмкүн жана өлкөнүн экономикалык өнүгүүсүндө 
маанилүү ролду ойнойт. 

Чет өлкөлүк түз инвестициялар Кыргызстанда негизинен 
энергетика тармагын, жаратылыш ресурстарын казып алууну, айыл 
чарбасын жана инфраструктураны өнүктүрүүгө багытталган. Мисалы, 
ири чет элдик компаниялар Кыргызстандагы тоо-кен өнөр жайына 
инвестиция салып жатышат. Бул инвестициялар өндүрүш процесстерин 
жаңыртууга, технологияларды жакшыртууга жардам берип, 
жергиликтүү калк үчүн жумуш орундарын түзөт. Инвесторлор көп 
учурда каржылык каражаттар менен гана чектелбестен, жаңы 
технологияларды да киргизишет, бул болсо жалпы экономикага оң 
таасир берет. 

Ички түз инвестициялар да маанилүү роль ойнойт. Жергиликтүү 
ишкерлер жана компаниялар өз бизнесин кеңейтүүгө, жаңы 
өндүрүштөрдү ачууга же учурдагы өндүрүштөрдү жакшыртууга, 
инфраструктуралык объектилерди курууга инвестиция салып жатышат. 
Мисалы, ишкерлер айыл чарбага инвестиция салып, жаңы айыл чарба 
продукциясын өндүрүүнү өнүктүрүп же кайра иштетүү технологияларын 
жакшырта алышат – бул да экономиканын өсүшүнө түрткү болот. 

Кыймылсыз мүлккө түз инвестициялар Кыргызстанда, айрыкча 
Бишкек жана Ош сыяктуу ири шаарларда, барган сайын популярдуу 
болууда. Бул жашоочу жайларга болгон суроо-талаптын өсүшү жана 
коммерциялык кыймылсыз мүлктүн өнүгүшү менен байланыштуу. 
Инвесторлор – жергиликтүү да, чет элдик да – жер тилкелерин сатып 
алып же жаңы турак жай жана соода имараттарын куруп, аларды 
ижарага берүүнү же сатууну көздөшөт. Бул шаардык 
инфраструктуранын жакшыртылышына жана курулуш тармагында 
жумуш орундарын түзүүгө көмөктөшөт. 

63. "Жашыл экономика" деген эмне жана "жашыл" экономикага
кандай чаралар таасир этет?

"Жашыл" экономика – бул айлана-чөйрөнүн деградациясын 
жана ресурстардын түгөнүшүн азайтуу менен бирге адамдардын 
бакубаттуулугун жана социалдык теңчиликти жогорулатууга 
багытталган экономикалык система. Башкача айтканда, бул 
экономикалык өсүштү экологиялык жактан туруктуу жолдор менен 
камсыз кылуу. 

Жашыл экономикага таасир этүүчү чаралар төмөнкүдөй болушу 
мүмкүн: 

• Кайра жаралуучу энергия булактарын өнүктүрүү: Көмүр
кычкыл газынын эмиссиясын азайтуу үчүн күн, шамал жана
суу энергиясын пайдаланууну кеңейтүү.

• Энергияны үнөмдөө жана натыйжалуу пайдалануу:
Энергияны үнөмдөөчү технологияларды киргизүү,
имараттарды жылуулоо, транспорттун натыйжалуулугун
жогорулатуу.

• Туруктуу транспорттук системаны түзүү: Коомдук
транспортту өнүктүрүү, велосипед жана жөө жүрүш үчүн
шарттарды жакшыртуу, электромобилдерди колдоо.

• Таштандыларды башкаруунун натыйжалуу системасын
түзүү: Таштандыларды кайра иштетүү жана кайра пайдалануу
көлөмүн көбөйтүү, полигондорго чыгарылган көлөмдөрдү
кыскартуу.

• Туруктуу айыл чарбасын өнүктүрүү: Органикалык
дыйканчылыкты колдоо, жерлерди рационалдуу
пайдалануу, суу ресурстарын сактоо.

• Жашыл технологияларды жана инновацияларды колдоо:
Экологиялык таза технологияларды иштеп чыгуу жана
жайылтуу үчүн стимулдарды түзүү.

• Экологиялык салыктарды жана төлөмдөрдү киргизүү:
Айлана-чөйрөгө терс таасирин тийгизген ишмердүүлүк үчүн
төлөмдөрдү белгилөө аркылуу булганууну азайтуу.

• Жашыл сатып алууларды илгерилетүү: Мамлекеттик жана
жеке секторлор тарабынан экологиялык таза 
продукцияларды жана кызмат көрсөтүүлөрдү тандоону
колдоо.

• Экологиялык билим берүү жана маалымдуулукту 
жогорулатуу: Калкты жашыл экономиканын маанилүүлүгү
жана анын принциптери жөнүндө маалымдоо.

Бул чараларды ишке ашыруу менен жергиликтүү өз алдынча 
башкаруу органдары региондун экономикасын "жашыл" жолго бурууга 
жана туруктуу өнүгүүнү камсыз кылууга көмөктөшө алышат. 

Бөлүм 5. Инклюзивдүү өнүгүү 

64. «Инклюзивдүү өнүгүү» деген эмне жана анын мааниси
эмнеде?

Инклюзивдүү өнүгүү – бул коомдогу бардык адамдарга, 
алардын социалдык статусуна, жынысына, жаш курагына, улутуна, 

майыптыгына же башка өзгөчөлүктөрүнө карабастан, бирдей 
мүмкүнчүлүктөрдү камсыздоого багытталган ыкма. Бул өнүгүү ар бир 
жаранды жашоо сапатын жакшыртуу жана экономикалык прогресске 
катышууга тартууну, ошондой эле эч кимди өнүгүүдөн четтетпөөнү 
көздөйт. 

Инклюзивдүү өнүгүүнүн мааниси – бул социалдык теңсиздикти 
азайтып, коомдун жалпы өнүгүшүнө түрткү берүү жөндөмүндө. Бул 
ыкма билимге, саламаттыкты сактоого жана экономикалык 
мүмкүнчүлүктөргө жетүүдө кыйынчылыкка кабылган жарандардын 
жашоосун жакшыртууга гана жардам бербестен, бүтүндөй мамлекет же 
аймактын туруктуу жана тең салмактуу өнүгүшүн камсыз кылат. 

Инклюзивдүү өнүгүү мүмкүнчүлүгү чектелген жарандар, аялдар, 
улуттук азчылыктар жана жакыр калк катмары сыяктуу аярлуу 
топтордун жашоо сапатын жакшыртуу менен да байланыштуу. Бул 
адамдарга билим, экономикалык жана социалдык тармактарга 
активдүү катышууга шарт түзөт. Натыйжада, коомдогу адилеттүүлүк 
жогорулап, жалпы жарандардын мүмкүнчүлүгү кеңейип, коомдун 
өсүшү жана гүлдөп өнүгүүсү камсыздалат. 

Инклюзивдүү өнүгүүнүн негизги белгилери: 
• ар бир адам үчүн билим жана жумушка орношуу

мүмкүнчүлүктөрүнүн жеткиликтүүлүгү; 
• жардамга муктаж болгон адамдарды колдоо;
• калктын жашоо шарттарын жакшыртуу;
• аймактар ортосундагы айырмачылыктарды азайтуу.
Эмне үчүн бул маанилүү? Эгер өнүгүү бай адамдарга же чоң

шаарлардын тургундарына гана тиешелүү болсо, ал эми калгандары 
четте калса – коомдо теңсиздик күчөйт. Бул жашоо шарттарынын 
начарлашына, нааразычылыктын өсүшүнө жана коомдук 
туруктуулуктун бузулушуна алып келет. 

Инклюзивдүү өнүгүү – бул экономикалык өсүш коомдун бардык 
катмары үчүн жеткиликтүү болгон жол. Натыйжада жашоо деңгээли 
жогорулап, экономиканын туруктуулугу бекемделип, узак мөөнөттүү 
өнүгүү камсыз болот. Ошондуктан инклюзивдүүлүк ийгиликтүү 
өнүгүүнүн негизги факторлорунун бири болуп саналат. 

65. Инклюзивдүү өсүш региондун экономикасына кандай таасир
тийгизет?

Инклюзивдүү өнүгүү — бул калктын бардык катмарларына, анын 
ичинде аярлуу топторго да пайда алып келүүчү экономикалык өнүгүү. 
Мындай өнүгүү региондун экономикасына төмөнкүдөй оң таасир 
тийгизет: 

• Адамдык капиталдын өсүшү: аярлуу катмарларды билим
берүү жана медициналык кызматтар менен камсыздоо
алардын мүмкүнчүлүктөрүн толук ачууга шарт түзөт. Бул өз

кезегинде квалификациялуу жумушчу күчүнүн көбөйүшүнө 
алып келет. 

• Ички рыноктун кеңейиши: калктын бардык катмарларынын
кирешесинин жогорулашы товарлар менен кызмат
көрсөтүүлөргө болгон суроо-талапты арттырып, жергиликтүү 
бизнестин өсүшүн стимулдайт.

• Социалдык туруктуулук: кирешелердеги ажырымды
кыскартуу жана мүмкүнчүлүктөрдөгү теңчилик социалдык
чыңалууну азайтып, коомдогу туруктуулукту камсыздайт.

• Жаңы идеялар жана инновациялар: коомдун ар түрдүү
катмарларынан адамдардын экономикалык процесстерге 
катышуусу жаңы идеялардын жана инновациянын пайда
болушуна шарт түзөт.

• Экономикалык өсүштүн туруктуулугу: калктын кеңири
катмарынын катышуусу менен камсыздалган экономикалык
өсүш узак мөөнөттүү жана туруктуу мүнөзгө ээ болот.

66. Аярлуу топтордун абалын жакшыртуу үчүн ЖӨБ органдары
СЭӨПкө кандай чараларды киргизе алышат?

ЖӨБ органдары аярлуу катмарларга бул абалдан чыгууга 
төмөнкү жолдор менен жардам бере алышат: 

• Социалдык колдоо программаларын ишке ашыруу: аз 
камсыз болгон үй-бүлөлөргө, мүмкүнчүлүгү чектелген
адамдарга, көп балалуу энелерге жана башка аярлуу
топторго материалдык жардам көрсөтүү, социалдык
кызматтардын жеткиликтүүлүгүн камсыз кылуу.

• Иштөө менен камсыз кылууга көмөктөшүү: аярлуу 
катмарлар үчүн атайын окутуу программаларын уюштуруу,
жумуш орундарын табууга жардам берүү, иш берүүчүлөр
менен байланыш түзүү.

• Ишкердикти колдоо: аярлуу топтор арасында ишкердикти
баштоого жана өнүктүрүүгө көмөктөшүү, жеңилдетилген
насыялар же гранттар менен камсыз кылуу.

• Инфраструктураны жакшыртуу: жолдорду, транспортту,
байланыш жана башка инфраструктураны жакшыртуу
аркылуу аярлуу аймактарда экономикалык 
мүмкүнчүлүктөрдү кеңейтүү.

• Дискриминацияга каршы күрөшүү: аярлуу катмарлардын
укуктарын коргоо, коомдогу дискриминацияны алдын алуу
боюнча иш-чараларды өткөрүү.

Методологиянын «Инклюзивдүү өнүгүү» бөлүмүндө бул 
маселелер боюнча кенен маалымат берилген. 

67. Кайсы жарандар категориясы аярлуу топторго кирет жана
аларды кантип аныктоого болот? Аярлуу топтор боюнча
маалымат кайдан алынат?

Инклюзивдүү топторго коомдогу аярлуу катмарлар кирет. Аларга 
ден соолугунун мүмкүнчүлүгү чектелген адамдар, аз камсыз болгон үй-
бүлөлөр, жетим балдар, улгайган адамдар жана социалдык колдоого 
муктаж башка жарандар кирет. 

Аларды аныктоо үчүн ЖӨБ органдарынын адистери АМС 
«Санарип аймак» системасындагы «Социалдык паспорт» модулун 
колдонушу керек. Айыл өкмөтүнүн адистери аз камсыз болгон үй-
бүлөнүн социалдык паспортун толтурушат — бул үй-бүлөнүн курамы, 
жыргал жашоо деңгээли, социалдык кызматтарга жеткиликтүүлүгү 
тууралуу маалыматтарды камтыган анкета болуп, электрондук 
форматта «Социалдык паспорт» модулуна киргизилет. Бул 
маалыматтардын негизинде аз камсыз болгон үй-бүлөлөр үчүн 
социалдык колдоо чаралары иштелип чыгат. 

Бул топтор боюнча көрсөткүчтөрдү алуу үчүн айыл 
өкмөтү/мэриядагы социалдык маселелер боюнча адистерге, 
социалдык кызматкерлерге жана жергиликтүү статистика органдарына 
кайрылуу керек. Алар бул топтордун саны, курагы, муктаждыктары 
жана башка маанилүү маалыматтар боюнча статистикалык маалымат 
бере алышат. 

68. Кайсы жарандар категориясы этностук азчылыктарга
кирет? Этностук азчылыктардын инклюзивдүү өнүгүүсү үчүн
ЖӨБ органдары СЭӨПкө кандай чараларды киргизе алышат?

Кыргызстан — көп улуттуу өлкө, ал эми улуттук негиздеги 
дискриминация Кыргыз Республикасынын Конституциясы менен катуу 
тыюу салынган. Ошондуктан, ар бир башкаруу органынын, анын ичинде 
жергиликтүү өз алдынча башкаруу органдарынын милдети — улуттук 
азчылыктардын укуктарын сактоо жана коргоону камсыз кылуу. 
Этностук азчылыктарга өлкө калкынын көпчүлүгүн түзбөгөн этностук 
топтор кирет. Кыргызстанда аларга өзбектер, орустар, дунгандар, 
уйгурлар, тажиктер, түрктөр жана башка улут өкүлдөрү кирет. Бирок ар 
бир муниципалитетте калктын улуттук курамы ар башка болушу мүмкүн. 
Айрым жерлерде улуттук азчылыктар жок болсо, башка аймактарда 
дээрлик бардык этностук азчылыктар өкүлдөрү болушу мүмкүн. 

ЖӨБ органдары этностук азчылыктардын укуктарын коргоо жана 
коомдогу толук кандуу катышуусун камсыз кылуу үчүн бир катар иш-
аракеттерди көрө алышат. Мисалы, аларды коомдук турмушка жана 
башкарууга тартууга көмөктөшүү, жумушка орношууда жана башка 
социалдык кызматтарды алууда дискриминацияга жол бербөө 
маанилүү. Ошондой эле жергиликтүү деңгээлде улуттар аралык 

79



ынтымакты чыңдоого багытталган иш-чараларды уюштуруу ЖӨБ 
органдарынын милдети болуп саналат. Бул иш-чараларга биргелешкен 
майрамдарды, улуттук маданият жана ашкананын күндөрүн, 
музыкалык жана спорттук иш-чараларды өткөрүү кирет. 

69. ЖӨБ органдары аярлуу топтордун абалын жакшыртуу үчүн
мамлекеттик органдар менен кантип кызматташа алышат?

ЖӨБ органдары аярлуу топтор менен иштөөнүн алкагында 
тиешелүү мамлекеттик органдар менен тыгыз кызматташышы керек. 
Бул үчүн алар биргелешкен иш пландарын түзүп, маалымат алмашып 
жана ресурстарды бириктире алышат. Мисалы, ЖӨБ органдары 
жергиликтүү деңгээлде аярлуу топторду аныктап, алар тууралуу 
маалыматты Эмгек, социалдык камсыздоо жана миграция министрлиги 
сыяктуу мамлекеттик органдарга өткөрүп бере алышат. Өз кезегинде, 
мамлекеттик органдар ЖӨБ органдарын мыйзамдык жана каржылык 
жактан керектүү колдоо менен камсыз кыла алышат. 

ЖӨБ органдарынын маанилүү милдеттеринин бири — аярлуу 
топтордун өкүлдөрүнө мамлекеттик колдоо программаларынын 
алкагында көрсөтүлүүчү мүмкүнчүлүктөр тууралуу маалымат берүү. 
Мисалы, ишкер аялдарга, кайтып келген мигранттарга жеңилдетилген 
каржылоо программалары, ипотекалык насыя берүүдөгү жеңилдиктер 
ж.б. жөнүндө маалымат берүү. 

70. Аярлуу топторду экономикага интеграциялоо үчүн СЭӨПкө
кандай инклюзивдүү өнүгүү чараларын киргизсе болот?

Аярлуу топторду экономикалык өнүгүүгө интеграциялоо үчүн 
бир катар натыйжалуу чараларды көрүүгө болот. Алардын бири — 
инклюзивдүү билим берүү жана кесиптик окутуу программаларын ишке 
ашыруу. Ошондой эле жеткиликтүү жумуш орундарын түзүү жана 
колдоо маанилүү. Аярлуу топторду маданий жана спорттук иш-
чараларга тартуу, жарандык коом уюмдары менен кызматташуу да 
өнүгүү процесстерине интеграциялоого көмөктөшөт. Мындан тышкары, 
коомдо дискриминацияны алдын алуу жана укуктарды коргоо боюнча 
маалыматтык кампанияларды өткөрүү да натыйжалуу чара болуп 
саналат. 

Аярлуу топторду колдоого багытталган инклюзивдүү өнүгүү 
чараларынын мисалдары жергиликтүү социалдык-экономикалык 
өнүгүү программаларына камтылып, төмөнкү таблицада көрсөтүлгөн. 

Инклюзивдүү өнүктүрүүгө багытталган чаралар 
1. «Ден соолук» борборун куруу үчүн жер тилкесин берүү 
2. 30 аярлуу үй-бүлөнү кол өнөрчүлүккө жана тигүүчүлүккө окутуу 
3. Колдоо топторун түзүү жана кол өнөрчүлүккө окутуу 

4. 49 жакыр үй-бүлөгө айыл чарба муктаждыктары үчүн жерди 
ижарага алууга субсидия берүү  

5. Аз камсыз болгон үй-бүлөлөргө жана майыптарга жардам 
берүү үчүн кайрымдуулук уюмдары менен иштөө  

6. Калктын аярлуу катмарларын коомдук маданий иш-чараларга 
тартуу  

7. 40 жарым жетим баланы жайкы лагерге жолдомо менен 
камсыз кылуу  

8. Мүмкүнчүлүгү чектелген адамдарды жумушка орноштуруу 
тажрыйбасын өнүктүрүү жана алар үчүн жумуш орундарын 
түзүү  

9. Ата-энесинен ажыраган балдарга жер тилкелерин берүү, 
документтерди даярдоого жардам берүү  

10. Аярлуу катмарлар, жаштар жана аялдар үчүн өз бизнесин ачуу 
боюнча курстарды уюштуруу  

11. 148 аз камсыз болгон үй-бүлөгө социалдык келишим берүү, 
бизнес-пландарды иштеп чыгууга жардам берүү  

12. Аялдарга чакан бизнести ачууга жардам берүү, курстарга 
катышуу  

13. Мүмкүнчүлүгү чектелген адамдарга жардам берүү, дени сак 
жашоо шарттарын түзүү, ден соолукту чыңдоо борборун ачуу 

14. Калктын аярлуу катмарларынын жашоо деңгээлин жакшыртуу 
үчүн багбанчылыкты жана жашылча өстүрүүнү жайылтуу  

15. Мүмкүнчүлүгү чектелген адамдар үчүн ишканаларга колдоо 
көрсөтүү (тигүүчүлүк, кол өнөрчүлүк)  

16. Эмгек мигранттарын жана алардын балдарын окутуу боюнча 
иш-чараларды уюштурууга жардам берүү, түшүндүрүү 
иштерин жүргүзүү  

17. Ишкерлер менен сүйлөшүүлөр аркылуу аярлуу катмардагы 
аялдарды жумушка орноштуруу мүмкүнчүлүктөрүн иштеп 
чыгуу  

18. Калктын аярлуу катмарларынын маданий жана окутуу иш-
чараларына активдүү катышуусу үчүн шарттарды түзүү 

71. Үй-бүлөлүк зордук-зомбулуктун алдын алуу жана анын
кесепеттерин жоюу боюнча кандай чараларды ЖӨБ органдары
СЭӨПкө киргизе алат?

ЖӨБ органдары жергиликтүү бюджетте үй-бүлөлүк зордук-
зомбулуктун алдын алуу жаатында жергиликтүү өз алдынча башкаруу 
органдарынын ыйгарым укуктары жана мүмкүнчүлүктөрү боюнча ЖӨБ 
органдарынын кызматкерлери үчүн окутуучу иш-чараларды 
каржылоого каражаттарды караштыра алышат. Ошондой эле ЖӨБ 

органдары Үй-бүлөдөгү зомбулуктун алдын алуу боюнча комитеттин 
ишине активдүү катышуусу зарыл. Натыйжалуу чаралардын катарында 
үй-бүлөлүк зомбулуктан жапа чеккендерге юридикалык жана 
психологиялык жардам көрсөтүү үчүн, мисалы, мессенджер аркылуу 
"ишеним телефонунун" байланыш линиясын уюштуруу; туруктуу 
негизде маалыматтык иштерди жүргүзүү кирет. 

Жалпысынан маалыматтык иштер бул чөйрөдө ЖӨБ органынын 
ишмердүүлүгүнүн негизги формасы болуп саналат жана төмөнкү 
чараларды камтышы мүмкүн: 

• бүткүл аймактын, ЗАГСтардын, коомдук транспорттун
аймагында керектүү номерлерди көрсөтүү менен
маалыматтык материалдарды тариздөө жана жайгаштыруу;

• аймактардын тургундары арасында туруктуу негизде
коомдук угууларды, жыйындарды өткөрүү; 

• 25-ноябрдан, Аялдарга карата зомбулукту жоюу үчүн
күрөштүн эл аралык күнүнөн башталып, 10-декабрга, Адам
укуктарынын күнүнө чейин созулган "Зомбулукка каршы 16
күндүк активдүү аракеттер" темасында аймактардын
тургундары арасында маалыматтык жана агартуу
кампаниясын өткөрүү;

"Зомбулукка каршы 16 күндүк активдүү аракеттер" 
кампаниясынын алкагындагы иш-чаралардын түрлөрү: 

• жогорку класстын окуучуларынын, аялдардын, өзгөчө
муктаждыктары бар топтордун, үй кожойкелеринин, жаштар
жана аялдардын демилгелүү топторунун, ден соолугунан 
мүмкүнчүлүгү чектелген адамдардын катышуусундагы
спорттук мелдештер (волейбол, шахмат жана дойбу боюнча
турнирлер);

• театралдык тематикалык көрсөтүүлөр (жергиликтүү
театрларды, маданият үйлөрүн тартуу); 

• айыл же шаар аймагындагы орто мектептердин окуучулары
арасында сүрөт жана таланттар конкурстары; 

• айыл/шаар аймагындагы окуу жайларынын окуучулары
арасында класстык сааттардын алкагында дил баян жазуу
өткөрүү.

Ошондой эле депутаттык көзөмөл аркылуу үй-бүлөлүк 
зомбулукка карата кырдаалга мониторинг жүргүзүү жана баалоо 
системасын киргизүү маанилүү милдет болуп саналат, бул КР 
Министрлер Кабинетине караштуу Жергиликтүү өз алдынча башкаруу 
иштери боюнча мамлекеттик агенттигинин 2023-жылдын 15-июнундагы 
№ 176 буйругу менен бекитилген, жергиликтүү кеңештердин 
депутаттары үчүн жергиликтүү деңгээлдеги программалык 
документтерде бекитилген үй-бүлөлүк зомбулуктун алдын алуу жана 
бөгөт коюу боюнча милдеттердин жана чаралардын аткарылышын 

баалоо жана контролдоо боюнча усулдук колдонмого ылайык 
жүргүзүлөт. 

72. «Кыргыз жараны» концепциясын ишке ашыруу боюнча ЖӨБ
органдары СЭӨПкө кандай чараларды киргизе алышат?

«Кыргыз жараны» жарандык идентификациясын өнүктүрүү 
боюнча концепция Кыргыз Республикасынын Президентинин 2020-
жылдын 13-ноябрындагы №39 Жарлыгы менен бекитилип, 2021–2026-
жылдар аралыгында ишке ашырылуучу негизги багыттардын бири 
болуп саналат. Бул концепцияда элдин биримдигин чыңдоо, 
толеранттуулукту жогорулатуу жана коомдогу ар түрдүүлүккө болгон 
урмат-сыйды сактоо максат кылынган. Демек, жергиликтүү өз алдынча 
башкаруу органдары бул максаттарды ишке ашырууга багытталган 
аракеттерди өз деңгээлинде СЭӨП аркылуу жүзөгө ашырышы керек. 

СЭӨПкө камтылуучу негизги чаралар төмөнкүлөр болушу 
мүмкүн: 

• Жарандык идентификацияны түшүндүрүү жана
калыптандыруу боюнча маалыматтык жана агартуу
иштерин өткөрүү – жарандар арасында «Кыргыз жараны» 
түшүнүгүн жайылтуу; 

• Коомдогу ар түрдүүлүктү сактоо, толеранттуулукту
жогорулатуу жана жарандык биримдикти бекемдөө
боюнча иш-чараларды уюштуруу – этностор аралык, диний
жана аймактар аралык ынтымакты чыңдоочу маданий жана
коомдук иш-чараларды өткөрүү;

• Жарандык идентификация жана жарандык аң-сезимди
өнүктүрүүгө багытталган долбоорлорду ишке ашыруу –
мисалы, жаштар жана окуучулар үчүн тематикалык
форумдар, дебаттар, эссе сынактары;

• Балдар жана жаштар тарбиясында «Кыргыз жараны»
түшүнүгүн билим берүү системасына киргизүү боюнча
демилгелерди колдоо – мектептерде жана мектептен
тышкаркы билим берүү уюмдарында атайын сабактар,
тренингдер өткөрүү;

• Полимаданий билим берүүнү өнүктүрүү үчүн шарттарды 
түзүү – ар улуттун маданиятын чагылдырган иш-чаралар
аркылуу өз ара урмат-сыйды бекемдөө.

Бул аракеттер коомдук биримдикти, өз ара түшүнүүнү жана 
ынтымакты чыңдоого багытталган жана «Кыргыз жараны» 
концепциясынын негизги максаттарын жергиликтүү деңгээлде ишке 
ашырууга жардам берет. 

«Кыргыз жараны» концепциясын ишке ашыруу боюнча 
жергиликтүү өз алдынча башкаруу органы тарабынан көрүлгөн 
чаралардын мисалы 
1. Айыл өкмөтүнүн/мэриянын имаратындагы маалымат

такталарындагы маалыматты жаңыртуу.
2. Бюджеттин долбоору жана аткарылышы боюнча коомдук

угууларды уюштуруу.
3. Калк арасындагы чыңалууну азайтуу максатында коомдук

массалык иш-чараларды өткөрүү үчүн шарттарды түзүү
(оргтехника, колонка күчөткүч, микрофон сатып алуу).

4. Айыл өкмөтүнүн башчысынын/шаар мэринин 2025-жылдын
биринчи жарым жылдыгындагы ишмердүүлүгү боюнча калкка
отчет берүү.

5. ХХХХ жана ХХХХ айылдарынын ортосундагы өз ара мамилени
бекемдөө максатында Нооруз майрамында «Сармерден»
конкурсун уюштуруу.

6. 31-август Эгемендүүлүк күнүнө карата аймактын айылдарынын
арасында футбол боюнча турнир өткөрүү.

7. Жергиликтүү кол өнөрчү айымдардын жарманкесин уюштуруу.
8. Жергиликтүү өз алдынча башкаруу органынын аймагында

жашаган элдердин улуттук кулинардык каада-салттарынын
жарманкесин уюштуруу.

9. Муниципалдык жерлерди ижарага берүү боюнча өткөрүлгөн
аукциондор тууралуу калкка маалымат берүү.

10. Балдар арасындагы зомбулук, мигрант балдар арасындагы
зомбулук, үй-бүлөлүк зомбулук боюнча тегерек стол уюштуруу.

11. Чыр-чатактарды алдын алуу боюнча медиаторлорду тартуу
менен тренингдерди өткөрүү.

12. Калктын ХХХХ бейөкмөт уюмунун өкүлдөрү менен экология
маселелери боюнча жолугушууларын уюштуруу.

13. Үч мектептин окуучулары арасында зомбулук, мектеп рэкети
боюнча видеороликтерди көрсөтүү жана жалпы талкуу өткөрүү.

14. Окуучулар арасында диний радикализмдин жана
экстремизмдин кесепеттери боюнча түшүндүрүү иштерин
жүргүзүү.

15. Кыздар жана уландар арасында кичи-футбол, волейбол боюнча
мелдештерди өткөрүү.

16. Жаштар арасында «Ак калпак күнүн» өткөрүү.
17. Жаштар арасында «Кыздар күнүн» өткөрүү.

Бөлүм 6. Мейкиндик 

73. «Мейкиндикти башкаруу» деген эмне?

Жөнөкөй тил менен айтканда, «мейкиндикти башкаруу» — бул 
өндүрүштүк күчтөрдү, объекттерди, транспорттук жолдорду, 
кызматтарды жана калкты эң ылайыктуу жайгаштыруу процесси. 
Башкаруу органдарынын, анын ичинде ЖӨБ органдарынын бардык 
аракеттери белгилүү бир өзгөчөлүктөргө ээ болгон аймакта жүргүзүлөт. 
Бул аймактар физикалык, ландшафттык жана климаттык өзгөчөлүктөрү 
менен айырмаланат. 

СЭӨПтү иштеп чыгуу методологиясындагы «Мейкиндик» бөлүмү 
шаар же айыл аймактын түзүмүн, жер ресурстарын колдонуу тартибин, 
курулуш иштерин жана жашыл зоналарды камтыйт. Башкача айтканда, 
бул — аймактын физикалык келбети жана анын кандайча 
уюштурулгандыгы. 

Мейкиндиктин негизги элементтери төмөнкүлөр: 
• Географиялык аймак: мейкиндиктин физикалык чек

араларын аныктайт. Мисалы, бул — айыл, шаар, облус же
бүтүндөй өлкө болушу мүмкүн.

• Инфраструктура: адамдардын жашоосу жана ишмердүүлүгү
үчүн зарыл болгон бардык курулуштар жана системаларды
камтыйт. Мисалы: жолдор, транспорттук түйүндөр, энергия
менен камсыздоо системалары, суу түтүктөрү, байланыш
каражаттары ж.б.

• Ресурстар: мейкиндикте жайгашкан жана адамдардын
муктаждыктары үчүн колдонулган бардык жаратылыш жана
экономикалык ресурстар. Мисалы: жер, суу, токой, кен
байлыктары, айыл чарба продукциясы ж.б.

• Адамдардын өз ара аракеттенүүсү: мейкиндикте жашаган 
адамдардын ортосундагы социалдык, экономикалык жана
маданий байланыштарды түшүндүрөт. Бул байланыштар
коомдук уюмдар, ишканалар, үй-бүлөлөр жана башка 
социалдык институттар аркылуу ишке ашат.

74. СЭӨП контекстиндеги мейкиндиктик пландаштыруунун
максаттары кандай?

Аймактын туруктуу социалдык-экономикалык өнүгүүсүн камсыз 
кылууда мейкиндикти пландоо негизги ролду ойнойт. Ал жерди, 
ресурстарды жана инфраструктураны натыйжалуу уюштурууга 
мүмкүндүк берет, бул акыры калктын жашоо сапатын жакшыртууга 
жана экономикалык өсүшкө өбөлгө түзөт. 

Биринчиден, сабаттуу мейкиндиктик пландоо жаратылыш жана 
жер ресурстарын сарамжалдуу пайдаланууну камсыз кылат. Так 
зоналаштыруу турак жайларды, өндүрүштүк ишканаларды, айыл чарба 
жерлерин жана эс алуу зоналарын кайда жайгаштыруу максатка 
ылайыктуу экендигин аныктоого жардам берет. Бул чыгымдарды 
азайтат, аймакты башкарууну жөнөкөйлөштүрөт жана жерди 
пайдалануунун ар кандай формаларынын ортосундагы чыр-чатактарды 
азайтат. 

Экинчиден, ал инфраструктуранын өнүгүшүнө көмөктөшөт. 
Жолдорду, мектептерди, ооруканаларды, суу менен камсыздоо жана 
канализация системаларын курууну пландаштыруу менен бийликтер 
ыңгайлуу жашоо жана ишкердик активдүүлүк үчүн шарттарды түзөт. Бул 
өз кезегинде калкты жана ишкерлерди тартат, жумуш орундарын 
түзүүнү жана жергиликтүү экономиканын өнүгүшүн стимулдайт. 

Үчүнчүдөн, ойлонулган мейкиндиктик пландын болушу аймакты 
инвестициялар үчүн жагымдуу кылат. Инвесторлор курулуштун 
түшүнүктүү схемасы, туруктуу инфраструктурасы жана ачык эрежелери 
бар аймактарга көбүрөөк инвестиция салууга даяр, бул чакан жана орто 
бизнестин өсүшүнө өбөлгө түзөт. 

Мындан тышкары, мейкиндиктик пландоо социалдык 
теңсиздикти азайтууга жардам берет. Ал калктын ар кандай 
катмарлары, анын ичинде аярлуу топтор үчүн турак жайга, билим 
берүүгө, медицинага жана транспортко бирдей жеткиликтүүлүктү 
камсыз кылууга мүмкүндүк берет. 

Ошондой эле, пландоонун маанилүү максаты экологияны сактоо 
жана туруктуу өнүгүү болуп саналат. Жашыл зоналарды түзүү, 
жаратылыш ресурстарын коргоо, өнөр жай объекттерин туура 
жайгаштыруу айлана-чөйрөгө терс таасирди азайтууга жардам берет. 

Ошентип, мейкиндиктик пландоо жөн гана техникалык курал 
эмес, аймактын өнүгүүсүн экономикалык өсүш, социалдык 
адилеттүүлүк жана экологиялык туруктуулук багытында багыттай ала 
турган күчтүү механизм болуп саналат. 

Мейкиндиктик башкаруу комплекстүү пландоо тутумунун 
ажырагыс бөлүгү болуп саналат, ал бардык деңгээлдерди – 
мамлекеттик башкаруудан жергиликтүү өз алдынча башкарууга чейин 
камтыйт. Ал аймактардын өнүгүүсү менен аларда болуп жаткан 
социалдык-экономикалык процесстердин ортосундагы координацияны 
камсыз кылат. Мейкиндиктик өнүгүү СЭӨП менен тыгыз байланышта 
жана тескерисинче: натыйжалуу экономикалык жана социалдык өнүгүү 
сарамжалдуу мейкиндиктик түзүлүш менен бекемделиши керек. 

СЭӨП иштелип жаткан аймак сөзсүз түрдө мейкиндиктик 
пландарда чагылдырылат. Бул кызмат көрсөтүүлөрдү, жергиликтүү 
инфраструктураны жана экономиканы мейкиндиктин пландуу 

уюштурулушу менен байланыштырууга мүмкүндүк берет. Калктын 
муктаждыктарын да, жаратылыш чөйрөсүнүн өзгөчөлүктөрүн да эске 
ала алган тең салмактуу, туруктуу аймактык өнүгүүнү мына ушундай 
ыкма менен гана камсыз кылууга болот. 

Бул максатка жетүү үчүн бир катар иш-чараларды өткөрүү зарыл. 
Биринчи кезекте жумушчу топ бир катар негизги көрсөткүчтөр боюнча 
маалыматтарды чогултат жана талдайт. Бул маалыматтар берилген 
аймактын мейкиндиктик өнүгүү схемасына тиешелүү, ал учурдагы 
зоналаштырууну жана инфраструктуралык түйүндөрдү камтыйт. 

Кошумча бизнес менен инвестициялардын мейкиндиктик 
өнүгүүгө тийгизүүчү мүмкүн болгон таасири талданат – кайсы тармактар 
эң активдүү болушу мүмкүн жана алар жерди пайдалануунун түзүмүнө 
кандай таасир этет. Жумушчу топ экономиканын айрым секторлору, 
анын ичинде өнөр жай, айыл чарбасы, туризм жана турак жай курулушу 
боюнча аймактарды өздөштүрүүгө болгон муктаждыктардын болжолун 
түзөт. 

Айлана-чөйрөнү коргоо чектөөлөрүнө – өзгөчө корголуучу 
жаратылыш аймактарынын, суу коргоо зоналарынын жана 
пайдалануусу экологиялык талаптарга жооп бериши керек болгон 
башка участоктордун болушуна өзгөчө көңүл бурулат. Ошондой эле 
жаратылыш тобокелдиктеринин зоналары эске алынат. Мисалы, эгерде 
аймактын бир бөлүгү сел, жер көчкү же суу ташкыны коркунучуна 
кабылса, бул өздөштүрүүгө чектөөлөрдү гана эмес, кооптуу зоналарда 
жашаган тургундарды мүмкүн болгон жер которууну да талап кылат. 

Ошентип, мейкиндиктик пландоо аймактык уюштуруу, 
экономикалык өсүш, калктын коопсуздугу жана айлана-чөйрөнү коргоо 
ортосундагы өз ара байланышты камсыз кылган эң маанилүү 
механизмге айланат. 

75. Экономикалык пландаштыруу менен мейкиндиктик
пландаштыруунун ортосунда байланыш барбы?

Ооба, экономикалык пландаштыруу менен мейкиндиктик 
пландаштыруунун ортосунда тыгыз байланыш бар. «Мейкиндик» 
бөлүмүндө белгиленгендей, аймактын физикалык түзүлүшү, жерди 
пайдалануу, курулуш жана жашыл зоналар түздөн-түз экономикалык 
өнүгүүгө таасир этет жана тескерисинче. 

Мисалы, өндүрүш жайларын ыңгайлуу жерлерге жайгаштыруу, 
транспорттук инфраструктураны өнүктүрүү жана ишкердик үчүн зарыл 
болгон байланыштардын болушу экономикалык активдүүлүктү 
жогорулатат. Ошол эле учурда, экономикалык өнүгүү пландары 

87



аймакты кандайча колдонуу керектиги боюнча чечимдерди кабыл 
алууда эске алынышы керек. 

Ошондуктан бул эки пландаштыруу багыты бири-бирин 
толуктап, аймактын комплекстүү жана туруктуу өнүгүүсүн камсыз кылуу 
үчүн биргеликте жүргүзүлүшү зарыл. 

76. Бизнес жана инвестициялардын мейкиндиктик өнүгүүгө,
ошондой эле тескерисинче, мейкиндиктик өнүгүүнүн бизнеске
жана инвестицияларга тийгизчү таасирин кантип
божомолдосо болот?

Бизнес жана инвестициялардын мейкиндиктик өнүгүүгө 
тийгизген таасирин талдоо үчүн СЭӨПдин «Экономикалык өнүгүү» жана 
«Мейкиндик» бөлүмдөрүнө таянуу зарыл. 
Экономиканын секторлорунун жана инвестициялардын өсүшү жаңы 
жумуш орундарын түзүүгө жана жергиликтүү бюджетке салыктык 
түшүүлөрдүн көбөйүшүнө өбөлгө түзөт. Бул болсо, өз кезегинде, 
инфраструктуранын өнүгүшүнө, жолдордун курулушуна, социалдык 
объекттердин жакшыртылышына жана башка мейкиндиктик өнүгүү 
менен байланышкан өзгөрүүлөргө алып келет. 
Мындай таасирди божомолдоо үчүн региондун экономикалык 
потенциалын, инвестициялык климатын жана бизнес өнүгүүсүндөгү 
тенденцияларды талдоо керек. Ошондой эле, пландалып жаткан 
инвестициялардын көлөмүн, алардын кайсы тармактарга багытталарын 
жана түзүлө турган жумуш орундарын эске алуу маанилүү. 
Ушундай талдоонун негизинде келечекте кандай мейкиндиктик 
өзгөрүүлөр болушу мүмкүн экендиги тууралуу божомолдорду түзүүгө 
болот – мисалы, кайсы жерлерде жаңы турак жай кварталдары, өнөр 
жай зоналары же коммерциялык объекттер пайда болушу мүмкүн; 
кандай инженердик жана социалдык инфраструктура талап кылынат – 
суу менен камсыздоо, канализация, мектептер жана бала бакчалардагы 
орундар. 

Экономикалык факторлордун мейкиндик өнүгүүсүнө таасирин 
болжолдоонун мисалы 
Эгерде жергиликтүү өз алдынча башкаруу органынын аймагында 20 
миллион сомго ирригациялык инфраструктурага инвестиция салынса, 
анда сугат жерлеринин аянты 350 гектарга көбөйөт, бул болжол менен 
40 жаңы жумуш ордун түзүүгө мүмкүндүк берет (30 орун айыл чарба 
продукциясын өндүрүүдө жана 10 орун – кайра иштетүүдө). Калктын 
кирешеси жылына болжол менен 7 миллион сомго өсөт, бул топтоо 
жүргүзүүгө мүмкүндүк берет. Төрөлүү деңгээлин жана болжолдонгон 

кирешенин өсүшүн эске алуу менен, 6-10 жылдан кийин кеминде 20 
турак үйдү куруу зарылчылыгы пайда болот. 
Мейкиндиктик факторлордун экономикалык өнүгүүгө тийгизген 
таасиринин болжолунун мисалы 
Бир райондо малинага болгон экспорттук суроо-талаптын жогору 
болушуна карабастан, мөмөнүн өндүрүш динамикасы 2021-жылдан 
2024-жылга чейин бир деңгээлде сакталып келген. Буга эки фактор 
себеп болгон – акыркы үч жылда малина өстүрүлгөн аянттар көбөйгөн 
эмес, ошондой эле малинанын түшүмдүүлүгү бир түшүмдөн гектарына 
4 тонна деңгээлинде калган. Ошентип, келечектүү тармакты өнүктүрүү 
боюнча экстенсивдүү да, интенсивдүү да чаралар көрүлгөн эмес. 
Отургузуу аянттарын олуттуу көбөйтпөстөн өндүрүштүн өсүү болжолу 
орточо болгон: 2024-жылдагы 2200 тоннадан 2027-жылга чейин 2900 
тоннага чейин, башкача айтканда болжол менен 30%. Райондун жаңы 
СЭӨПүндө райондун айыл чарбасынын адистештирүү багыты болгон 
келечектүү өсүмдүк үчүн кошумча жер аянттарын бөлүү каралган. 
Мындан тышкары, алдын ала эсептөөлөр боюнча малинанын 
түшүмдүүлүгүн кеминде 5%га жогорулатууга жардам бере турган 
фермерлердин квалификациясын жогорулатуу боюнча чаралар 
пландаштырылган. Жаңы чараларды эске алуу менен, 2027-жылга 
карата малина өндүрүшүнүн болжолдонгон өсүшү 74%ды түзөт. Бул 
ошондой эле калктын кирешесинин, анын санынын жана курулуш үчүн 
жерге болгон муктаждыктын өсүшүнө алып келет (жогорудагы 
мисалды караңыз). 

77. Мейкиндиктик көрсөткүчтөрдү кайсы булактардан алууга
болот?

Мейкиндиктик көрсөткүчтөр аймактын учурдагы абалын жана 
пайдаланылышын чагылдырган бир катар категорияларды камтыйт. 
Негизги категорияларга төмөнкүлөр кирет: аймактын жалпы аянты, жер 
категориялары (анын ичинде айыл чарба багытындагы жерлер, калктуу 
конуштардын жерлери, өнөр жай, транспорт, байланыш жана башка 
багыттагы жерлер), иш жүзүндө пайдаланылган жана пайдаланылбаган 
жерлер, өзгөчө корголуучу жаратылыш аймактарынын (ӨКЖА) 
жерлери, токой фондусунун, суу фондусунун, ошондой эле запастагы 
жерлер. Бул категориялардын ар бири ишенимдүү маалымат алуу үчүн 
өзүнчө маалымат булактарын талап кылат. 

Аймактын жалпы аянты жана жерлердин категориялар боюнча 
бөлүштүрүлүшү жөнүндө маалыматтар Мамлекеттик жер кадастрында, 
ошондой эле жер маселелери боюнча адистин жергиликтүү өз алдынча 
башкаруу органынын аткаруучу органындагы документтеринде 
катталат. 

Айыл чарба багытындагы жерлер жөнүндө маалымат, анын 
ичинде айдоо аянттары, кайрак жерлер, сугат жерлер, жайыттар (анын 
ичинде жеке), Айыл чарба жерлеринин мамлекеттик фондусунун 
жерлери, ошондой эле алардын иш жүзүндө пайдаланылышы жана 
пайдаланылбаган жерлери жөнүндө маалыматтар жер маселелери 
боюнча адистин жергиликтүү өз алдынча башкаруу органынын 
аткаруучу органындагы материалдарынан чогултулат. 

Өнөр жай, транспорт, коргоо, байланыш жана башка атайын 
багыттагы жерлер кадастрдык документтерде көрсөтүлөт. Калктуу 
конуштардын башкы пландары жана жергиликтүү өз алдынча башкаруу 
органдарынын документтери дагы бул жерлердин бөлүштүрүлүшү 
жана алардын пайдаланылуу деңгээли жөнүндө маалыматтарды 
камтыйт. 

Калктуу конуштардын жерлеринин аянтын жана статусун 
аныктоо үчүн, анын ичинде турак жай курулушу, кадастрдык жазуулар, 
ошондой эле жергиликтүү деңгээлде бекитилген шаар куруу 
документтери колдонулат. 

Өзгөчө корголуучу жаратылыш аймактарынын, токой жана суу 
фондуларынын жерлери тиешелүү министрлик, ошондой эле токой 
жана суу чарбасы боюнча тиешелүү кызматтар тарабынан эсепке 
алынууга тийиш. Маалыматтар спутниктерден алынган мониторингдин 
жыйынтыктары жана тиешелүү илимий институттардын материалдары 
менен толукталышы мүмкүн. 

Запастагы жерлер, башкача айтканда бөлүштүрүлбөгөн жана 
резервдик участоктор жергиликтүү бийлик органдарынын карамагында 
турат жана кадастрдык реестрлерде эсепке алынат. Бардык чогултулган 
маалыматтар аймактын учурдагы мейкиндиктик түзүлүшүн ар тараптуу 
талдоого жана анын мындан аркы өнүгүүсүн реалдуу баланс жана 
потенциалдын негизинде пландаштырууга мүмкүндүк берет. 

78. "Укуктук зоналаштыруу" деген эмне жана анын аймактын
өнүгүшүнө кандай таасири бар?

Укуктук зоналаштыруу — бул мыйзам чегинде белгилүү бир 
аймактардын чегинде жерди пайдалануунун уруксат берилген түрлөрүн 
жана курулуштун параметрлерин белгилөө. Жөнөкөй сөз менен 
айтканда, бул эмнени жана кайда курууга болорун, имараттардын 
бийиктиги кандай болушу мүмкүн экендигин, жашыл зоналар кайда 
болушу керектигин жана башка ушул сыяктуу нерселерди аныктоочу 
эрежелер. 

Укуктук зоналаштыруу аймактын өнүгүшүнө олуттуу таасир этет. 
Мисалы, туура жүргүзүлгөн зоналаштыруу өндүрүштүк, турак жай жана 
рекреациялык зоналарды бөлүп, шаарда же айылда жашоо үчүн 

ыңгайлуу шарттарды түзүүгө мүмкүндүк берет. Бул инвестицияларды 
тартууга көмөктөшөт, анткени инвесторлор кайда жана кандай 
ишмердүүлүктү жүргүзүүгө болорун так түшүнүшөт. Мындан тышкары, 
зоналаштыруу жаратылышты коргоого, инфраструктураны натыйжалуу 
пландаштырууга жана калктын жашоо сапатын жакшыртууга жардам 
берет. 

Ошол эле учурда туура эмес зоналаштыруу жер ресурстарын 
натыйжасыз пайдаланууга, экологиялык көйгөйлөргө жана социалдык 
чыңалууга алып келиши мүмкүн. 

Кыргыз Республикасынын 2025-жылдын 18-мартында кабыл 
алынган региондорду комплекстүү социалдык-экономикалык 
өнүктүрүү боюнча мамлекеттик программасына ылайык, укуктук 
зоналаштыруу – бул шаар курууну өнүктүрүү пландарын, жергиликтүү 
коомчулуктун жана жарандардын жагымдуу жашоо чөйрөсүн түзүү 
боюнча ниеттерин ишке ашыруу механизми жана шаар курууну жөнгө 
салуунун куралы болуп саналат. Ал ЖӨБ органдары тарабынан 
аймактарды зоналаштыруу боюнча жергиликтүү мыйзамдарды кабыл 
алууну карайт, анда ар бир участок үчүн кыймылсыз мүлктү 
пайдалануунун жана курулуштук өзгөртүүнүн эрежелери көрсөтүлөт. 
Укуктук зоналаштыруунун эрежелеринин негизинде жергиликтүү өз 
алдынча башкаруу органдары системанын объекттеринин минималдуу 
зарыл топтому менен чектешкен өзүнүн түздөн-түз жоопкерчилик 
чөйрөсүн бөлүп көрсөтөт. Ошол эле учурда ЖӨБ органы жеке 
жактардын демилгесин жана каражаттарын пайдалануу менен шаарды 
өнүктүрүү процесстерине кыйыр таасир этүүнүн натыйжалуу 
механизмдерин иштеп чыгат жана өзүндө сактап калат. Эрежелер 
жергиликтүү өз алдынча башкаруу жана кыймылсыз мүлктүн ээлери 
жана потенциалдуу инвесторлор болгон жеке жактар ортосундагы 
өнөктөштүк системасын түзөт. Ошол эле учурда эрежелер шаардык 
коомчулуктун узак мөөнөттүү кызыкчылыктарын жеке ээлердин өзүм 
билемдиктеринен – жерди жана кыймылсыз мүлктү уруксатсыз 
пайдалануудан коргойт. 

Учурда укуктук зоналаштыруу эрежелерин иштеп чыгуу процесси 
жөнгө салынган эмес, бул коррупциялык көрүнүштөргө жана мыйзам 
бузууларга, жарандардын укуктарынын бузулушуна алып келиши 
мүмкүн жана жалпысынан калктуу конуштардын өнүгүшүнө тоскоолдук 
кылат. Аларды иштеп чыгуу жана андан ары пайдалануу боюнча 
тиешелүү ченемдик документтерге ылайык келген Укуктук 
зоналаштыруунун типтүү эрежелерин кабыл алуу талап кылынат. 

Мамлекеттик программаны аткаруу боюнча иш-чаралар 
планында Укуктук зоналаштыруунун типтүү эрежелерин иштеп чыгуу 
каралган, бирок ага чейин ар бир ЖӨБ органы өзүнүн эрежелерин 
иштеп чыга алат. 

79. Жаратылышты коргоо максатында жер ресурстарын
пайдаланууга кандай чектөөлөр коюлган?

Жер ресурстарын пайдаланууда жаратылышты коргоого 
багытталган ар түрдүү чектөөлөр каралган. «Айлана-чөйрө» бөлүмүндө 
белгиленгендей, жерди пайдаланууда экологиялык коопсуздукту 
камсыз кылуу маанилүү. 

Мындай чектөөлөргө төмөнкүлөр кирет: 
• суу объекттеринин боюндагы коргоо зоналарын сактоо;
• токойлорду кыюуга тыюу салуу;
• жайыттарды рационалдуу пайдалануу;
• биологиялык ар түрдүүлүктү сактоо.
Мындан тышкары, өзгөчө корголуучу жаратылыш аймактарында

(улуттук парктарда, коруктарда) жерди пайдаланууга толук же жарым-
жартылай тыюу салынат. Курулуш иштерин жүргүзүүдө экологиялык 
экспертизалардын талаптарын сактоо жана айлана-чөйрөгө тийгизиле 
турган терс таасирлерди азайтуу чараларын көрүү зарыл. 

Жер ресурстарын пайдалануу боюнча бардык чектөөлөр Кыргыз 
Республикасынын мыйзамдарына ылайык белгиленет. 

80. Муниципалдык жерлерди башкаруу планын кантип түзүү
керек?

Ар бир айыл өкмөтү же мэрия өз аймагында муниципалдык 
жерлерди башкаруунун атайын планын иштеп чыгышы керек. Мындай 
план жерлерди натыйжалуу пайдаланууга, калк үчүн ачык жана 
түшүнүктүү иштөөгө жардам берет. Планды иштеп чыгуу жана ишке 
ашыруу төмөнкү этаптардан турат. 

1. Жерлерди эсепке алуу жана талдоо. Башында айылдагы же
шаардагы бардык муниципалдык жерлерди так эсепке алуу
жана алардын учурдагы пайдаланылышы жөнүндө маалымат
чогултуу зарыл. Бул үчүн инвентаризация жүргүзүлөт.

2. Жерлердин багытын жана пайдалануу ыкмаларын
аныктоо. Планда жерлер учурда кандай максаттарда
пайдаланылып жатканы жана келечекте кандай
пайдаланылышы керектиги көрсөтүлөт (мисалы, айыл
чарбасы, курулуш, эс алуу зоналары ж.б.).

3. Жергиликтүү калк менен консультациялар. Планды 
даярдоодо жергиликтүү тургундардын пикирин эске алуу
маанилүү. Бул үчүн элдик жыйындар же коомдук угуулар
өткөрүлүп, анда сунуштар жана эскертүүлөр чогултулат.

4. Планды бекитүү. Даяр болгон план айылдык же шаардык
кеңештин жыйынында каралып, токтом менен бекитилет.
Бардык чечимдер ачык жана мыйзамдарга ылайык келүүгө
тийиш.

5. Ишке ашыруу жана көзөмөлдөө. Бекитилгенден кийин
планды айыл өкмөтү же мэрия ишке ашырат, ал эми 
жергиликтүү кеңеш анын аткарылышына көзөмөл жүргүзөт.
Зарыл болгон учурда планга убакыттын өтүшү менен 
өзгөртүүлөр киргизилиши мүмкүн.

81. Турак жай курууга жер жетишсиз болсо эмне кылуу керек?

Кыргыз Республикасынын көпчүлүк муниципалитеттеринде 
чынында эле жеке турак жай куруу үчүн жердин жетишсиздиги 
байкалууда. Жана бул кайтарылгыс процесс, анткени жер – бул 
Кыргызстанда адамдын аракети менен көбөйтүлө албаган чектүү ресурс 
(мисалы, жасалма аралдарды курган деңизге чыгуучу өлкөлөрдөн 
айырмаланып). Кыргызстандын жаңы муундарына жер андан да аз 
тийет. Стратегиялык жактан алганда, жалгыз акылга сыярлык жол – бул 
тыгыздоо жана көп кабаттуу курулуш. СЭӨПтү иштеп чыгуу 
методологиясынын «Мейкиндик» бөлүмүндө жер ресурстарын 
натыйжалуу пайдалануу маселеси каралат. 

Биринчиден, мурунтан бар болгон жерлерди оптималдуу 
пайдалануу зарыл. Буга эскирген же натыйжасыз пайдаланылган 
аймактарды реконструкциялоо, ошондой эле көп кабаттуу турак 
үйлөрдү куруу кирет. 

Экинчиден, бош турган мамлекеттик же муниципалдык 
жерлерди турак жай курулушуна трансформациялоо мүмкүнчүлүгүн 
карап чыгуу керек. 

Үчүнчүдөн, турак жай куруу мүмкүнчүлүктөрүн кеңейтүү үчүн 
коңшу аймактар менен жер участокторун алмашуу же биргелешкен 
долбоорлорду ишке ашыруу маселеси көтөрүлүшү мүмкүн. 

Мындан тышкары, жерди пайдаланууну жөнгө салуучу 
мыйзамдарды жана ченемдик актыларды кайра карап чыгууну 
демилгелөө, ошондой эле тыгызыраак жана сарамжалдуу курулуштун 
эсебинен жерге болгон муктаждыкты азайтуучу шаар куруу саясатын 
жүргүзүү маанилүү. 

82. Тармактар боюнча мейкиндиктик зоналарды өзгөртүү
муктаждыгы кантип божомолдонот?

Тармактар боюнча мейкиндикке болгон муктаждыкты 
божомолдоо үчүн аймактын экономикалык өнүгүү пландары эске 
алынат. «Экономикалык өнүгүү» бөлүмүндө ар бир тармактын өсүү 
потенциалы, инвестициялык долбоорлордун ишке ашырылышы жана 
жаңы жумуш орундарын түзүү боюнча божомолдор каралат. 

Ушул божомолдордун негизинде ар бир тармак үчүн канча жер 
тилкеси талап кылынары аныкталат. Мисалы, эгерде өнөр жай 

секторунун өсүшү күтүлүп жатса, жаңы өндүрүш объекттерин 
жайгаштыруу үчүн көбүрөөк жер талап кылынат. Туризм өнүксө — 
мейманканалар, эс алуу зоналары жана тиешелүү инфраструктура үчүн 
жер керек болот. Калктын саны өссө, турак жай жана социалдык 
объекттер (мектептер, бала бакчалар, оорукана ж.б.) үчүн кошумча 
жерге муктаждык жаралат. 

83. «Өзгөчө корголуучу жаратылыш аймактарынын жерлери
(ӨКЖА)» деген эмне жана алар экономикалык өнүгүүгө кандай
таасир тийгизет?

Өзгөчө корголуучу жаратылыш аймактарынын жерлери (ӨКЖА) 
— бул мамлекет тарабынан өзгөчө коргоого алынган аймактар. Бул 
жерлерде уникалдуу жана баалуу жаратылыш комплекстери, сейрек 
кездешүүчү өсүмдүктөр жана жаныбарлардын түрлөрү корголот. 
ӨКЖАга улуттук парктар, коруктар, заказниктер жана жаратылыш 
эстеликтери кирет. Бул жерлер мамлекеттик менчик болуп саналат 
жана ӨКЖАнын мейкиндиктик таасири райондордун деңгээлинде 
талданат. 

ӨКЖАнын экономикалык өнүгүүгө тийгизген таасири ар түрдүү 
болушу мүмкүн: 

• Оң таасир: ӨКЖА туризмди өнүктүрүү үчүн чоң мүмкүнчүлүк
түзөт. Кооз жана кол тийбеген жаратылышты көрүүгө
кызыккан адамдардын агымы жергиликтүү калк үчүн жумуш
орундарын түзүп, киреше алып келет.

• Терс таасир: ӨКЖАда чарбалык ишмердүүлүккө чектөөлөр
бар (мисалы, токой кыюу, кен казуу ж.б. тыюу салынат). Бул
кээ бир учурларда экономикалык өсүштүн жайлоосуна алып
келиши мүмкүн.

Бирок узак мөөнөттүү келечекте жаратылышты сактоо туруктуу 
экономикалык өнүгүүнүн маанилүү шарты болуп саналат. Бул 
экологиялык туруктуулукту камсыз кылып, климаттык тең салмакты 
сактап, келечек муундар үчүн ресурстарды коргоп калат. 

Экономикалык пландарды жана демографиялык 
тенденцияларды талдоо тармактар боюнча мейкиндикти пайдаланууга 
болгон муктаждыктарды алдын ала божомолдоого мүмкүндүк берет. 

2025-жылдын 18-мартында кабыл алынган Кыргыз 
Республикасынын региондорун 2025–2030-жылдарда комплекстүү 
социалдык-экономикалык өнүктүрүү боюнча мамлекеттик 
программада ӨКЖАга өзгөчө көңүл бурулат. 

Программага ылайык: 
• ӨКЖА ресурстарын туруктуу пайдаланууну көзөмөлдөө үчүн

натыйжалуу укуктук механизмдерди (мисалы, айыптардын
күчөтүлүшү) иштеп чыгуу жана ишке киргизүү талап кылынат.

• ӨКЖА маселелерин СЭӨПке интеграциялоо жана 
жаратылышты коргоодо жергиликтүү калктын активдүү
катышуусун камсыз кылуу маанилүү.

• Табигатты сактоого жана ӨКЖА ресурстарын туруктуу
пайдаланууга жергиликтүү калкты шыктандыруучу
экономикалык механизмдер жана стимулдарды иштеп чыгуу
сунушталат.

• Мамлекеттик органдар, бизнес, жарандык коом жана
жергиликтүү калк ортосунда өнөктөштүктү түзүү жана биоар
түрдүүлүктү сактоого багытталган альтернативдүү каржылык
чечимдерди киргизүү зарыл.

Кошумча чаралардын экинчи тобу Кыргыз Республикасында 
жаратылышты коргоонун натыйжалуулугун жогорулатууга багытталган. 
Тактап айтканда: 

• Геологиялык парктарды түзүү (бул – Жердин геологиялык
тарыхы жана жергиликтүү ландшафттар чагылдырылган,
өзгөчө корголуучу статусу бар комплекстүү аймактар); 

• Ар бир аймак (ЖӨБ, район жана жогору) жаратылыштык жана
климаттык коркунучтарга каршы башкаруу пландарын иштеп
чыгуу жана ишке ашыруу практикасын киргизиши керек. Бул
— коркунучтарды аныктоону, экосистемалардын жана
жамааттардын аярлуулугун талдоону камтыйт.

• Бул баалоонун негизинде превентивдик жана адаптациялык
чаралар иштелип чыгат.

Комплекстүү ыкма экосистемалардын жана коомдордун 
аярлуулугун азайтып, алардын туруктуулугун жогорулатууга жана узак 
мөөнөттүү жыргалчылыкты камсыздоого жардам берет. 

84. «Жердин трансформациясы» деген эмне жана ал кандай
этаптардан турат?

Трансформация — бул жер тилкесинин макамын (максаттуу 
багытын) өзгөртүү. Башкача айтканда, эгерде жер бир максатта 
пайдаланылып келген болсо, бирок эми аны башка максатта 
пайдалануу пландалып жатса, анда бул трансформация болуп 
эсептелет. 

Мисал: эгерде жер тилкеси айыл чарба багытындагы деп 
катталган болсо, ал эми турак жай куруу үчүн колдонулушу керек болсо, 
анда анын багыты өзгөртүлүүгө тийиш — башкача айтканда, ал 
трансформациядан өтүшү керек. 

Трансформация процедурасы төмөнкү этаптардан турат: 
1. Муктаждыкты аныктоо. 

Алгач жердин башка максатта колдонулушунун себептери 

негизделет. Мисалы, айылда калк көбөйүп, жаңы турак жай 
куруу зарыл болсо. 

2. Документтерди даярдоо. 
Трансформацияга дуушар боло турган жер боюнча бардык 
зарыл документтер чогултулат. Бул кадастрдык номери, 
пландоо материалдары, жердин категориясы жана колдонуу 
шарттары тууралуу маалыматтарды камтыйт. 

3. Жергиликтүү кеңештин чечими. 
Айыл өкмөтү же мэрия трансформация сунушун жергиликтүү 
кеңештин кароосуна чыгарат. Эгерде кеңеш колдосо, 
тиешелүү токтом кабыл алынат. 

4. Мамлекеттик органдар менен макулдашуу. 
Документтер топтому ыйгарым укуктуу мамлекеттик 
органдарга (мисалы, райондук мамлекеттик 
администрацияга, Жер ресурстары боюнча агенттикке, 
Министрлер Кабинетине) жөнөтүлөт. Ал жакта экспертиза 
жүргүзүлүп, кошумча маалыматтар талап кылынышы мүмкүн. 
Жыйынтыгында — трансформацияга макулдук берилет же 
баш тартылат. 

5. Трансформацияны мамлекеттик каттоо. 
Акыркы этапта трансформация расмий түрдө катталат жана 
жер тилкесинин жаңы макамы мыйзамдуу күчкө ээ болот. 

Бөлүм 7. Айлана-чөйрөнү коргоо 

85. «Айлана-чөйрө» деген эмне жана бул түшүнүк эмнелерди
камтыйт?

Айлана-чөйрө — бул адамды курчап турган бардык нерселер, 
анын ичинде жаратылыш объекттери жана адам тарабынан түзүлгөн 
жасалма объекттер. Айлана-чөйрөнүн курамына төмөнкүлөр кирет: 

• жер, суу, аба, климат
• өсүмдүктөр жана жаныбарлар дүйнөсү
• жашоо үчүн зарыл болгон ресурстар
• шаарлар, айылдар, жолдор, фабрикалар жана башка адам

тарабынан курулган объекттер
Айлана-чөйрөнү коргоо — бул эң маанилүү милдет, анткени 

анын абалы адамдын жана бардык тирүү жандыктардын жашоосуна түз 
таасир тийгизет. Табиятты сактоо таза сууну, таза абаны, түшүмдүү 
топуракты жана келечек муундардын жыргалчылыгын камсыз кылууга 
жардам берет. 

86. Айлана-чөйрө боюнча көрсөткүчтөрдү алуу үчүн маалымат
булактары кайсылар?

Айлана-чөйрө боюнча көрсөткүчтөрдү алуу үчүн бир нече 
органдарга жана адистерге кайрылууга болот. Жергиликтүү өз алдынча 
башкаруу органдары айлана-чөйрөнү коргоо маселелери боюнча 
айрым маалыматтарды бере алышат – абанын сапаты, суу 
ресурстарынын абалы, калдыктарды башкаруу жана жашыл зоналар 
жөнүндө маалыматтар. Мамлекеттик деңгээлде айлана-чөйрөнү коргоо 
жана климаттын өзгөрүшү боюнча ыйгарым укуктуу органдар жана 
алардын жергиликтүү бөлүмдөрү абанын, суунун, топурактын 
булганышы, токой ресурстары, биологиялык ар түрдүүлүк жана башка 
экологиялык көрсөткүчтөр боюнча расмий маалыматтарды беришет. 
Ошондой эле гидрометеорологиялык кызмат климаттык 
маалыматтарды берет. Жергиликтүү экологдор, жаратылышты коргоо 
боюнча коомдук уюмдар дагы баалуу маалыматтарды бере алышат. 

87. ЖӨБ органдары СЭӨПке айлана-чөйрөнү коргоо жана
климаттын өзгөрүшүнө ыңгайлашуу боюнча кандай чараларды
киргизе алышат?

Суу ресурстарын рационалдуу пайдалануу жана суунун 
жетишсиздигине даяр болуу маанилүү. Бул сууну үнөмдөөчү 
технологияларды киргизүүнү, суу сактагычтарды курууну жана сууну 
кайра пайдаланууну камтыйт. Айыл чарбасында кургакчылыкка 
туруктуу өсүмдүктөрдү өстүрүү жана сугат ыкмаларын өркүндөтүү 
зарыл. 

Энергетика секторунда кайра жаралуучу энергия булактарын 
(күн, шамал, суу) өнүктүрүү жана энергияны үнөмдөө боюнча 
чараларды кабыл алуу парник газдарынын эмиссиясын кыскартууга 
жана климаттын өзгөрүшүнүн кесепеттерин жумшартууга жардам 
берет. 

Инфраструктуранын климаттын өзгөрүшүнүн кесепеттерине (суу 
ташкыны, сел, жер көчкү) туруктуулугун жогорулатуу үчүн курулуш 
нормаларын кайра карап чыгуу жана инженердик коргоо чараларын 
күчөтүү зарыл. 

Жергиликтүү деңгээлде калкты климаттын өзгөрүшүнүн 
коркунучтары жана ага ыңгайлашуу жолдору жөнүндө маалымдоо, бул 
багытта окутууларды жүргүзүү да маанилүү чара болуп саналат. 

ЖӨБ органдарынын СЭӨПке алынган чаралардын мисалдары 
төмөнкү таблицада келтирилген. 

1. Таштандыларды чогултуучу экологиялык түйүндү уюштуруу 
2. Полигондорду талаптарга ылайык келтирүү 

3. Таштанды төгүүчү жайларды рекультивациялоо 
4. ХХХХХ айылын жашылдандыруу, жаңы көчөттөрдү отургузуу 
5. Калк арасында жаратылышты коргоо жана тазалыкты сактоо 

боюнча түшүндүрүү иштерин жүргүзүү 
6. Айлана-чөйрөнүн климаттын өзгөрүшүнө туруктуулугун 

жогорулатуу боюнча иш-чаралар 
7. Күн батареяларынан энергия алуучу объекттерди түзүү 
8. Деградациядан коргоо үчүн жайыттардагы чөптөрдү жаңыртуу 
9. Айлана-чөйрөнү жана мектептик мекемелерди тазалоо 

боюнча акцияларды уюштуруу 
10. Деградациядан кийин жайыт жерлерин калыбына келтирүү 
11. Таштанды төгүүчү жайларды рекультивациялоо жана 

экологияны сактоо 
12. Септиктерди туура орнотуу жана пайдалануу боюнча 

түшүндүрүү иш-чараларын өткөрүү 

88. Токойлорду калыбына келтирүү боюнча ЖӨБ органдары
СЭӨПке кандай чараларды киргизе алышат?

ЖӨБ органдары токойлорду калыбына келтирүү багытында 
ыйгарым укуктуу мамлекеттик орган менен тыгыз кызматташууга 
тийиш. Бул үчүн алар биргелешип пландарды иштеп чыгышат жана 
токой калыбына келтирүүгө муктаж аймактарды аныкташат. 

Кыргызстандын аймагын жашылдандыруу жана экологиялык 
абалды жакшыртуу максатында ишке ашырылып жаткан «Жашыл 
мурас» долбоорунун алкагында ЖӨБ органдары төмөнкүдөй 
чараларды көрө алышат: 

• жергиликтүү деңгээлде калк арасында «Жашыл мурас»
долбоорунун максаттары жана милдеттери боюнча
маалыматтык-түшүндүрүү иштерин жүргүзүү;

• аймактын климаттык жана топурак шарттарына ылайык
келген көчөттөрдү тандоо жана даярдоо иштерин жүзөгө
ашыруу; 

• көчөт отургузуу боюнча иш-чараларга калкты, мекемелерди,
ишканаларды жана жаштарды тартуу (мисалы,
ишембиликтерди уюштуруу);

• отургузулган көчөттөргө кам көрүү жана сугаруу иштерин 
уюштуруу;

• токой чарба боюнча мамлекеттик органдар менен
биргеликте иш алып баруу, алардын кеңештерин жана
жардамынын пайдалануу.

89. Айлана-чөйрөнүн абалына терс таасир тийгизген
экономикалык субъектке карата ЖӨБ органдары кандай
чараларды көрө алышат?

Эгерде айыл аймагында же шаарда иш алып барган ишкана 
(мисалы, фабрика, цех, устакана ж.б.) айлана-чөйрөгө зыян келтирип 
жатса, айыл өкмөтү же мэрия төмөнкү тиешелүү чараларды көрө 
алышат: 

1. Эскертүү жана билдирүү жөнөтүү.
Биринчи кезекте айыл өкмөтү же мэрия ишкерге расмий
түрдө эскертүү берип, зыяндуу ишмердүүлүктү токтотууну
же оңдоону талап кылат. Мисалы: таштандыларды туура
эмес сактоо, сууну булгоо же зыяндуу газдарды атмосферага
чыгаруу.

2. Экологиялык органдарга маалымат берүү.
Айыл өкмөтү же мэрия бул маселе боюнча тиешелүү
мамлекеттик органдарга (экологиялык инспекция,
санитардык көзөмөл, прокуратура ж.б.) кайрылышы мүмкүн.
Бул органдар текшерүү жүргүзүп, административдик
чараларды көрө алышат.

3. Коомдук угууларды өткөрүү.
Эгерде бул маселе көптөгөн тургундардын кызыкчылыгына
тиешелүү болсо, ЖӨБ органдары калк менен жолугушуу
уюштуруп, коомдук пикирди чогулта алышат. Бул маалымат
чечим кабыл алууда пайдаланылышы мүмкүн.

4. Ишкерге берилген уруксатты кайра кароо.
Эгерде жер же имарат ишкерге ЖӨБ органы тарабынан
берилген болсо жана ал туура эмес пайдаланылып жатса же
зыян келтирип жатса, ЖӨБ органы бул уруксатты кайра
кароо демилгесин көтөрө алат.

90. Айлана-чөйрөнү коргоо маселелери боюнча кайсы
мамлекеттик орган жооптуу?

Кыргыз Республикасынын Жаратылыш ресурстары, экология 
жана техникалык көзөмөл министрлиги — өлкө боюнча айлана-
чөйрөнү коргоо жаатындагы негизги мамлекеттик орган болуп 
эсептелет. Бул министрликтин түзүмдүк бөлүмдөрү төмөнкү иш-
чараларды жүргүзөт: 

• экологиялык саясатты иштеп чыгуу жана көзөмөлдөө;
• жаратылыш ресурстарын (жер, суу, аба, токойлор,

жаныбарлар) коргоо;
• экологиялык экспертизаны өткөрүү;
• зыяндуу өндүрүштөрдү көзөмөлдөө;

• таштандылар менен иштөө эрежелерин аныктоо.
Ошондой эле, министрлик өз ишин жергиликтүү деңгээлде

инспекторлор аркылуу жүргүзөт. 

91. Айыл жергесинде өзгөчө кооптуу инфекциялардан өлгөн
жаныбарларды көмүү үчүн «мал көрүстөндөрүн» уюштурууну
кайсы орган көзөмөлдөйт?

Айыл аймагынын же шаардын аймагында өзгөчө кооптуу 
инфекциялардан өлгөн жаныбарларды көмүү үчүн «мал 
көрүстөндөрүн» уюштуруу жана көзөмөлдөө маселелери ветеринардык 
кызматтын жана санитардык-эпидемиологиялык көзөмөл 
органдарынын компетенциясына кирет. ЖӨБ органдары бул маселе 
боюнча алар менен тыгыз кызматташып, жер тилкелерин бөлүп 
берүүгө, коопсуздук чараларын көрүүгө жана санитардык талаптардын 
сакталышын көзөмөлдөөгө көмөк көрсөтөт. «Мал көрүстөндөрүн» 
уюштурууда атайын санитардык эрежелер жана ветеринардык талаптар 
сөзсүз сакталышы керек. 

92. Өз алдынча түзүлгөн таштанды төгүү жайларынын пайда
болушунун алдын алуу үчүн кандай чаралар талап кылынат?

Өз алдынча түзүлгөн таштанды жайларын физикалык түрдө 
жоготуу иштеринен тышкары, ЖӨБ органы төмөнкү иш-чараларды 
жүргүзөт: 

1. Түшүндүрүү иштери. Калк арасында таштандыны кайда жана
качан ыргытуу керектиги тууралуу түшүндүрүү иштери
жүргүзүлөт. Буклеттер, жыйындар жана баннерлер аркылуу 
маалымат берүү натыйжалуу болуп эсептелет.

2. Контроль жана айыптар. Кабыл алынган чечимдерге
ылайык, уруксатсыз жерлерге таштанды ыргыткандарга
эскертүү берилет же айып салынат.

3. Коомчулукту тартуу. Айыл тургундарын, окуучуларды
тазалоо иштерине тартуу, “тазалык күндөрүн” өткөрүү жакшы
натыйжа берет.

93. Калк арасында экологиялык маалымдуулукту жогорулатуу
үчүн ЖӨБ органы СЭӨПкө кандай чараларды киргизе алат?
Кайсы формалдуу же формалдуу эмес уюмдар менен
кызматташууга болот?

Экологиялык маалымдуулукту жогорулатуу үчүн комплекстүү 
чараларды көрүүгө болот. 
Биринчиден, билим берүү программаларын иштеп чыгуу жана ишке 

ашыруу. Бул мектептерде, университеттерде жана коомдук 
борборлордо экологиялык сабактарды өткөрүүнү, семинарлар менен 
тренингдерди уюштурууну камтыйт. 
Экинчиден, маалыматтык кампанияларды өткөрүү. Бул экологиялык 
көйгөйлөрдү телекөрсөтүүлөр, радиоберүүлөр, гезиттер жана 
социалдык тармактар аркылуу чагылдырууну өзүнө камтыйт. 
Үчүнчүдөн, практикалык иш-чараларды уюштуруу. Мисалы, 
таштандыларды кайра иштетүү акцияларын өткөрүү, көчөт отургузуу 
жана аймактарды тазалоо иштерин жүргүзүү. 

Кызматташуунун мүмкүн болгон уюмдары: 
• Формалдуу: Агартуу министрлиги, Жаратылыш ресурстары,

экология жана техникалык көзөмөл министрлиги,
жергиликтүү өз алдынча башкаруу органдары;

• Формалдуу эмес: экологиялык бейөкмөт уюмдар, жаштар
кыймылдары, жергиликтүү жамааттар.

Коомдук угуулар жана СЭӨПтүн аткарылышына 
мониторинг 

94. Мониторинг деген эмне?

Мониторинг — бул кандайдыр бир аракеттерди, көрүнүштөрдү 
же абалды үзгүлтүксүз байкоо жана текшерүү. Башкача айтканда, алдын 
ала белгиленген пландар же эрежелер кандайча аткарылып жатканын 
көзөмөлдөө. 

Мисалы, эгерде айыл өкмөтү таштандыларды туура чыгаруу 
боюнча иш баштаса, бул иш туура жүрүп жатабы, тургундар 
канааттануудабы, тазалык сакталуудабы — мунун баары мониторинг 
болуп эсептелет. 

95. Мониторинг эмнеге керек?

Мониторинг программа же долбоордун жүрүшүн көзөмөлдөө 
үчүн керек. Ал иштер планга ылайык жүрүп жатабы, максаттарга жетүүгө 
жардам берип жатабы, кандай көйгөйлөр жаралып жатат деген 
суроолорго жооп берет. Мониторинг маалыматтарды чогултуу, талдоо 
жана баалоо аркылуу жүргүзүлөт. Бул маалыматтарды колдонуу менен 
программаны жакшыртууга, каталарды оңдоого жана натыйжалуулугун 
жогорулатууга болот.  

• Мониторинг төмөнкү милдеттерди аткарат:
• иштер туура багытта жүрүп жатканына ынануу үчүн; 
• кемчиликтерди эртерээк байкап, оңдоо үчүн;
• чечим кабыл алууда так маалымат алуу үчүн;

• каражаттар менен ресурстар туура пайдаланылып
жатканына көз салуу үчүн.

96. СЭӨП долбоорун талкуулоо үчүн коомдук угуулар кандай
тартипте жана кайсы мөөнөттө өткөрүлөт?

Бекитилген Методологияга ылайык, СЭӨП даярдалып бүткөндөн 
кийин коомдук угуулар өткөрүлөт. Бул 9-бөлүмдө («СЭӨПтү коомдук 
талкуулоо») көрсөтүлгөн. 
Коомдук угуулардын максаты — жергиликтүү калктын, кызыкдар 
тараптардын пикирлерин угуп, СЭӨП долбоорун талкуулоо. Бул 
СЭӨПтүн калктын муктаждыктарына жооп берген сапаттуу документ 
болушуна көмөктөшөт. 

Коомдук угууну өткөрүү тартиби төмөнкүдөй: 
− ЖӨБ органы СЭӨП долбоорунун даяр экени жана коомдук

угуулар өткөрүлөрү тууралуу алдын ала маалыматты
жарыялайт. Маалымат жергиликтүү гезиттерде, расмий
сайттарда же башка жеткиликтүү жолдор менен
жарыяланат;

− Жарнамада коомдук угуунун күнү, убактысы жана өтүү жери
көрсөтүлөт. Ошондой эле СЭӨП долбоору менен таанышууга
болчу жер тууралуу маалымат берилет;

− Коомдук угуу учурунда жумушчу топтун мүчөлөрү
программанын негизги багыттарын жана пландарын
сунушташат;

− Катышуучулар өз пикирин билдирүүгө, суроо берүүгө жана
сунуштарын айтууга мүмкүнчүлүк алышат. Бардык сунуштар
жана пикирлер протоколго жазылат;

− Коомдук угуунун жыйынтыгында чогултулган пикирлер жана
сунуштар жумушчу топ тарабынан талданып, зарыл болсо
СЭӨП долбооруна өзгөртүүлөр киргизилет.

Методологияда коомдук угууларды өткөрүү мөөнөтү так 
көрсөтүлгөн — 10-майдан 20-майга чейин. 

97. Коомдук угууда айтылган сунуштардын жана
эскертүүлөрдүн бардыгы СЭӨПкө киргизилиши керекпи?

Жок, коомдук угууда айтылган бардык сунуштар жана 
эскертүүлөр сөзсүз түрдө СЭӨПкө киргизилиши керек деген талап жок. 
Бардык сунуштар жана пикирлер жумушчу топ тарабынан талданып, 
алардын программанын максаттары менен шайкештиги жана ишке 
ашырууга мүмкүнчүлүгү бааланат. Эгерде сунуштар программаны 
жакшыртууга жардам берип, ишке ашырууга мүмкүн болсо — алар 
СЭӨПкө киргизилиши мүмкүн. Бирок бардык пикирлердин кошулушуна 

кепилдик жок. Жумушчу топ акыркы чечимди программа максаттарына 
жана өзүнүн тажрыйбасына таянып кабыл алат. 

Милдеттүү түрдө аткарылышы керек болгон нерсе — жарандар 
тарабынан берилген сунуштардын тагдыры тууралуу коомчулукка 
маалымат берүү. Жумушчу топ жарандардын кайсыл сунуштары эске 
алынганын, кайсылдары эске алынбагандыгын жана эмне үчүн 
кошулбай калганын түшүндүрүп берүүгө милдеттүү. Эгер бул жасалбаса, 
СЭӨПтү иштеп чыгуу процесси боюнча калктын ишеним деңгээли 
төмөндөп, кийинки СЭӨПтү даярдоо жана талкуулоого катышууну 
каалагандар азайып кетиши мүмкүн. 

98. Мониторинг кандай тартипте жүргүзүлөт?

Мониторинг процесси төмөнкү тартипте жүзөгө ашырылат: 
• Маалыматтарды чогултуу: Жумушчу топ жана биргелешкен 

мониторинг жана баалоо (БМиБ) тобу мониторинг үчүн
тандалган ар бир көрсөткүч боюнча маалыматтарды чогултат.
Бул статистикалык маалыматтар, иш-чаралардын
аткарылышы боюнча отчеттор, жарандардын пикирлери
жана башка булактар болушу мүмкүн;

• Маалыматтарды талдоо: Чогултулган маалыматтар
талданат, көрсөткүчтөрдүн максаттуу маанилерине жетишүү
деңгээли, пландаштырылган иш-чаралардын аткарылышы
жана келип чыккан көйгөйлөр аныкталат; 

• Жыйынтыктарды талкуулоо: Мониторингдин
жыйынтыктары Жумушчу топтун жана БМиБ тобунун
жыйындарында талкууланат. Келип чыккан көйгөйлөрдү
чечүү жолдору жана программаны жакшыртуу боюнча
сунуштар иштелип чыгат;

• Чечимдерди кабыл алуу: Мониторингдин
жыйынтыктарынын жана талкуулардын негизинде
көйгөйлөрдү жоюу жана СЭӨПтү андан ары ишке ашыруу
боюнча зарыл чечимдер кабыл алынат. Бул кошумча
чаралар, программага өзгөртүүлөрдү киргизүү же
ресурстарды кайра бөлүштүрүү болушу мүмкүн;

• Маалыматтарды жарыялоо: СЭӨПтүн мониторингинин
жыйынтыктары боюнча отчет ЖӨБ органынын веб-сайтында
же ассоциацияланган интернет-ресурста жарыяланат. Бул
айкындуулукту камсыз кылат жана программаны ишке
ашырууга жарандардын катышуусун жогорулатат.

99. СЭӨПтүн аткарылышы боюнча мониторинг
жыйынтыктарынын негизинде ЖӨБ органдары кандай
чечимдерди кабыл алышат?

СЭӨП боюнча мониторинг жыйынтыгында ЖӨБ органдары бир 
катар маанилүү чечимдерди кабыл алышат. Анткени мониторингдин 
максаты — аткарууну оңдоо жана программаны ишке ашыруунун 
жыйынтыктарын баалоо болуп саналат. 

Эгерде мониторинг программанын максаттарына жетүүдө 
ийгиликтер бар экенин көрсөтсө, ЖӨБ органдары ошол ийгиликтүү 
багыттарды улантуу жана кеңейтүү тууралуу чечим кабыл алышат. 
Эгерде кемчиликтер же көйгөйлөр аныкталса, ЖӨБ органдары 
программага өзгөртүүлөрдү киргизүү, кошумча иш-чараларды 
пландаштыруу, ресурстарды кайра бөлүштүрүү же ишке ашыруу 
ыкмаларын өзгөртүү чечимин кабыл алышат. 

Ошондой эле, мониторинг жыйынтыктары келечектеги 
өнүктүрүү программаларын иштеп чыгууда эске алынат. Бул мурдагы 
тажрыйбага таянып, натыйжалуураак пландарды түзүүгө көмөктөшөт. 
Ушундай жол менен мониторинг ЖӨБ органдарына программаны 
ийгиликтүү ишке ашырууга жана жергиликтүү калктын 
муктаждыктарына шайкеш келген чечимдерди кабыл алууга шарт түзөт. 

100. Мониторингдин жыйынтыктарын жарыялоо керекпи?
Эгер керек болсо, кайсы булактарда?

СЭӨПтүн мониторингинин жыйынтыктары сөзсүз түрдө 
жарыяланышы керек. Бул маселе СЭӨПтү иштеп чыгуу 
методологиясынын 6.3-бөлүмүндө ("СЭӨПтүн мониторингинин 
жыйынтыктары боюнча чечимдерди даярдоо жана кабыл алуу") 
каралат. 

Мониторингдин жыйынтыктарын жарыялоо айкындуулукту 
камсыздайт жана жергиликтүү калкка программанын ишке 
ашырылышынын жүрүшү жөнүндө маалымат алууга мүмкүндүк берет. 

Жыйынтыктар төмөнкү булактарда жарыяланышы мүмкүн: 
• ЖӨБ органдарынын расмий веб-сайттарында;
• Жергиликтүү гезиттерде жана башка жалпыга маалымдоо

каражаттарында;
• ЖӨБ органдарынын имараттарындагы маалыматтык

такталарда; 
• Коомдук угууларда жана башка жолугушууларда.
Мониторингдин жыйынтыктарын жарыялоо жергиликтүү

коомчулуктун программага болгон ишенимин жогорулатат жана анын 
ийгиликтүү ишке ашырылышына көмөктөшөт. 

